
Sual 1. Cinayətin tövsifinin anlayışı, əhəmiyyəti və mərhələləri.

Tövsif sözü latın dilindən götürülüb, mənası “hər hansı bir şeyin, hadisənin keyfiyyətinin müəyyən etmək, ona qiymət verməkdir”. 
Azərbaycan dilində işlənən tövsif sözü isə ərəb dilində olan “tövsiyyə” sözündən alınmadır və mənası necə hərəkət etmək, qiymət vermək, keyfiyyətini müəyyən etmək deməkdir.

Cinayət hüququnda cinayətin tövsifi dedikdə – törədilmiş ictimai təhlükəli əməlin əlamətləri ilə cinayətin hüquq normasında nəzərdə tutulmuş cinayət tərkibinin əlamətləri arasındakı eyniliyin müəyyən edilib hüquqi cəhətdən rəsmiləşdirilməsi başa düşülür. Başqa sözlə desək cinayətin tövsifi – konkret şəxs tərəfindən törədilmiş ictimai təhlükəli əməlin bütün əlamətlərin özündə əks etdirən cinayət hüquq normasının seçilib-tətbiq olunmasıdır.

Ümumiyyətlə, cinayətin tövsifi ikili əhəmiyyətə malikdir. Birincisi, hüququ tətbiq edən orqanların vəzifəli şəxslərinin (təhqiqat orqanlarının, müstəntiqlərin, prokurorların, məhkəmələrin) fəaliyyətlərində etdikləri tövsifdir ki, bu fəaliyyət nəticəsində törədilmiş ictimai təhlükəli əməlin əlamətləri ilə CM-in Xüsusi hissəsində göstərilmiş cinayət tərkiblərinin əlamətlərinin eyniliyi dəqiq müəyyən edilir.

İkincisi, tövsif cinayət qanunda nəzərdə tutulan ictimai təhlükəli əməli törədən şəxsin əməlinə dövlət-hüquqi qiymətin verilməsi kimi başa düşülür.

Görkəmli hüquqşünas Vladimir Kudravsev tövsifi iki mənada başa düşülməsini aşağıdakı kimi müəyyən edir:

1) şəxsin əməlində bu və ya digər cinayətin əlamətlərinin olduğunun müəyyən edilməsi prosesi kimi;

2) məhkəmə və prokurorluq orqanlarının bu fəaliyyətlərinin nəticəsi yəni törədilən təhlükəli əməli əlamətlərinə uyğun olan cinayət hüquq normasının müəyyən edilib tətbiq olunmasının hüquqi aktlarla (müstəntiq, yaxud təhqiqat orqanın qərarı, ittihamnamə, məhkəmə hökmü, yaxud qərarı ilə rəsmiləşdirilməsi. Lakin müəllifin fikrincə hüquqşünas Leviçiski bu barədə daha düzgün mövqeyə malikdir. Belə ki, Leviçiski göstərir ki, tövsif statik mahiyyətə malik deyil, nisbi dəyişkəndir. Yalnız cinayət işi üzrə çıxarılmış məhkəmə hökmü qanuni qüvvəyə mindikdən sonra sabit xarakter alır.

Buna görə də cinayətin tövsifinə ayrıca bir proses kimi yaxud müəyyən fəaliyyətin nəticəsi kimi baxmaq yox, bunları vəhdətdə nəzərdən keçirmək lazımdır.

Cinayət hüquq normasının seçilməsi prosesi məhkəmənin hökmü ilə qanunda müəyyən olunmuş qaydada rəsmiləşdirilməklə başa çatır.

Eləcə də əmələ hüquqi qiymət verilməsi yəni, cinayətin düzgün tövsifi törədilmiş əməlin əlamətləri ilə cinayət hüquq normasında verilmiş cinayət tərkibinin əlamətləri arasındakı uyğunluğun müəyyən edilməsi prosesi olmadan mümkün deyildir.

Kudravsev tövsifin bu iki əhəmiyyətini birləşdirməklə cinayətin tövsifinə aşağıdakı kimi anlayış vermişdir.

Cinayətin tövsifi – törədilmiş ictimai təhlükəli əməlin əlamətləri ilə cinayət hüquq normasında nəzərdə tutulmuş cinayət tərkibinin əlamətləri arasındakı dəqiq uyğunluğu müəyyən etmək və hüquqi cəhətdən rəsmiləşdirməkdir.

Göründüyü kimi verilmiş anlayış cinayətin tövsifini hüquqi hadisə kimi xarakterizə edir. Ancaq qeyd edək ki, tövsif prosesi digər aspektlərə də malikdir ki, bunlardan ən vacibləri də psixoloji və məntiqi aspektlərdir.

Psixoloji baxımdan cinayətin tövsifi müəyyən məsələnin həll edilməsi ilə əlaqədar təfəkkür prosesidir. Həm də tövsif məntiq qanunlarına və fəlsəfənin kateqoriyalarına əsaslanmaqla aparılır (məsələn, səbəb və nəticə, təsadüf və zərurət və digərlərinə əsasən).

Psixologiyaya aid olan ədəbiyyatlarda göstərilir ki, hər hansı bir məsələnin həll edilməsi onun başlanğıc göstərilən şəraitlə (nəticəsi arasında qarşılıqlı əlaqənin və məntiqi ardıcıllığın) yolun müəyyən olunmasıdır.

Ümumiyyətlə, həll etmənin iki kökü vardır: biri – nə tələb olunur, digərinə verilmişdir. (Raytman U).

İstənilən məsələnin həllindəki çətinlik ancaq məsələnin şərti ilə onun həlli arasındakı məntiqi əlaqənin mürəkkəbliyi ilə bağlı deyildir. Bu çətinlik həm də məsələnin qoyuluşunda onun başlanğıc və son komponentlərinin müəyyənliyi dərəcəsindən də asılıdır.

Məsələn, əməli tövsif etməli olan hüquqşünas üç növ məsələnin həll edilməsi ilə qarşılaşmalı olur:

1. həll edilməli olan məsələnin nə şərti, nə də nəticəsi məlum deyil. Başqa sözlə desək hansı nəticəyə gəlinəcəyi, necə tövsif olunacağı məlum deyildir. Belə növ məsələləri ilkin istintaq mərhələsində, yəni cinayət işinin faktiki halları hələ məlum olmadığı zaman yaranır və həll edilir. Hətta bu zaman şəxsin əməlində ümümuiyyətlə cinayət tərkibinin olmadığı qənaətinə gəlinə bilər.

2. ola bilər ki, işdə mümkün olan nəticə məlum deyil, lakin şərtlər dəqiq müəyyən olunmuşdur. Məsələn, cinayət işinin fabulası kifayət qədər müəyyən edir: iş üzrə bütün sübutlar toplanmışdır, ancaq cinayət hələ tövsif olunmamışdır. Qeyd edək ki, belə tövsif məsələlərinin həll edilməsi vəzifəsi əsasən tələbə – hüquqşünasların, alimlərin, məsləhətçi hüquqşünas – praktiklərin qarşısına qoyulur.

3. məsələnin şərti və nəticələri yaxşı məlumdur, yəni faktlar və qanun norması müəyyənləşdirilmişdir. Sadəcə olaraq həll edilmiş məsələnin düzgünlüyü yoxlanmalıdır. Bu cür fəaliyyət isə I instansiya məhkəmələrinə, apelyasiya məhkəmələrinə, işə protest vermək hüququ olan şəxslərə məxsusdur.

Qeyd edək ki, bu üç növ məsələ ancaq praktikada ən çox rast gəlinən hallardır. Praktikada fərqli variantlar da ortaya çıxa bilər.

Bütün bu məsələlərin həll edilməsi hüquqşünasın zehni fəaliyyət kimi, cinayətin tövsif prosesi, müəyyən olunmuş faktlardan cinayət hüquq normasında nəzərdə tutulan tərkib əlamətlərinə doğru arası kəsilməyən dairəvi hərəkət kimi təsəvvür edilə bilər. Bu hərəkətin məqsədi cinayət əməlinin əlamətlərinin cinayət hüquq normasının əlamətləri ilə eyniliyinin müəyyən edilməsidir. Başqa sözlə desək törədilmiş əməlin əlamətlərinin Cinayət Məcəlləsinin hansı maddələrində belə əlamətləri nəzərdə tutan normanı müəyyən etməkdir. Bu proses isə törədilmiş əməlin faktiki əlamətlərinin hüquqi əhəmiyyətini müəyyən etməyə yönələn əqli əməliyyatlardan yaranır.

Faktiki halların dərk edilməsi (faktiki həqiqət) və onların, eləcə də hüquqi qiymətləndirilməsi (mahiyyət üzrə həqiqət) vasitəsi ilə iş üzrə həqiqətin məzmunu müəyyənləşdirilir, yəni cinayət kim tərəfindən törədilmişdir, hansı ictimai münasibətə zərər vurulmuşdur, əməlin obyektiv və subyektiv əlamətlərinin xarakteri necədir və son nəticədə hansı cinayət törədilmişdir.

Cinayətin tövsifi hüquqi dərk etmənin bir növü kimi naməlumdan məluma doğru mürəkkəb yoludur. Tövsifin real dərketmə prosesində bu bir bilikdən digərinə keçməklə həyata keçirilir. Tövsif prosesində hüquqşünasın zehni fəaliyyəti öz formasına görə məntiqi prosesidir. Müəlliflərdən Q.A.Levitski qeyd edir ki, cinayətin tövsifi mürəkkəb idarə prosesinin nəticəsi olmaqla onun müvəffəqiyyəti insan idrakının forma və qanunları haqqında elm olan məntiqin müddəalarının bilmək və onlara əməl etməkdən asılıdır.

Cinayətin düzgün tövsifi üçün məntiqin əhəmiyyəti şübhəsizdir. Hüququ tətbiq edən şəxs, düzgün fikirləşməyi, fikri qəti, ardıcıl, inandırıcı və ziddiyyətlərə yol vermədən qurulmasını öyrədir. İctimai həyatın elə bir sahəsi yoxdur ki, orada məntiq qanunlarının pozulması düzgün olmayan mühakimələrin irəli sürülməsinə səbəb olmasın. Bu mənada B.Kudravsev haqlı olaraq qeyd edir ki, cinayət işinin həll edərək, mühakimələrin məntiqliyi, düzgün təfəkkür qanunlarına ciddi əməl etmək hər bir hüquqşünas üçün zəruri tələbdir.

Cinayəti tövsif edərkən hüquqşünas məntiqi təfəkkürün formaları olan anlayış, mühakimə və əqli nəticədən istifadə edir.

Cinayətin tövsifi prosesi törədilmiş əməldə müəyyən növdən olan cinayət tərkib əlamətlərinin müəyyən edilməsi prosesi olduğuna görə müəlliflərdən Q.A.Levitskinin belə fikirini haqlı saymaq lazımdır.

İnduktiv əqli nəticədə istiqaməti bir mücərrədləşmə dərəcəsində olan bilikdən daha yüksək mücərrədləşmə dərəcəsində olan yeni biliyinin əldə olunmasın nail olunur. Məsələn, gizli üsulla talama hadisəsi müəyyən edildikdə ümumiləşdirmə aparmaqla belə bir nəticəyə gəlmək mümkündür ki, burada oğurluq cinayətinin tərkib əlamətləri mövcuddur.

Beləliklə, tövsif barəsində düzgün nəticəyə gəlməyə imkan verən cinayət hüquq normasının müəyyən edilməsi üçün ardıcıl olaraq bir neçə məntiqi əməliyyatın aparılması tələb olunur.

Əməlin dəqiq tövsif edilməsi üçün işin faktiki halları ilə normanın əlamətləri diqqətlə müqayisə edilməlidir. Bu göstərilənlər mürəkkəb proses olmaqla eyni vaxtda baş vermir. Törədilmiş cinayət əməli fikrən müstəqil əlamətlərə parçalanır. Sonra bu əlamətlərdən hər biri müvafiq ardıcıllıqla bir və ya bir neçə normada nəzərdə tutulmuş ümumiləşdirilmiş əlamətlərlə müqayisə olunur. Eyni zamanda oxşar cinayət tərkiblərinin əlamətləri bir-birindən fərqləndirilir. 

“Müvafiq” gələn normanın müəyyən edilməsi tədricən aparılır. Bu proses onunla başa çatır ki, əməl özünün bütün əlamətləri ilə seçilmiş normaya uyğun gəlir və heç olmazsa bir əlamətinə görə başqa norma ilə uyğun gəlmir.

Yeri gəlmişkən qeyd edək ki, cinayətin tövsifinin tərifində “uyğunluq” terminindən yanlış istifadə olunmasına hüquq ədəbiyyatında artıq nəzər yetirilmişdir. A.V.Naumov və A.S.Noviçenkonun fikrincə “Uyğunluq tərəflərin vəziyyətlərinin, obyektlərin funksional rabitəsinin göstəricisi kimi anlaşılır”.

Buna görə də cinayətin tövsifinə tərif verilərkən müqayisə edilən əlamətlərin “uyğunluğu” kateqoriyası vasitəsi ilə yox onların “eyniliyi” kateqoriyası vasitəsi ilə izah olunması daha düzgün hesab edilməlidir. Hüquq ədəbiyyatında İ.İ.Qorelik, A.V.Naumov, A.S.Noviçenko cinayətin tövsifinin törədilmiş əməlin əlamətləri ilə seçilmiş normanın əlamətlərinin eyniliyinin müəyyən edilməsi kimi qəbul edilirlər.

Fikrimizcə bütün bunları nəzərə alsaq T.Qarayev və R.Şəmizadənin “Cinayətin tövsifinin nəzəri əsasları” kitabında cinayətin tövsifinə verdikləri anlayışı daha məqbul hesab etmək olar.

Cinayətin tövsifi konkret tördəlimiş əməlin cəhətləri ilə cinayət hüquq normasında nəzərdə tutulan tərkib əlamətləri arasında eyniliyi müəyyən etməklə müvafiq hüquqi sənəddə öz əksini tapan və cinayət hüquqi nəticələrə səbəb olan əmələ verilən qiymətdir. Hüquq ədəbiyyatlarında tövsifin iki növü fərqləndirilir:
1) leqal tövsif (rəsmi tövsif);

2) doktorinal tövsif (qeyri-rəsmi tövsif).

Təhqiqat orqanlarının, müstəntiqlərin, prokurorların cinayət işləri üzrə apardıqları tövsif leqal (rəsmi) tövsif hesab edilir.

Ayrı-ayrı elmi işçilərin, müəllimlərin, tələbələrin elmi məqalələrdə, dərsliklərdə cinayət əməlinə verdikləri hüquqi qiymət isə doktorinal (qeyri-rəsmi) tövsif hesab olunur. Qeyd edək ki, doktorinal tövsif məcburi xarakterli deyil, ancaq hüquq-mühafizə orqanlarının işçilərinə əməli qiymətləndirilməsinə kömək edir.

Cinayətin tövsifinin hüquqi əsası-cinayət qanunudur.

Cinayət qanunun cinayətin tövsifinin ən vacib hüquqi əsası olması cinayətin tövsifinin anlayışından da görünür. Yalnız cinayət qanunu ilə ölkədə cinayət hesab edilən əməllərin dairəsi müəyyən olunur.

Azərbaycan Respublikası CM-in 3-cü maddəsində müəyyən olunmuşdur ki, “Yalnız bu Məcəllə ilə nəzərdə tutulmuş cinayət tərkibinin bütün əlamətlərinin mövcud olduğu əməlin (hərəkət və ya hərəkətsizliyin) törədilməsi cinayət məsuliyyəti yaradır”.

Həmin Məcəllənin 10-cu maddəsi ilə isə müəyyən olunmuşdur ki, “əməlin (hərəkət və ya hərəkətsizliyi) cinayət sayılması və həmin əmələ görə cəza, bu əməlin (hərəkət və ya hərəkətsizliyin) törədildiyi zaman qüvvədə olan cinayət qanunu müəyyən olunur”.

Cinayət qanununa dəyişiklik etmə və ona əlavələr etmək, ancaq qanunverici orqana məxsusdur. Cinayətin tövsifi zamanı analogiyaya qəti şəkildə yol verilmir və qanunda olan boşluq yalnız qanunvericilik yolu ilə aradanqaldırıla bilər.

Cinayət qanunun tətbiqində ona şərhlərin izahatların verilməsi də əhəmiyyətli rol oynayır. Bu mənada Azərbaycan Respublikası Ali Məhkəməsi Plenumunun və AR Ali Məhkəməsi Plenumunun müəyyən cinayətlər üzrə verdikləri izahatlar cinayət qanunu vahid qaydada tətbiq olunmasında mühüm əhəmiyyətə malikdir.

Plenumun bu göstərişləri qanun tətbiq edən orqanlar və vəzifəli şəxslər üçün məcburidir. Bu xarakterinə görə bir çox hüquqşünas alimlər Ali Məhkəmə Plenumunun qərarlarını cinayət hüququnun mənbələrindən biri hesab olunmasını təklif edirlər.

Qeyd edək ki, bu hüquqşünasların təklifləri Azərbaycan Respublikası Konstitusiyasına zidd olduğu üçün qəbul edilə bilməz. Çünki, konstitusiyada müəyyən olunmuşdur ki, hüququn müstəsna mənbəyi qanundur. Cinayət hüququnun yeganə mənbəyi isə cinayət qanunudur.

Cinayətin tövsifi zamanı biz cinayət qanununun konkret hansı normasının tətbiq olunması nəticəsinə gəlirik.

Cinayətin tövsifi zamanı biz törədilmiş əməlin əlamətləri ilə, qanunvericiliyin cinayət hüquq normasının dispozisiyasında nəzərdə tutulduğu əlamətləri müqayisə edirik. Bu mənada cinayət tərkibi cinayətin tövsifində müstəsna əhəmiyyətə malikdir.
Cinayət tərkibi – cinayət hüququnda ən vacib qanunvericilik və nəzəri anlayışlardan biridir.

Bildiyimiz kimi cinayətin dörd tərkib elementi vardır: 1) qəsdin obyekti; 2) obyektiv cəhəti; 3) subyekti; 4) subyektiv cəhəti. Cinayətin tövsifi cinayətin məcburi olan bu 4 tərkib elementinə əsasən aparılır. Cinayətin tövsifi üçün həm də bu tərkib elementlərinin əsas və fakültətiv əlamətlərinin də mühüm əhəmiyyəti var.

Cinayət Məcəlləsinin Xüsusi hissəsinin normalarının dispozisiya-larında cinayət tərkibinin elementləri heç də həmişə tam şəkildə göstərilmir. Çünki bu əlamətlərin müəyyən bir hissəsi cinayət hüquq nəzəriyyəsində, bir hissəsi cinayət hüququnun Ümumi hissəsinin normalarında (CM-in 19, 20, 21, 25, 26, 28, 29 və s.) verilmişdir. Məsələn, oğurluq cinayətinin tövsifi zamanı biz birinci olaraq oğurluğun nəzəri anlayışını təsəvvürümüzə canlandırırıq. Oğurluq özgənin mülkiyyətində olan əmlakı qəsdən tamah motivi ilə, əvəzsiz, gizli üsulla, qanunsuz olaraq talamadır. Daha sonra oğurluğun xüsusi obyektinə əsasən bu cinayət üçün məsuliyyət nəzərdə tutan normanın yerləşdiyi fəsil müəyyən edilir.

Bu cinayətin xüsusi obyekti mülkiyyət münasibətləridir. Mülkiyyət münasibətlərinə qəsd edən cinayətlər üçün məsuliyyət CM-in 23-cü fəslində nəzərdə tutulmuşdur: sonra oğurluğa qanunvericilikdə (CM-in Xüsusi hissəsində) verilmiş anlayışından istifadə edərək, onun qanunla müəyyən olunmuş əlamətlərini müəyyən edirik. 
Nəzəri anlayışda oğurluq qəsdən edilən əməl kimi xarakterizə olunduğunda biz CM-in 25-ci maddəsindən istifadə edirik. 25-ci maddədə cinayətin qəsdən edilməsinin anlayışı verilmişdir və məzmunu açıqlanmışdır.

CM-in 20 və 21-ci maddələrində isə cinayətin subyektinin ümumi əlamətləri verilmişdir.

Bütün bunlardan əlavə tövsif prosesində məhkəmə təcrübəsinin ümumiləşdirilmələrindən və elmi komentariyalardan da istifadə olunur. Qeyd edək ki, bu fəaliyyət zamanı biz heç də cinayətin yeni modelini yaratmırıq. Törədilmiş əməlin əlamətləri ilə müqayisə etmək üçün həmin cinayətin qanunvericilikdə müəyyən olunmuş elementlərini və əlamətlərini müəyyən edirik.

Cinayət hüquq ədəbiyyatında cinayətin tövsifi prosesinin mərhələləri haqqında vahid fikir yoxdur. Məsələn, B.A.Kurinovun fikrincə tövsifin üç mərhələsi vardır.

Birinci mərhələdə törədilmiş əməlin hüquqi əhəmiyyətli vacib əlamətləri müəyyən olunur, yəni pozulmuş hüquq münasibətinin növü müəyyən olunur. Bu mərhələdə hüququ tətbiq edən şəxs törədilmiş əməlin inzibati hüquq pozuntusu və ya cinayət olub-olmamasını müəyyənləşdirir. Əgər əməldə cinayət tərkibi varsa onda tövsifin ikinci mərhələsi başlanır.

İkinci mərhələdə törədilmiş əməlin əlamətlərinə təxminən uyğun gələn əlamətlərə malik dispozisiyası olan cinayət hüquq normaları təxminən müəyyən olunur.

Məsələn, tövsifi aparan şəxs müəyyən edir ki, araşdırılan cinayət zərər çəkmişi həyatdan məhrum etmə cinayətidir, onda o, əməlin həyat əleyhinə olan cinayətlərin konkret hansı növünə aid olduğunu dəqiqləşdirməlidir. Həyat əleyhinə olan cinayətlər isə aşağıdakılardır
 – qəsdən adam öldürmə (CM 120-ci maddə);

– anadan yeni doğulduğu uşağı qəsdən öldürməsi (CM 121-ci maddə);

 – qəflətən baş vermiş güclü ruhi həyacan vəziyyətində qəsdən adam öldürmə (CM 122-ci maddə);

– zəruri müdafiə həddini və ya cinayət törətmiş şəxsin tutulması üçün zəruri həddi aşmaqla adam öldürmə (CM 123-cü maddə);

– ehtiyatçızlıqdan adam öldürmə (CM 124-cü maddə);

– özünü öldürm həddinə çatdırma (CM 125-ci maddə).

Üçüncü mərhələdə həm də törədilmiş əməlin əlamətlərinin seçilmiş normanın hansı hissəsində nəzərdə tutulmuş əlamətlərlə eyniliyi məsələsi həll edilir.

İctimai təhlükəli əməlin cinayət hüquqi tövsifi prosesi mütləq bu üç mərhələni keçir.

L.M.Kolodkinin (h.e.d. prof.) fikrincə cinayətin tövsif prosesi səkkiz mərhələdən keçir.

Birinci mərhələ – törədilmiş əməl ümumi şəkildə qiymətləndirilir və CM-in Xüsusi hissəsindən bu əmələ təxminən uyğun gələn norma axtarılıb seçilir.

İkinci mərhələdə – Azərbaycan Respublikası CM-in 36-40-cı maddələrində nəzərdə tutulmuş əməlin cinayət olmasını aradan qaldıran hallardan hər hansı birinin olub-olmaması aydınlaşdırılır. Bildiyimiz kimi bu hallardan hər hansı birinin olması cinayət tərkibini istisna edir və tövsif prosesi dayanır.

Üçüncü mərhəldə – əgər təqsirləndirilən şəxs niyyətini həyata keçirə bilməmişdirsə, onda onun hərəkətlərində CM-in 28-ci maddəsində müəyyən edilmiş hazırlıq hərəkətlərinin (CM-in 28-ci maddəsinin 2-ci hissəsində yalnız ağır və xüsusilə ağır cinayətlərin törədilməsinə yönəlmiş hazırlıq cinayət məsuliyyətinə səbəb olur) olub-olmaması, eləcə də CM-in 30-cu maddəsində verilmiş “Cinayəti törətməkdən könülllü imtina etmə”nin şərtlərinin olub-olmaması müəyyənləşdirilir.

Dördüncü mərhələdə – əgər cinayətdə bilavasitə iştirak etməmiş, lakin bununla bu və ya digər ələqədarlığı olan şəxs vardırsa, onda onun həmin cinayətdə iştirakçılığı məsələsi yoxlanılır.

Beşinci mərhələdə – törədilmiş əməlin obyektiv cəhətini xarakterizə edən əlamətlərin, CM-in Xüsusi hissəsində nəzərdə tutulmuş cinayət tərkibinin obyektiv cəhətinin əsas və əlavə əlamətləri ilə eyniliyi tutuşdurulur. Əgər tutuşdurulan normanın dispozisiyası blanketdirsə, istinad olunan normativin tələbləri ilə eyniliyi də bu mərhələdə müəyyən olunur.

Altıncı mərhələdə – ictimai təhlükəli əməli törətmiş şəxsin həmin cinayətin subyekti olub-olmaması müəyyənləşdirilir. Yəni təqsirləndirilən şəxsin CM-in 20 və 21-ci maddələrinin tələblərinə cavab verib-verməməsi həll edilir.

Yeddinci mərhələdə – subyektiv cəhəti xarakterizə edən faktiki əlamətlərlə eyniləşdirilir.

Səkkizinci mərhələdə – obyektə aid məsələlər həll edilir. 

Fikrimizcə cinayətin tövsifinin mərhələləri haqda toxunduğumuz bu üç mülahizədən hər birisi düzgündür. Sadəcə olaraq B.A.Kurinovun göstərdiyi ikinci mərhələ digərlərinin ayrıca verdiyi mərhələlərin bir neçəsini ümumi şəkildə verir.

Cinayətin düzgün tövsifinin aşağıdakı əhəmiyyətləri var:

1. Qanunçuluğa riayət olunmasını təmin edir.

2. Törədilmiş əməlin sosial-siyasi və hüquqi qiymətini ifadə edir.

3. Təqsirkarın hüquq və qanuni maraqlarına təminat verir, cinayət məsuliyyətinin və cəzanın fərdiləşdirilməsinə, həmçinin bundan irəli gələn hüquqi məhdudlaşdırmaların qanuna tam uyğun şəkildə aparılmasına şərait yaradır.

4. Cinayət Məcəlləsinin Ümumi hissəsinin institutlarının qanuni və əsaslı şəkildə tətbiq olunmasını təmin edir.

5. İstintaqın cinayət prosessual qanunvericilikdə nəzərdə tutulmuş qaydada həyata keçirilməsini şərtləndirir.

6. Cinayətkarlığın strukturunu və dinamikasının vəziyyətini düzgün xarakterizə etməyə və onunla mübarizə aparmaq üçün səmərəli tədbirlər hazırlamağa, o cümlədən cinayət qanunvericiliyinin təkmilləşdirilməsinə imkan yaradır.
Sual 2. Cinayətin tərkib əlamətlərinə görə tövsifi.
a) cinayətin obyektə görə tövsifi.

Cinayətin tövsifi dəfələrlə qeyd etdiyimiz kimi törədilmiş əməlin əlamətləri ilə Xüsusi hissənin konkret maddəsində nəzərdə tutulmuş cinayət tərkibinin əlamətlərinin dəqiq eyniliyinin müəyyən edilib hüquqi cəhətdən rəsmiləşdirilməsidir. Praktikada artıq belə bir ənənə formalaşmışdır ki, cinayətin tövsifi ilk növbədə qəsd obyektinin təhlili ilə başlanır, sonra isə obyektiv cəhətinin məzmunu və həddi müəyyən olunur. Daha sonra cinayətin subyektinin əlamətləri və subyektiv cəhətinin məzmunu (təqsirin forması, motivi və məqsədi) aşkar olunur. Tövsifin bu sxemi törədilmiş əməlin əlamətlərilə seçilmiş normanın əlamətləri arasındakı oxşarlığı və ya fərqi müəyyən etməyə imkan verir. Bu sxem eyni zamanda bir çox əlamətlərinə görə eyni olan qarışıq tərkibləri də ayırmağa imkan verir.

Cinayətin obyekti – cinayət tərkibinin əsas elementlərindən biridir. Cinayət qanununda nəzərdə tutulan elə bir ictimai təhlükəli əməl yoxdur ki, onun edilməsi hansısa ictimai münasibətə qəsd etməsin.

Ümumiyyətlə, obyektsiz cinayət ola bilməz. Cinayət qanununu düzgün tətbiq etmək üçün məntiqi olaraq ümumi, xüsusi növ və bilavasitə obyekti müəyyən etmək bacarığı olmalıdır.

Hazırda cinayət hüquq nəzəriyyəsində birmənalı olaraq cinayətin obyektinin cinayət qanunu ilə kriminal qəsdlərdən mühafizə olunan münasibətlər olması qəbul edilmişdir.

Hüquq ədəbiyyatlarında bəzi cinayətin bilavasitə obyektinin predmetlərdən ibarət olması fikirləri də irəli sürülmüşdür. Məsələn, pul, avtomobil, heyvanlar, silah və s. (Piontikovskiy A.A. və Menşayin B.D.). Lakin bu fikir qəbul edilməmişdir. Çünki o həm cinayətin sosial-hüquqi mahiyətinə uyğun deyil, həm də əgər ümumi və xüsusi obyekt ictimai münasibətdirsə, onda bilavasitə obyekt də ictimai münasibət olmalıdır.

Cinayətin tövsifi zamanı nəzərə almaq lazımdır ki, Cinayət Məcəlləsinin bölmə və fəsilləri xüsusi obyektə və növ obyektinə əsasən bölünmüşdür. Bir çox hallarda oxşar tərkiblər xüsusi obyektə əsasən fərqləndirilir. Məsələn, qəsdən adam öldürmə CM-in 120-ci maddəsi ilə tövsif olunur. Xüsusi obyekti şəxsiyyətdir; “dövlət xadimi və ya ictimai xadimi, yaxud xarici dövlətin nümayəndəsini siyasi niyyətlərlə və ya belə fəaliyyətə görə qisas almaq üçün öldürülmüşsə, xüsusi obyekt dövlətin konstitusiya quruluşunun əsasları və təhlükəsizliyini təmin edən ictimai münasibətlər olduğundan, əməl CM-in 277-ci maddəsi ilə tövsif olunacaqdır. 
Bəzi müəlliflər (məsələn, h.e.d. B.V.Zdravomıslov) cinayətin növ obyektini də göstərirlər. Yəni xüsusi obyektə nisbətən məhdud dairəsi ictimai münasibətlərdir.

Cinayət qanunu ilə mühafizə olunan konkret ictimai münasibətlər bir neçə cinayətin obyekti ola bilər. Məsələn, mülkiyyət münasibətləri oğurluğun, soyğunçuluğun, quldurluğun, dələduzluğun, hədə-qorxu ilə tələb etmənin və s. obyektidir. Belə cinayətlərin fərqləndirilməsi artıq obyektə görə deyil, cinayət tərkibinin digər elementlərinə görə aparılır.

Tövsif aparılarkən cinayətin bilavasitə obyektinin mütləq müəyyən olunması tələb olunur. Bildiyimiz kimi bilavasitə obyekti CM-in Xüsusi hissəsinin maddələrinin dispozisiyasında göstərilmiş və qəsdin birbaşa yönəldiyi ictimai münasibətlərdir. Məsələn, CM-in 126-cı maddəsinin (qəsdən sağlamlığa ağır zərər vurma) dispozisiyasında belə münasibət kimi şəxsin sağlamlığı, CM-in 181-ci maddəsinin (quldurluq) dispozisiyasında isə mülkiyyət münasibətləri göstərilmiş və ya nəzərdə tutulmuşdur. Qeyd edək ki, CM-in bəzi maddələrinin dispozisiyasında bilavasitə obyektlə yanaşı cinayətin predmet idə göstərilir. Belə hallarda cinayətin predmetini, bilavasitə obyektlə qarışdırmaq olmaz. Bir məsələni də qeyd etmək lazımdır ki, cinayətin obyektlərinin məntiqi yolla müəyyən olunması prosesi ayrıca götürülmüş halda dialektik vəhdətdə və əlaqədə həyata keçirilir.

Cinayətin tövsif prosesində bəzi cinayətin obyekti, istisna hallarda işinhəll edilməsində yekun qərarın çıxarılması üçün kifayət edə bilər. Məsələn, özgənin mülkiyyətində olan əmlakı oğurlayan şəxs məlumdur, lakin mülkiyyətçi məlum deyil. Cinayətin obyektinin olmaması cinayət tərkibinin olmadığı haqda qərar çıxarmağa imkan verir.

Ümumiyyətlə, B.N.Kudryavsev qəsdin obyektinin müəyyən olunmasının cinayətin tövsifinin ilkin proqram olmasını deməkdə haqlıdır.

Cinayət qanunda nəzərdə tutulmuş bir çox ictimai təhlükəli əməllər eyni vaxtda bir deyil, bir neçə bilavasitə obyektə qəsd edir və ya təhlükə yaradır. Məsələn, quldurluq, hədə-qorxu ilə tələb etmə, təxribat, xuliqanlıq, terrorçuluq, banditzm və s. bir çox bu kimi cinayətləri misal göstərmək olar. Belə cinayətlər ikiobyektli cinayətlər adlanır. Bununla əlaqədar olaraq cinayət hüquq nəzəriyyəsi obyektlərdən birinin əsas bilavasitə obyekt, digərinin əlavə bilavasitə obyekt olduğunu göstərir. Məsələn, quldurluq (CM 181-ci maddəsi) cinayətinin əsas bilavasitə obyekti – mülkiyyət münasibətləri, əlavə bilavasitə obyekti–zərərçəkmişin həyat və sağlamlığının təhlükəsizliyidir. Qeyd edək ki, əlavə bilavasitə obyekt həmişə cinayət məsuliyyəti nəzərdə tutulan normanın dispozisiyasında göstərilir. Bir çox cinayətlərdə bu obyektlərlə yanaşı fakültətiv bilavasitə obyekt də ola bilər ki, bu da əsasən tövsifedici əlamətləri olan cinayətlərdə mümkündür.

Cinayətin tövsifi zamanı obyektlə yanaşı qəsdin predmeti də aydınlaşdırılmalıdır.

Bildiyimiz kimi cinayətin predmeti qəsdin yönəldiyi obyektin bilavasitə təsirə məruz qalan elementidir. Cinayətin predmeti maddi nemətlər ola bilər. Məsələn, oğurluq cinayətinin predmeti pul, qiymətli şeylər ev heyvanları və s. qanunsuz ağac kəsmə cinayətinin predmeti, ağaclar, kollar, qanunsuz ov etmə cinayətinin predmeti vəhşi heyvanlar, quşlar və s. ola bilər.

Qanunverici bir çox hallarda cinayətin predmetini də bilavasitə dispozisiyaya daxil edir ki, bu da əməlin qiymətləndirilməsində mühüm əhəmiyyət kəsb edir. Məsələn, CM-in 204-cü maddəsinin dispozisiyasında göstərilir ki, “Satış məqsədi ilə saxta pul, qiymətli dövlət kağızları və ya xarici valyutada ifadə olunan qiymətli kağızları hazırlama, habelə satma”. Dispozisiyadan göründüyü kimi bu cinayətin predmeti saxta pul, qiymətli dövlət kağızları, xarici valyuta və xarici valyutadva ifadə olunan qiymətli kağızlardır. Bu cinayətin predmetini dəqiq müəyyən etməklə, onu dələduzluq cinayətlərindən fərqləndirmək mümkündür. Məsələn, pul-şey lotereyalarının saxtalaşdırılması CM-in 204-cü maddəsində verilmiş cinayət tərkibini yaratmır, şəxsin belə əməli CM-in 178-ci maddəsi ilə, yəni “Dələduzluq” cinayəti kimi tövsif olunmalıdır, və yaxud sərbəst dövriyyədə olan predmetin gizli üsulla qanunsuz olaraq talanması CM-in 177-ci maddəsi ilə yəni “Oğurluq” kimi tövsif olunduğu halda sərbəst dövriyyədə olmayan predmetin (məsələn, odlu silah, narkotik vasitə və s.) bu üsulla ələ keçirilməsi mülkiyyət əleyhinə olan cinayət kimi tövsif oluna bilməz.

Cinayətin tövsifi prosesində bir çox hallarda zərərçəkmişin əlamətlərinin də müəyyən edilməsinin mühüm əhəmiyyəti vardır. Zərərçəkmişin əlamətləri cinayətin müstəqil elementini təşkil etmir. Lakin, bəzi hallarda cinayət tərkibinin obyektiv və ya subyektiv əlamətlərini tamamlamaqla həlledici əhəmiyyətə malik olur. Məsələn, CM-in 120-ci maddəsinin 2-ci hissəsinin 8-ci bəndində zərər çəkmişin cinsi, 152-ci maddəsində zərərçəkmişin yaşı, CM-in 163-cü maddəsində zərər çəkmişin peşəsi CM-in, 287-ci maddəsində vəzifəsi və s. maddələrdə bu kmi zərər çəkmişin xarakterizə edən sosial və ya vəzifə vəziyyətini göstərən əlamətlər verilmişdir. Belə hallarda zərər çəkmişə “Xüsusi zərər çəkmiş” demək olar ki, qanunverici belə əlamətlərdən cinayət məsuliyyətinin dəqiq diferensiyasını aparmaq üçün istifadə edir.

a) Cinayətin obyektiv cəhətinə görə tövsifi.

Cinayətin obyektiv cəhəti – cinayət qanunu ilə mühafizə olunan ictimai münasibətlərə edilən qəsdin zahiri tərəfidir və cinayəti konkretləşdirən əlamətlərdən biridir. Obyektiv cəhət subyektin ictimai təhlükəli əməlini və onun yetirdiyi zərəri (və ya ziyanı) xarakterizə edir.

Cinayətin obyektiv cəhətini xarakterizə edən əlamətlərdən qanuna ancaq “hərəkət və hərəkətsizlik” əlamətləri daxil edilmişdir. Hərəkət insanın davranışının fəal, hərəkətsizlik isə onun passiv formasıdır.

Cinayət Məcəlləsində barəsində cinayət məsuliyyəti müəyyən edilən cinayətlərin əksəriyyəti əsasən zahiri təzahür üsuluna görə bir-birindən fərqlənir.

Məsələn, oğurluq əmlakın gizli yolla qanunsuz olaraq götürülməsindən ibarət olduğu halda, banditizm təşkilatlara və ya ayrı-ayrı şəxslərə basqın etmək məqsədi sabit silahlı qruplar (bandalar) təşkil etmə, belə qruplara (bandalara) rəhbərlik etmə kimi hərəkətlərdə ifadə olunur. Lakin, cinayət tərkibinin obyektiv cəhəti təkcə “hərəkət” və ya “hərəkətsizlik”dən ibarət deyil. Bura həm də obyektiv cəhətin digər fakültətiv əlamətləri də daxildir. Yəni, cinayətin obyektiv cəhəti- əməlin zahiri cəhətini, ictimai təhlükəli nəticəni, əməllə nəticə arasındakı səbəbli əlaqəni, cinayətin törədilmə vaxtını, cinayıtin törədilmə yerini və cinayətin baş verdiyi şəraiti, habelə onun edilmə üsulunu və eləcə də cinayətin törədilmə alət və ya vasitələrini əhatə edir.
Cinayət tərkiblərinin quruluşundan asılı olaraq cinayət tərkibinin obyektiv cəhəti bir halda ancaq əməldə, məsələn, formal tərkibli cinayətlərdə, başqa halda isə əməllə yanaşı ictimai təhlükəli nəticədə və deməli həm də bunlar arasında birbaşa səbəbli əlaqədə ifadə oluna bilər. Belə quruluş maddi cinayət tərkibləri üçün xarakterikdir. Buna görə cinayət hüquq nəzəriyyəsində cinayət tərkibinin əlamətləri əsas və əlavə əlamətlərə bölünür.

Formal tərkiblərdə əsas əlamətə ictimai təhlükəli əməl (yəni, hərəkət və ya hərəkətsizlik), əlavə əlamətlərə ictimai təhlükəli nəticə, əməllə nəticə arasında səbəbli əlaqə, zaman, məkan, cinayətin törədilmə yeri, cinayətin törədilmə vaxtı, şərait və cinayətin törədilmə alət və ya vasitələrini, habelə cinayətin edilmə üsulunu xarakterizə edən əlamətlər aid edilir.

Maddi tərkiblərin əsas əlamətlərinə isə əməl, nəticə və əməllə nəticə arasındakı səbəbli əlaqə aiddir. Qalan əlamətlər isə fakultətiv əlamətlər hesab edilir.

Bildiyimiz kimi qanunvericilik bəzən müəyyən növ əməlin ictimai təhlükəliliyini fakultətiv əlamətləri dispozisiyaya daxil etməklə konkretləşdirir. Belə hallarda hərəkət və ya hərəkətsizliklə yanaşı dispozisiyada göstərilən digər əlamətlər də məlum tərkib üçün zəruri əlamətə çevrilir.

Cinayət tərkibinin zəruri əlamətləri cinayət hesab edilən bütün əlamətlərin tərkibində olur, ona görə də cinayətin tövsifi zamanı bütün hallarda onlar nəzərə alınmalıdır. Fakultətiv əlamətlər isə yalnız cinayət qanunun dispozisiyasına daxil olunduğu hallarda tövsifi əhəmiyyət daşıyır. Qalan hallarda obyektiv cəhətin əlavə əlamətləri cinayət hüquqi tövsifə təsir etmir və yalnız cəzanın təyin olunması zamanı cəzanın təkmilləşdirilməsi zamanı nəzərə alınır. Lakin, tövsifi əhəmiyyət daşımadığı hallarda da cinayət tərkibinin fakultətiv əlamətləri mütləq təhqiq edilməli və araşdırılmalıdır. Çünki, fakultətiv əlamətlərin müəyyən olunması cinayətlərin açılması və onların törədilməsinə rəvac verən şəraitin aydınlaşdırılmasında mühüm əhəmiyyət kəsb edir.

Cinayətin obyektiv cəhətinin elementlərinin hüquqi təbiətinin və əhəmiyyətinin düzgün başa düşülməsi, mühüm nəzəri və praktiki əhəmiyyət daşıyır. Belə ki, xüsusi hissənin normalarının təhlili nəticəsində belə bir qənaətə gəlmək mümkündür ki, obyektiv cəhətin zəruri əlaməti olan ictimai təhlükəli əməl cinayət qanunun dispozisiyalarında müxtəlif şəkillərdə təsvir olunmuşdur. Məsələn, CM-in 126-cı maddəsinidə qanun qəsdən sağlamlığa ağır zərər vurma cinayətinin əlamətlərini konkret şəkildə təsvir etmişdir (dispozisiyada həm əməlin, həm də ictimai təhlükəli nəticənin əlamətləri verilir). Yəni praktikada hüququ tətbiq edən şəxslərə qəsdən sağlamlığa ağır zərər vurma cinayətinə genişləndirici təsvir verilməsinə imkan vermir və qanunun vahid qaydada tətbiqini təmin edir.

Beləliklə, əgər cinayət qanununda ictimai təhlükəli əməlin əlamətləri konkret şəkildə göstərilmişdirsə, tövsifi edən şəxsin fəaliyyəti yalnız törədilmiş əməlin əlamətləri ilə cinayət tərkibinin əlamətlərinin eyniləşdirilməsindən (müqayisə edilməsindən) ibarət olur. Lakin bu heç də cinayət hüquq normasını tətbiq edən şəxsin qiymətləndirmək imkanın tamamilə olmaması demək deyildir. Yəni, hüququ tətbiq edən şəxsin fəaliyyəti heç də əlamətlərin mexaniki olaraq tutuşdurulmasından ibarət deyildir. Belə ki, tövsifi edən şəxsin əməlin ictimai təhlükəlilik dərəcəsini müəyyənləşdirilməsi vacibdir. Yəni işdə məsuliyyəti istisna edən halların, əməlin ictimai təhlükəliliyinin az olması, əməlin zərər çəkmişin reallığı ilə edilib-edilməməsi və s. hüquqi əhəmiyyətli məsələləri aydınlaşdırılmalıdır.

Xüsusi hissənin elə normaları vardır ki, bu normaların dispozisiyalarında ictimai təhlükəli əməlin əlamətləri təsvir olunmur, yalnız ictimai təhlükəli nəticə göstərilir. Məsələn, CM-in 124-cü maddəsində “Ehtiyatsızlıqdan adam öldürmə”, CM-in 144-cü maddəsində “Adam oğurluğu” və s. cinayət tərkiblərində qanunverici yalnız ictimai təhlükəli nəticənin xarakterini müəyyən etmişdir. Bununla da bu kimi cinayət tərkiblərinin obyektiv cəhətlərinin formalarının müəyyənləşdirilməsini cinayət hüquq nəzəriyyəsinin ixtiyarına buraxmışdır.

Üçüncü qrup normalarda isə dispozisiyada ancaq ictimai təhlükəli hərəkət və ya hərəkətsizlik nəzərdə tutulur, nəticə göstərilmir. Məsələn, “Böhtan (CM.147) Narkotik vasitələri və ya psixotrop maddələrin istehlakına təhrik etmə (CM.236), “Silahlı qiyam (CM.280)” və s.

Cinayət qanununda əməlin ictimai təhlükəliliyinin müəyyən olunması bəzən blanket dispozisiyalar vasitəsi ilə həyata keçirilir. Blanket dispozisiyalı cinayət hüquq normasını tövsif edən şəxs müvafiq normativ aktlara müraciət etməlidir. Bu normativ aktdan istifadə olunması məcburidir.

Cinayətin obyektiv cəhətinə görə tövsifini apararkən yadda saxlamaq lazımdır ki, əksəriyyət cinayətlər fəal hərəkətlərlə törədilir və yalnız bəzi cinayətlər hərəkətsizliklə törədilir.

Hərəkət insanın davranışının fəal təzahür formasıdır.

Hərəkətsizlik davranışın passiv formasıdır. Bu da o zaman cinayət hüquqi əhəmiyyət kəsb edir ki, şəxs qanunla müəyyən hərəkətləri edə bilməli və etməli olduğu halda bunu etmir. Başqa sözlə desək müəyyən olunmuş hallarda şəxs qanunla onun üzərinə qoyulmuş ıhdəliyi icra etmir. Məsələn, həkimin xəstəyə kömək göstərm\məsi, hərbi çağırışdan boyun qaçırma və s. 
İctimai təhlükəli əməl nəticəsində zərərli nəticənin baş verməsi də maddi tərkibli cinayətlər üçün obyektiv cəhətin zəruri tövsif əhəmiyyətli əlamətlərindən biridir. Birincisi ictimai təhlükəli nəticə qəsd obyekti ilə obyektiv cəhət arasında əlaqə yaradan vasitədir, ikincisi, ictimai təhlükəli nəticənin Xüsusi hissənin normalarının dispozisiyasında göstərilməsi həmin cinayət tərkibinin maddi tərkibli olduğunu müəyyən edir. Bu isə öz növbəsində cinayətin tövsifinə əhəmiyyətli təsir göstərir. Qanunvericilikdə göstərilmiş ictimai təhlükəli nəticənin olmaması əməlin başa çatmamış cinayət kimi qiymətləndirilməsinə səbəb olur, bəzi hallarda isə ümumiyyətlə, cinayət tərkibini istisna edir. Belə ki, CM-in 28.2-ci maddəsində deyilir ki, yalnız ağır və xüsusilə ağır cinayətlərin törədilməsinə yönəlmiş hazırlıq hərəkətləri cinayət məsuliyyətinə səbəb olur. Cinayət hüquq nəzəriyyəsində ictimai təhlükəli nəticə maddi və qeyri maddi nəticələr kimi təsnif edilir. Maddi nəticələrə şəxsiyyətə yetirilən fiziki zərər və əmlak ziyanı aid edilir. Məsələn, adam öldürmə, sağlamlığa müxtəlif dərəcəli zərər yetirmə, oğurluq, soyğunçuluq nəticəsində vurulmuş əmlak ziyanı və s.

Qeyri-maddi nəticələrə isə şəxsiyyətin mənəvi, siyasi, əmək və digər hüquq və azadlıqlarını yetirilən zərəri, dövlət, qeyri-dövlət və ictimai təşkilatların fəaliyyətləri sahəsinə yetirilən zərərlər və s. aid edilir. Məsələn, böhtan, zorlama, adam oğurluğu, rüşvət alma, dövlətə xəyanət və s. cinayətlər nəticəsində vurulmuş zərər qeyri-maddi nəticələrə aiddir.

Bir çox hallarda qanun əlavə obyektlərə zərər vurulmasını nəzərdə tutur. Qeyd edək ki, belə hallar bilavasitə normanın dispozisiyasında açıq şəkildə göstərilmir, qanunun özünün məzmununundan irəli gəlir. Məsələn, CM-in 181-ci maddəsində nəzərdə tutulmuş quldurluq cinayətində əsas bilavasitə obyekt mülkiyyət münasibətləridir, lakin quldurluq cinayəti zamanı həm də mülkiyyətçinin, yaxud üçüncü şəxsin həyatına və sağlamlığına da zərər vurula bilər ki, bu da əlavə bilavasitə obyektdir.

Törədilmiş cinayətin düzgün tövsif olunmasının vacib şərtlərindən biri də səbəbli əlaqənin düzgün müəyyən olunmasıdır.

Cinayət hüquq nəzəriyyəsində səbəbli əlaqə dedikdə, elə şərait nəzərdə tutulur ki, bunsuz ictimai təhlükəli nəticə baş verə bilməz. Müəyyən hallarda səbəbiyyət prosesinə müxtəlif hallar müdaxilə edir. Bunların içərisindən ancaq nəticəni real doğurmaq imkanına malik olan, onu imkandan gerçəkliyə çevrə bilən hal, yaxud hallar nəticənin səbəbi hesab edilə bilər. Başqa sözlə desək əməl nəticənin səbəbi hesab edilə bilər. Başqa sözlə desək əməl nəticəni labüd doğurmalıdır. Təcrübədə belə əlaqə bilavasitə səbəbli əlaqə adlanır.

Zəruri səbəbli əlaqə ilə yanaşı təsadüfi səbəbli əlaqə də fərqləndirilir. Təsadüfi səbəbli əlaqə müxtəlif hadisələrin kəsişməsindən doğur və baş vermiş nəticə labüd doğulmadığından belə əməllər cinayət əməli kimi tövsif oluna bilməz. Məsələn, H. anadan zədəli doğulmuş, 9 yaşlı B-nin baş hissəsində yüngülvari zərbə vurmaqla tənbeh etmək istəmişdir. Lakin zərbə bilavasitə zədənin olduğu yerə vurulduğundan B-ölmüşdür. H. B-nin zədəli olduğunu bilməmişdir və bilə də bilməzdi. Ona görə də vurulmuş yüngül zərbə ilə blüm arasında bilavasitə əlaqə olmadığından əməl cinayət kimi qiymətləndirilə bilməz.

Cinayətin tövsif olunması üçün obyektiv cəhətin əsas elementlərindən başqa əlavə elementlərinin də müəyyən əhəmiyyəti vardır. Əgər fakültətiv əlamət qanunverici tərəfindən CM-in Xüsusi hissəsinin normalarının dispozisiyasına daxil edilmişdirsə, onda bu fakültətiv əlamət artıq həmin tərkib üçün zəruri əlamətə çevrilir. Həm də qanunverici ola bilər ki, bir hüquq normasının dispozisiyasına eyni zamanda bir və ya bir neçə fakültətiv əlamət daxil etsin. Məsələn, CM-in 120.2.4-cü maddəsində (xüsusi amansızlıqlaa və ya ümumi təhlükəli üsulla adam öldürmə), obyektiv cəhətin fakültətiv əlaməti olan “üsul” bu tərkibə zəruri əlamət kimi daxil edilmişdir.

CM-in 258-ci maddəsinin (qanunsuz ov etmə) dispozisiyasına isə eyni vaxtda obyektiv cəhətin fakultətiv əlamətləri olan “cinayətin törədilmə yeri”, “cinayətin törədilmə vaxtı”, “cinayətin törədilmə üsulu”, əlamətləri daxil edilmişdir.

Ümumiyyətlə, fakültətiv əlamətlər normanın dispozisiyasına daxil edilmişdirsə, deməli həmin əlamətlərin tövsifi əhəmiyyəti vardır. Əgər törədilmiş əməldə həmin əlamət (və ya əlamətlər) yoxdursa, onda həmin əməl qeyd olunan maddə ilə məsuliyyət yarada bilməz.

Bəzi normalarda qanunverici fakültətiv əlamətləri məsuliyyəti ağırlaşdıran hal kimi maddənin müvafiq hissələrinə daxil edir. Məsələn, CM-in 321-ci maddəsinin (hərbi xidmət keçməkdən boyun qaçırma) 2-ci hissəsində “eyni əməllərin müharibə vaxtı törədilməsi” nəzərdə tutulmuşdur ki, bu da məsuliyyəti ağırlaşdıran əlamət kimi normaya daxil edilmişdir.

Əgər obyektiv cəhətin fakültətiv əlamətləri qanunun maddəsinə daxil edilməmişdirsə, onlar tövsifi əhəmiyyət daşımır, lakin cəzanı ağırlaşdıran və ya yüngülləşdirən kimi cəza təyini zamanı alına bilər.

Cinayətin subyektiv cəhəti - bu cinayətin bilavasitə törədilməsi ilə əlaqədar şəxsin psixi fəaliyyətidir. Cinayətin subyektiv cəhəti psixi proses və psixi münasibət kimi kriminal əməlin törədilməsi ilə bağlı olur, onun ünsürü kimi meydana gəlir və mövcud olur.

Kriminal əmələ qədər həmin əmli törətməyə vadar edən daxili tələbatlar əməlin motiv və məqsədi formalaşır, faktiki törədiləcək əməlin motiv və məqsədi formalaşır, faktiki törədiləcək əməlin subyektiv elementləri şüurda inkas edilir, ona fəal, müsbət, yaxud da mənfi psixoloji münasibət ifadə olunur.

Cinayətin subyektiv cəhəti mühüm hüquqi əhəmiyyət kəsb edir. Subyektiv cəhətin köməyi ilə bir sıra praktiki əhəmiyyət kəsb edən hüquqi məsələlərin uğurlu həllinə nail olunur. Cinayət məsuliyyətinin əsaslarının tərkib hissəsi kimi subyektiv cəhətin köməyi ilə cinayət sayılan əməllər cinayətə bənzəyən, lakin cinayət hesab edilməyən əməllərdən fərqləndirilir. Belə ki, törədilmiş əməldə şəxsin təqsiri olmadıqda, ancaq qəsdlə edildikdə kriminal əməl sayılan əməlin ehtiyatsızlıqdan edilməsi, eləcə də qanunla kriminallığı müəyyən məqsədlə, motivlə, yaxud də şəxsi niyyətlə əlaqələndirilən əməllərin, belə motiv, məqsəd və niyyət olmadan törədilmiş cinayət sayılmır.

Obyektiv cəhətinə və obyektinə görə oxşar olan bir sıra cinayətlər subyektiv cəhətin köməyi ilə bir-birindən fərqləndirilir. Məsələn, CM-in 120 və 124-cü, CM-in 120 və 122-ci, CM-in 126-cı və 127-ci və 131-ci maddələrində və s. nəzərdə tutulan cinayətlər bir-birindən yalnız subyektiv cəhətin bu və ya digər elementləri ilə fərqləndirilir. Eləcə də kriminal əməlin xarakteri (niyyətin hansı ictimai münasibətlərə zərər yetirməsinə yönəlməsi) subyektiv cəhətin köməyi ilə müəyyən edilir. Bundan başqa cinayətin ictimai təhlükəliliyi təqsirkarın şəxsiyyətinin təhlükəliliyi xeyli dərəcədə təqsirin məzmunundan təqsir dərəcəsindən asılı olur.

Azərbaycan Respublikası Konstitusiya Məhkəməsinin və Ali Məhkəmə Plenumunun bir sıra qərarlarında cinayətin subyektiv cəhətinin, xüsusən qəsdən və ehtiyatsızlıqla törədilən cinayətlər arasında fərq qoyulmasının, qəsdin məzmununun və istiqamətinin cinayətin motiv və məqsədinin ətraflı öyrənilməsinin zəruriliyinə diqqət cəlb edilir.

Cinayətin tövsifi zamanı qəsdin birbaşa və dolayı qəsdən bölünməsinin də mühüm əhəmiyyəti vardır. Yadda saxlamaq lazımdır ki, formal tərkibli cinayətlər yalnız birbaşa qəsdlə törədilir. Bu halda birbaşa qəsdin əqli momenti təqsirkarın hərəkətlərinin təhlükəliliyini dərk etməsi, iradəvi moment isə təqsirkarın qanunla qadağan olunmuş bu hərəkətləri etməsini arzulamasıdır. Məsələn, CM-in 139-cu (Zöhrəvi xəstəlikləri yayma), 141-ci (Qanunsuz aborta etmə), 144-cü (Adam oğurluğu), 334-cü (Fərarilik) və s. maddələrində nəzərdə tutulmuş cinayət tərkiblərini buna misal göstərmək olar.

Maddi tərkibli cinayətlər isə həm birbaşa də dolayı qəsdlə törədilə bilər. Bu halda birbaşa qəsdin əqli momenti təqsirkarın əməlinin ictimai təhlükəliliyini dərk etməsi, iradəvi momenti isə bu əməl nəticəsində baş verəcək ictimai təhlükəli nəticəni arzulamasıdır.

Dolayı qəsdin əqli momenti birbaşa qəsdin əqli momenti ilə eyni olduğu halda iradəvi momenti baş verəcək ictimai təhlükəli nəticəni arzulamasa da ona şüurlu şəkildə yol verməsindən ibarətdir.

Əgər qanunverici tərəfindən dispozisiya qurularkən “bilə-bilə” terminindən istifadə etmişdirsə həmin göstərilmiş cinayət yalnız birbaşa qəsdlə törədilir. CM-in 194-cü maddəsinin dispozisiyasında göstərilmişdir ki, “Qabaqcadan vəd etmədən bilə-bilə cinayət yolu ilə əldə edilmiş əmlakı xeyli miqdarda alma və ya satma” CM-in 296-cı maddəsində “Bilə-bilə yalan xəbərçilik etmə” və sair cinayət tərkiblərini buna misal göstərmək olar. Eləcə də, əgər hər hansı bir maddənin dispozisiyasında cinayətin tamah motivi və ya digər şəxsi niyyətlərlə edilməsi, yaxud hər hansı bir məqsədlə edilməsi əlaməti göstərilmişsə həmin cinayət də yalnız birbaşa qəsdlə edilir. Məsələn, CM-in 277-ci maddəsində (Dövlət xadimini və ya ictimai xadimin həyatına sui-qəsd etmə aktı), CM-in 308-ci maddəsində (Vəzifə səlahiyyətlərindən sui-istifadə) göstərilmiş cinayət tərkiblərini buna misal göstərmək olar.

Cinayətin subyektə görə tövsifi.

Cinayətin subyekti ictimai təhlükəli əməli törədən və buna görə qanunaula cinayət məsuliyyəti daşımaq qabiliyyəti olan şəxsdir.

Cinayətin subyektinin əsas əlamətləri, onun qanunla müəyyən olunmuş yaş həddinə çatması, anlaqlı olması və fiziki şəxs olması əlamətidir. Bu əlamətlər həm də cinayətin tövsifinin əsaslandırılması üçün də zəruridir. Əgər vurulmuş zərər heyvanların, uşaqların yaxud anlaqsız şəxslərin hərəkətləri nəticəsində baş vermişdirsə, onda cinyət tərkibi yoxdur. Lakin heyvanı, uşağı və ya anlaqsız şəxsi bu zərərin vurulmasına yönəldən, təhrik edən şəxs olmuşdursa, həmin cinayətin icraçısı məhz həmin şəxs özü hesab edilir. İctimai təhlükəli əməli törətmiş şəxsin anlaqsız olması, əməldə cinayət tərkibnin olmaması deməkdir, lakin əməlin ictimai təhlükəliliyi isə qalır. Buna görə də məhkəmə ictimai təhlükəli əməlin törədilmə hallarını diqqətlə aydınlaşdırmalıdır və hökm yox, cinayət məsuliyyətindən azad olunması haqqında qərar, zəruri olduqda isə tibbi xarakterli məcburi tədbirlərin tətbiq edilməsi və ya edilməməsi haqqında qərar çıxarır.

İctimai təhlükəli əməli törətmiş şəxsin yaşının da dəqiq müəyyən olunması vacibdir. CM-in 20.1-ci maddəsində müəyyən olunmuşdur ki, cinayət törədənədək on altı yaşı tamam olmuş şəxs cinayət məsuliyyətinə cəlb edilir. Bu tələbdən aşkar şəkildə görünür ki, hansı cinayət tərkibindəki yaş həddi 16 yaş müəyyən olunmuşdur. Həmin əməlin 16 yaşına çatmamış şəxslər tərəfindən törədilməsi həmin cinayət tərkibini yaratmir.
İctimai təhlükə əməlin cinayət hüquqi tövsifi zamanı cinayətin subyekinin yuxarıda qeyd olunmuş əlamətlərindən başqa, digər xüsusiyyətləri də mühüm əhəmiyyətə malik olur. Belə ki, CM-in bir sıra maddələrində göstərilmiş cinayətlərin subyekti hesab olunmaq üçün qeyd olunmuş əlamətlərdən başqa əlamətlər də tələb olunur. Məsələn, vəzifə cinayətlərinin, hərbi xidmətin keçmə qaydalarına qəsd edən cinayətlərin və s.

Ola bilər ki, bir halda subyektin bu əlavə əlamətləri bilavasitə CM-in müvafiq normalarının özündə göstərilsin. Məsələn, CM-in 162-ci maddəsində göstərilir ki, texniki təhlükəsizlik və ya əmək mühafizəsinin başqa qaydalarına riayət edilməsi vəzifəsi həvalə edilmiş şəxs tərəfindən bu qaydaların pozulması, (vəzifəli şəxsin anlayışı 308-ci maddənin qeyd hissəsində verilmişdir və s.) digər halda isə bu əlamətlər başqa normativ aktlarda nəzərdə tutulsun (blanket dispozisiya). Bəzi hallarda isə ola bilər ki, xüsusi subyektin əlamətləri dəqiq şəkildə Ali Məhkəmə Plenumunun qərarlarında göstərilsin. Məsələn, Ali Məhəkəmə Plenumunun qərarında göstərilir ki, zorlama cinayətinin subyekti yalnız kişi cinsindən olan şəxslər ola bilər, qadınlar isə bu cinayətdə iştirakçısı kimi çıxış edə bilər.

Xüsusi subyektli cinayətlərin tövsifi zamanı aşağıdakı məsələlərə diqqət yetirmək lazımdır; birincisi əgər qanunverici xüsusi subyektin əlamətini əsas əlamət kimi normaya daxil etmişdirsə, deməli bu əlamət həmin tərkib üçün mütləqdir və hər dəfə əlamətin olması sübut olunmalıdır. Əks halda həmin şəxsin cinayət məsuliyyətinə cəlb etmək olmaz. İkincisi, xüsusi subyektin əlaməti tərkibə əməlin məsuliyyəti ağırlaşdıran əlaməti kimi daxil edilə bilər (Məsələn, CM-in 206-cı maddəsində 206.3.3-də qaçaqmalçılığın vəzifəli şəxs tərəfindən öz qulluq mövqeyindən istifadə etməklə törədilməsi nəzərdə tutulmuşdur). Cinayəti tövsif edən şəxs bu məsələyə də diqqət yetirməlidir. 

Sual 1. Sağlamlıq əleyhinə olan cinayətlər

Qəsdən sağlamlığa ağır zərər vurma (CM 126)

126.1. Qəsdən sağlamlığa ağır zərər vurma, yəni insan həyatı üçün təhlükəli olan və ya görmə, eşitmə, nitq qabiliyyətinin və ya hər hansı bir orqanın, yaxud bu orqanın funksiyasının itirilməsinə, psixi pozuntuya və ya sağlamlığın başqa cür pozulmasına, əmək qabiliyyətinin üçdə bir hissəsindən az olmamaqla uzun müddətə itirilməsi ilə və ya təqsirkar üçün aşkar surətdə zərərçəkmiş şəxsin peşəkar əmək qabiliyyətinin tam itirilməsi ilə əlaqədar olan və ya hamiləliyin pozulmasına, şəxsin narkomanlıqla və ya toksikomanlıqla xəstələnməsinə səbəb olan, yaxud sifətin silinməz dərəcədə eybəcərləşdirilməsində ifadə olunan zərər vurma

126.2. Eyni əməllər:

126.2.1. iki və ya daha çox şəxsə qarşı, habelə təkrar və ya bir qrup şəxs, qabaqcadan əlbir olan bir qrup şəxs, mütəşəkkil dəstə və ya cinayətkar birlik (təşkilat) tərəfindən törədildikdə;

126.2.2. zərərçəkmiş şəxsin xidməti vəzifəsini və ya ictimai borcunu yerinə yetirməsi ilə əlaqədar onun özü və ya yaxın qohumları barəsində törədildikdə;

126.2.3. xüsusi amansızlıqla, o cümlədən zərərçəkmiş şəxsə ağır iztirablar verməklə və ya sifarişlə, habelə təqsirkar üçün aşkar surətdə köməksiz vəziyyətdə olan şəxsə qarşı törədildikdə;

126.2.4. ümumi təhlükəli üsulla, xuliqanlıq niyyətilə;

126.2.5. zərərçəkmiş şəxsin orqanlarından və ya toxumalarından istifadə etmək məqsədilə törədildikdə—

126.3. Bu Məcəllənin 126.1 və 126.2-ci maddələrində nəzərdə tutulmuş əməllər ehtiyatsızlıqdan zərərçəkmiş şəxsin ölümünə səbəb olduqda

Bu cinayətin bilavasitə obyekti insanın sağlamlığının təhlükəsizliyini təmin edən ictimai münasibətlərdir. Sağlamlıq dedikdə, insan orqanizminin hər hansı bir xəstəliyi istisna edən təbii vəziyyəti başa düşülür. CM-in 126.1-ci maddəsinin dispozisiyasında sağlamlığa vurulan ağır zərərin 2 növü nəzərdə tutulur: a) həyat üçün təhlükəli olan zərər; b) həyat üçün təhlükəli olmayan, lakin öz nəticəsinə görə ağır hesab edilən zərər. CPM-in 140-cı maddəsinə əsasən, sağlamlığa vurulmuş zərərin ağırlıq dərəcəsi yalnız məhkəmə-tibb ekspertizasının rəyi əsasında müəyyən edilə bilər. Həyat üçün təhlükəli olan zərər dedikdə, yetirilən anda zərərçəkmiş şəxsin həyatı üçün təhlükə törədən və ya adi gedışində ölümlə nəticələnən zərər başa düşülür. Sağlamlığa vurulan zərərin ağırlıq dərəcəsi AR Nazirlər Kabinetinin 1 avqust 2014-cü il tarixli 269 nömrəli Qərarı ilə təsdiq edilmiş “Ağır, az ağır və yüngül xəsarət növlərinin Siyahısı” ilə müəyyən edilir.

Bu cinayətin obyektiv cəhəti digər şəxsin sağlamlığına ağır zərər vurulmasıdır. 

CM-in 126.1-ci maddəsinin dispozisiyasında həyat üçün təhlükəli olmayan, lakin nəticələrinə görə ağır hesab edilən zərərin aşağıdakı növləri göstərilmişdir:

1) görmənin itirilməsi, yəni hər iki gözdə tam daimi (dayanıqlı) korluq və yaxud 2 metr və ondan az məsafədə barmaqların sayıla bilməməsinə qədər görmənin itirilməsi vəziyyəti (görmə itiliyi 0,04 və daha az) başa düşülür.
2) eşitmənin itirilməsi, yəni tam karlıq və yaxud zərərçəkənin danışıq nitqini hər iki qulaq seyvanından 3-5 sm məsafədə eşitməməsi kimi bərpa olunmayan vəziyyət başa düşülür. 
3) nitq qabiliyyətinin itirilməsi, yəni öz fikrini ətrafdakılara başa düşülən, aydın səslərlə çatdırmaq imkanının itirilməsi başa düşülür. 
4) hər hansı bir orqanın və ya bu orqanın funksiyasının itirilməsi. Burada orqan dedikdə, insan orqanizmində hər hansı bir müstəqil funksiyanı həyata keçirən bədən üzvü başa düşülür. 
5) sağlamlığın başqa cür pozulması, yəni, müxtəlif xarici amillərin təsiri altında baş verən və insanın həyatı üçün təhlükə yaradan xəstəliklər və pataloji vəziyyətlər.
6) əmək qabiliyyətinin üçdə bir hissəsindən az olmamaqla uzun müddətə itirilməsinə səbəb olan zərər. Ümumi əmək qabiliyyəti insanın özünə qulluq edə bilməsi və ixtisas tələb etməyən əmək qabiliyyətidir. Əmək qabiliyyətinin dayanıqlı itirilməsi, itirilmiş funksiyanın ömrün sonuna qədər bərpa oluna bilməməsi, yaxud uzun müddət keçdikdən sonra qismən bərpa olunması deməkdir. Dayanıqlı itirilmə 120 gündən artıq müddətə sağlamlığın pozulmasıdır.
7) zərərçəkmiş şəxsin peşəkar əmək qabiliyyətinin tam itirilməsi, zərərçəkmiş şəxsin öz peşəkar əmək qabiliyyətindən məhrum edilməsidir.
8) hamiləliyin pozulması, təqsirkar qadının hamilə olduğunu bilirsə və ya qadının hamiləliyi aşkar şəkildə bilinirsə bu maddə ilə məsuliyyət yaradır.
9) şəxsin narkomanlıq və ya toksikomanlıqla xəstələnməsinə səbəb olan zərər vurma. Burada narkomanlıq narkotik vasitələrə aludəçilik, toksimanlıq isə narkotik vasitə hesab edilməyən bihuşedici maddələrdən sui-istifadə kimi başa düşülməlidir.
10)  sifətin izi silinməz dərəcədə eybəcərləşdirilməsi. Sifətdə bərpa olunmayan xəsarətlər dedikdə, sifət, eləcə də qulaq seyvanında vaxt keçdikcə bərpa olunmayan və onların aradan qaldırılması üçün cərrahi müdaxilə (plastik və rekonstruktiv əməliyyatlar) tələb olunan patoloji dəyişikliklər başa düşülür.
Sağlamlığa ağır zərər vurma subyektiv cəhətdən həm birbaşa, həm də dolayı qəsdlə törədilə bilər. Subyekti isə 14 yaşına çatmış anlaqlı fiziki şəxsdir.

Zərərçəkmiş şəxsin xidməti vəzifəsini və ya ictimai borcunu yerinə yetirməsi ilə əlaqədar onun özünün və ya yaxın qohumlarının qəsdən sağlamlığına ağır zərər vurulması (CM 126.2.2) göstərilən formalarda təzahür edə bilər: a) zərərçəkmiş şəxsin qanuni fəaliyyətinə mane olmaq məqsədilə öz xidməti vəzifəsini və ya ictimai borcunu yerinə yetirərkən; b) zərərçəkmiş şəxsin keçmişdə artıq yerinə yetirmiş olduğu qanuni fəaliyyətinə görə ondan qisas almaq məqsədilə; zərərçəkmiş şəxsin gələcəkdə yerinə yetirəcəyi qanuni fəaliyyətinə görə sağlamlığına ağır zərər vurma.

Xüsusi amansızlıqla sağlamlığa ağır zərər vurma (CM 126.2.3) zamanı xüsusi amansızlıq zərərçəkmiş şəxsə əzab, işgəncələr verilməsi, onun şəxsiyyətinin ələ alınması, məsxərəyə qoyulması və təqsirkar üçün aşkar surətdə zərərçəkmiş şəxsə xüsusi ağrılar yetirilməsində ifadə olunur. Xüsusi amansızlıq təqsirkarın zərərçəkmiş şəxsi onun yaxın adamlarının yanında, onlara xüsusi əzab verdiyini dərk etdiyi halda sağlamlığına ağır zərər vurmada ifadə oluna bilər. Bu halda təqsirkar şəxs seçdiyi üsulla zərərçəkmiş şəxsin yaxın adamlarına xüsusi əzab verdiyini dərk etməlidir.

Zərərçəkmiş şəxsin köməksiz vəziyyəti onun fiziki və psixi vəziyyəti ilə müəyyən edilir. Zərərçəkmiş şəxs özünün fiziki və ya psixi qüsurlarına görə onun barəsində edilən hərəkətlərin mahiyyətini ya dərk etmir, ya da dərk etsə də, müqavimət göstərmək imkanında olmur.

Ümumi təhlükəli üsulla sağlamlığa ağır zərər vurma (CM 126.2.4) zamanı təqsirkar törətmək niyyətində olduğu əməlin zərərçəkmiş şəxslə yanaşı bir neçə şəxsin sağlamlığı üçün təhlükə yaranır. Bu üsulla sağlamlığa ağır zərər vurma həm birbaşa, həm də dolayı qəsdlə törədilə bilər.

Xuliqanlıq niyyəti ilə sağlamlığa ağır zərər vurma (CM 126.2.4) təqsirkarın davranışı ilə ictimai qaydalara qarşı açıq etinasızlıq göstərmə və özünü ətrafdakılara qarşı qoyub, onlara münasibətdə laqeyedliyini ifadə etməklə cəmiyyətə qarşı hörmətsizlik, birgəyaşayış qaydalarını və əxlaq normalarını kobud surətdə pozma zəminində törədilmiş sağlamlığa ağır zərər vurmanı nəzərdə tutur. Bu əməl birbaşa və ya dolayı qəsdlə törədilə bilər.

Zərərçəkmiş şəxsin orqan və toxumalarından istifadə etmək məqsədi ilə qəsdən sağlamlığına ağır zərər vurma (CM 126.2.5) həm zərərçəkmiş şəxsin müqavimətini qırmaq üçün sağlamlığına ağır zərər vurulduqda, həm də bilavasitə şəxsin orqan və toxumasını götürmək üçün onun üzərində cərrahi əməliyyat aparılması zamanı mövcud olacaqdır.

Təqsirkarın əməlini CM-in 126.3-cü maddə ilə tövsif edərkən cinayət tərkibinin subyektiv cəhətini müəyyən etmək cox mürəkkəb olur. Burada təqsirin qarışıq forması movcud olur, şəxsin təqsiri sağlamlığa ağır zərər vurmada qəsddən, ölümə münasibətdə isə ehtiyatsızlıqdan ibarət olur. Qəsdən adam öldürməni CM-in 126.3-cü maddəsində nəzərdə tutulan cinayətdən fərqləndirmək üçün vurulmuş zərərlə baş vermiş ölüm arasında keçən müddətin uzun və ya qısa olması həlledici əhəmiyyət kəsb etmir. 

Qəsdən sağlamlığa az ağır zərər vurma (CM 127)

127.1. Zərərçəkmiş şəxsin həyatı üçün təhlükəli olmayan və bu Məcəllənin 126-cı maddəsində nəzərdə tutulan nəticələrə səbəb olmayan, lakin sağlamlığın uzun müddət pozulmasına səbəb olmuş və ya ümumi əmək qabiliyyətinin üçdə bir hissəsindən az olmaqla əhəmiyyətli dərəcədə itirilməsi ilə nəticələnən qəsdən sağlamlığa az ağır zərər vurma

127.2. Eyni əməllər:

127.2.1. zərərçəkmiş şəxsin xidməti vəzifəsini və ya ictimai borcunu yerinə yetirməsi ilə əlaqədar onun özü və ya yaxın qohumları barəsində törədildikdə;

127.2.2. xüsusi amansızlıqla, o cümlədən zərərçəkənə ağır iztirablar verməklə və ya sifarişlə, habelə təqsirkar üçün aşkar surətdə köməksiz vəziyyətdə olan şəxs barəsində törədildikdə

127.2.3. ümumi təhlükəli üsulla və ya xuliqanlıq niyyəti ilə törədildikdə;  

127.2.4. zərərçəkmiş şəxsin orqanlarından və ya toxumalarından istifadə etmək məqsədi ilə törədildikdə;

Obyekt – insanlarin sağlamlığının təhlükəsizliyini təmin edən ictimai münasibətlər.

Obyektiv tərəf – zərərçəkmişin həyatı üçün təhlükəli olmayan və CM-in 126-cı maddəsində nəzərdə tutulan nəticələrə səbəb olmayan, lakim sağlamlığın uzun müddət pozulmasına və ya ümumi əmək qabiliyyətinin üçdə bir hissəsindən az olmaqla əhəmiyyətli dərəcədə itirilməsi ilə nəticələnən zərərin vurulması. 

Sağlamlığın uzun müddət pozulmasına səbəb olan xəsarətlər – sağlamlığın 21 gün və daha uzun müddətə pozulması ilə nəticələn xəsarətlər.

Ümumi əmək qabiliyyətinin üçdə bir hissəsindən az olmaqla itirilməsi – 10%-dən 33%-ə qədər itirilməsi.

Subyektiv tərəfi – birbaşa və dolayı qəsdlə xarakterizə olunur.

Subyekti - 14 yaşına çatmış anlaqlı fiziki şəxsdir.

Zəruri müdafiə həddini aşmaqla və ya cinayət törətmiş şəxsin tutulması üçün zəruri həddi aşmaqla sağlamlığa ağır zərər vurma (CM 130)
 130.1. Zəruri müdafiə həddini aşmaqla qəsdən sağlamlığa ağır zərər vurma;
130.2. Cinayət törətmiş şəxsin tutulması üçün zəruri həddi aşmaqla qəsdən sağlamlığa ağır zərər vurma

Göstərilən cinayət əməlində məsuliyyətin yaranması üçün onun xüsusi şəraitdə törədilməsi zəruridir, yəni obyektiv cəhətin əlavə elementi olan “şərait” maddədə zəruri elementdir.

Obyekti – insanların sağlamlığının təhlükəsizliyini təmin edən ictimai münasibətlər.

Obyektiv tərəfi – a)zəruri müdafiə həddinin və ya cinayət törətmiş şəxsin tutulması üçün zəruri həddin aşılması; b) sağlamlığa ağır zərər vurulması kimi hərəkətlərdə ifadə olunur;

AR CM-in 36-cı maddəsinə əsasən zəruri müdafiə vəziyyəti - özünü müdafiə edənin və ya başqa şəxsin həyatını, sağlamlığını və hüquqlarını, dövlətin və cəmiyyətin mənafelərini qəsd edənə zərər vurmaq yolu ilə ictimai təhlükəli qəsddən qoruyarkən törədilmiş hərəkətlərdir. Qəsdin xarakterinə və ictimai təhlükəlilik dərəcəsinə açıq-aşkar uyğun gəlməyən qəsdən törədilən hərəkətlər zəruri müdafiə həddini aşmaq hesab edilir.

AR CM-in 37-cı maddəsinə əsasən cinayət törətmiş şəxs tutularkən ona zərər vurulması - cinayət törətmiş şəxsin səlahiyyətli dövlət hakimiyyəti orqanlarına gətirilməsi və ya yeni cinayətlər törətməsinin qarşısının alınması məqsədi ilə tutulduğu zaman ona zərər yetirilməsidir. Cinayət törətmiş şəxsin tutulması üçün tətbiq edilən vasitələrin və üsulların törədilmiş əməlin və həmin əməli törətmiş şəxsin ictimai təhlükəlilik dərəcəsinə, habelə tutulmanın hallarına aşkar surətdə uyğun gəlməməsi və zərurət olmadan şəxsə açıq-aşkar həddən artıq zərər vurulması şəxsin tutulması üçün zəruri olan tədbirlərin həddini aşmaq hesab olunur. Həddi bu qaydada aşma, yalnız qəsdən zərər vurulduqda cinayət məsuliyyətinə səbəb olur.

Subyekti – 16 yaşına çatmış, anlaqlı, fiziki şəxslərdir.

Subyektiv tərəfi – birbaşa və ya dolayı qəsdlə xarakterizə olunur. CM-in 130.1-ci maddədə müdafiə məqsədi, CM-in 130.2-ci maddədə cinayət törətmiş şəxsi tutmaq və təhvil vermək məqsədi zəruri əlamət kimi çıxış  edir.

Ehtiyatsızlıqdan sağlamlığa ağır zərər vurma (CM 131)
124.1 Ehtiyatsızlıqdan adam öldürmə; 

124.2 Ehtiyatsızlıqdan  iki və ya daha çox adamı öldürmə;

Obyekti - insanların sağlamlığının təhlükəsizliyini təmin edən ictimai münasibətlər.

Obyektiv tərəfi – a) müəyyən ehtiyatlılıq tədbirlərini və ya davranış qaydalarını pozan hərəkət və ya hərəkətsizlik; b) sağlamlığa ağır zərər vurulması kimi hərəkət və ya  hərəkətsizlikdə ifadə olunur

Subyekti – 16 yaşına çatmış anlaqlı, fiziki, şəxsdir.

Subyektiv tərəfi – ehtiyatsızlıq: cinayətkarcasına özünəgüvənmə və ya cinayətkarcasına etinasızlıqla xarakterizə olunur.

Sual 2. Həyat və sağlamlıq üçün təhlükə yaradan cinayətlər.

Əzab vermə (CM 133)

133.1. Bu Məcəllənin 126 və 127-ci maddələrində göstərilən nəticələrə səbəb olmayan mütəmadi olaraq döyməklə və ya sair zorakı hərəkətlərlə güclü fiziki ağrı və ya psixi iztirablar vermə

133.2. Eyni əməllər:

133.2.1. iki və ya daha çox şəxsə qarşı və ya girov götürülən yaxud oğurlanmış şəxsə qarşı və ya sifarişlə törədildikdə;

133.2.2. aşkar surətdə hamilə vəziyyətində olan qadın barəsində törədildikdə;

133.2.3. bir qrup şəxs, qabaqcadan əlbir olan bir qrup şəxs, mütəşəkkil dəstə və ya cinayətkar birlik (təşkilat) tərəfindən törədildikdə;

133.2.4. təqsirkar şəxs üçün aşkar surətdə yetkinlik yaşına çatmayan, habelə köməksiz vəziyyətdə olan şəxsə qarşı törədildikdə;

133.2.5. zərərçəkmiş şəxsin xidməti vəzifəsini və ya ictimai borcunu yerinə yetirməsi ilə əlaqədar onun özü və ya yaxın qohumlarına qarşı törədildikdə;

133.2.6. işgəncə verməklə törədildikdə

133.2. Eyni əməllər:

133.2.1. iki və ya daha çox şəxsə qarşı və ya girov götürülən yaxud oğurlanmış şəxsə qarşı və ya sifarişlə törədildikdə;

133.2.2. aşkar surətdə hamilə vəziyyətində olan qadın barəsində törədildikdə;

133.2.3. bir qrup şəxs, qabaqcadan əlbir olan bir qrup şəxs, mütəşəkkil dəstə və ya cinayətkar birlik (təşkilat) tərəfindən törədildikdə;

133.2.4. təqsirkar şəxs üçün aşkar surətdə yetkinlik yaşına çatmayan, habelə köməksiz vəziyyətdə olan şəxsə qarşı törədildikdə;

133.2.5. zərərçəkmiş şəxsin xidməti vəzifəsini və ya ictimai borcunu yerinə yetirməsi ilə əlaqədar onun özü və ya yaxın qohumlarına qarşı törədildikdə;

133.2.6. işgəncə verməklə törədildikdə.

Obyekti - insanların sağlamlığının təhlükəsizliyini təmin edən ictimai münasibətlərdir.

Obyektiv cəhəti – a) əzab vermənin üsulları, yəni döymə sair zorakı hərəkətlər; b) güclü fiziki ağrı və psixi iztirablar vermə; c) bu əməllərin CM-in 126 və 127-ci maddələrində göstərilən nəticələrə səbəb olmaması.

Əzab vermə zamanı mütəmadi olaraq döymə - üç və daha artıq dəfə döymə və vahid niyyətlə ifadə olunur.

Sair zorakı hərəkətlər – zərərçəkmişi sudan, qidadan, istilikdən, sığınacaqdan məhrum etmə və ya sağlamlığı üçün zərərli şəraitdə saxlama hərəkətlərində ifadə olunur.

Subyekti - 16 yaşına çatmış anlaqlı fiziki şəxs

Subyektiv cəhəti – birbaşa və ya dolayı qəsdlə xarakterizə olunur

Əzab vermə oğurlanmış və ya girov götürülmüş şəxsə qarşı törədildikdə təqsirkarın əməli cinayətlərin məcmusu qaydasında CM-in 133.2.1 və müvafiq olaraq CM 144-cü və ya CM 215-ci maddələri ilə tövsif ediləcəkdir.

 Öldürməklə və ya sağlamlığa ağır zərər vurmaqla hədələmə (CM 134)

Öldürməklə və ya sağlamlığa ağır zərər vurmaqla hədələmə, hədənin icra ediləcəyi üçün real əsaslar olduqda

Obyekti - insanların həyat və sağlamlığının təhlükəsizliyini təmin edən ictimai münasibətlərdir.

 Göstərilən maddədə hədə şəxsiyyət üzərində psixi zorakılığın növü kimi çıxış edir. Hədə müxtəlif üsullarla – şifahi, yazılı, telefonla, jestlərlə ifadə oluna bilər və zərərçəkmişə bilavasitə və ya üçüncü şəxslər vasitəsilə çatdırıla bilər.

Hədənin real olması obyektiv və subyektiv əsaslar üzrə hər bir konkret halda fərdi olaraq müəyyən edilməlidir. Hədənin reallığını əks etdirən əsaslara aiddir: məzmunu, ifadə üsulu, forması, intensivliyi, hədələmənin şəraiti, hədəni həyata keçirməyə imkan verəcək silahın və başqa vasitələrin mövcudluğu, hədələyənin şəxsiyyətini xarakterizə edən əlamətlər, hədələyənlə zərərçəkmiş arasında əvvəllər mövcud olmuş münasibətlər və s.

Subyekti - 16 yaşına çatmış anlaqlı fiziki şəxs

Subyektiv cəhət – birbaşa qəsdlə xarakterizə olunur.

Zöhrəvi xəstəlikləri yayma(CM 139)

139.1. Özündə zöhrəvi xəstəlik olduğunu bilən şəxsin bu xəstəliyi başqa şəxsə yoluxdurması

139.2. Eyni əməllərin iki və ya daha çox şəxsə qarşı və ya yetkinlik yaşına çatmayan şəxsə qarşı törədildikdə;

Obyekti - insanların sağlamlığının təhlükəsizliyini təmin edən ictimai münasibətlər.

Obyektiv cəhəti – zöhrəvi xəstəliyi başqalarına yoluxdurmada ifadə olunur.

Zöhrəvi xəstəlikləri yoluxdurma dedikdə, həmin xəstəliklərin törədicilərini müxtəlif üsullarla başqa şəxslərə keçirmə başa düşülür. Bu zaman zöhrəvi xəstəliyin yoluxdurulması üsulu əhəmiyyət kəsb etmir. Zöhrəvi xəstəliklər cinsi əlaqə yolu ilə və məişət yolu ilə keçirilə bilər. Obyektiv cəhətin zəruri əlaməti zərərçəkmişin zöhrəvi xəstəliyə yoluxmasından ibarət ictimai təhlükəli nəticədir. 

Subyekti – zöhrəvi xəstəliyə yoluxduğunu bilən 16 yaşına çatmış anlaqlı fiziki şəxs.
Subyektiv cəhəti – birbaşa qəsdlə xarakterizə olunur.

 Bu maddədə yetkinlik yaşına çatmayan şəxs dedikdə, 18 yaşına çatmamış şəxs başa düşülür.

Qanunsuz abort etmə (CM 141)
141.1. Həkim tərəfindən tibb müəssisələrindən kənarda abort etmə

141.2. Xüsusi ali tibbi təhsili olmayan şəxs tərəfindən abort etmə

141.3. Bu Məcəllənin 141.1 və 141.2-ci maddələrində nəzərdə tutulmuş əməllər nəticəsində zərərçəkmiş şəxsin sağlamlığına ehtiyatsızlıqdan ağır zərər vurulduqda

141.4. Bu Məcəllənin 141.1 və 141.2-ci maddələrində nəzərdə tutulmuş əməllər ehtiyatsızlıqdan zərərçəkmiş şəxsin ölümünə səbəb olduqda

Obyekti - insanların həyat və sağlamlığının təhlükəsizliyini təmin edən ictimai münasibətlər.

Obyektiv cəhəti – hamiləliyin süni şəkildə tibb müəssisəsindən kənarda dayandırılmasında ifadə olunan fəal hərəkətlərdir (CM 141.1); hamiləliyin xüsusi ali tibbi təhsili olmayan şəxs tərəfindən dayandırılmasında ifadə olunan fəal hərəkətlərdir (CM 141.2).

Subyektiv cəhəti – yalnız birbaşa qəsdlə xarakterizə olunur (CM141.1; CM 141.2); təqsirin qarışıq forması  ilə xarakterizə olunur (CM141.3; CM 141.4)

Subyekt – ali tibbi təhsili olan həkim (CM 141.1); abort etmək üçün ali tibbi təhsili olmayan digər şəxs (CM 141.2).

141.3-cü maddədə ağır zərər dedikdə, hamiləliyin pozulmasından əlavə CM-in 126-cı maddəsində nəzərdə tutulmuş zərər başa düşülür. Hamiləliyin pozulması zərərçəkmişin öz razılığı ilə həyata keçirilir və CM-in 141-ci maddəsilə tam əhatə olunur.

 Təhlükədə qoyma (CM 143)

Həyat və sağlamlığı üçün təhlükəli vəziyyətdə olan və özünü qorumaq üçün tədbir görmək imkanından məhrum olan şəxsi bilə-bilə köməksiz qoyma, əgər həmin şəxsi köməksiz qoyan onun qayğısına qalmalı idisə və ya onun özü zərərçəkmiş şəxsi həyat və sağlamlığı üçün təhlükəli vəziyyətdə qoyduqda, zərərçəkmiş şəxsə kömək göstərmək imkanı olduğu halda bunu etmədikdə;

Obyekti – özünü qorumaq imkanından məhrum olmuş şəxsin həyatının və sağlamlığının təhlükəsizliyini təmin edən ictimai münasibətlərdir.

Obyektiv cəhəti – həyat və sağlamlığı üçün təhlükəli vəziyyətdə olan şəxsə kömək göstərilməməsində ifadə olunan hərəkətsizliklə törədilir.

Təqsirkarın zərərçəkmişə kömək, qayğı göstərmək vəzifəsinin əvvəlcədən olması qohumluq əlaqəsi və ya hüquqi xarakterli ola bilər.

Təqsirkarın zərərçəkmişi həyat və sağlamlığı üçün təhlükəli vəziyyətdə qoymasına misal olaraq valideynin azyaşlı uşağı baxımsız qoyması, qoca və ya xəstə şəxsin yol hərəkətinin intensiv olduğu yerə gətirilərək orada qoyulmasını misal çəkmək olar.

Zərərçəkmiş şəxs – həyat və sağlamlığı üçün təhlükəli vəziyyətdə olan və özünü qorumaq üçün tədbir görmək imkanından məhrum olan şəxs.

Subyektiv cəhəti – birbaşa qəsdlə xarakterizə olunur.

Subyekti – zərərçəkmişə qayğı göstərmək vəzifəsi olan şəxslər və ya zərərçəkmişi bu cür  təhlükəli vəziyyətə salaraq ona  kömək göstərməyən  şəxslər ola bilər.

Sual 3.  Şəxsin azadlığı, ləyaqəti, cinsi azadlığı və toxunulmazlığı əleyhinə

 olan cinayətlər.

 Adam oğurluğu (CM 144)

144.1. Adam oğurluğu

144.2. Eyni əməllər:

144.2.1. iki və ya daha çox şəxs barəsində törədildikdə;

144.2.2. təqsirkar şəxs üçün aşkar surətdə hamilə vəziyyətində olan qadına qarşı törədildikdə;

144.2.3. bir qrup şəxs, qabaqcadan əlbir olan bir qrup şəxs və ya mütəşəkkil dəstə və ya cinayətkar birlik (cinayətkar təşkilat) tərəfindən törədildikdə;

144.2.4. zərərçəkmiş şəxsin həyatı və ya sağlamlığı üçün təhlükəli olan zor tətbiq etməklə törədildikdə;

144.2.5. silahdan yaxud silah qismində istifadə edilən əşyalardan istifadə etməklə törədildikdə;

144.2.6. tamah məqsədi ilə və ya sifarişlə törədildikdə

144.3. Bu Məcəllənin 144.1 və 144.2-ci maddələrində göstərilən əməllər yetkinlik yaşına çatmayan şəxs barəsində törədildikdə və ya ehtiyatsızlıqdan zərərçəkmiş şəxsin ölümünə və ya digər ağır nəticələrə səbəb olduqda
Qeyd: Əməllərində başqa cinayətin tərkibi olmayan və oğurlanmış adamı könüllü azad edən şəxs cinayət məsuliyyətindən azad olunur.

Obyekti – insanın şəxsi azadlıq hüququdur.

Obyektiv cəhəti – zərərçəkmişin iradəsinə zidd və ya iradəsindən kənar surətdə onu daimi və ya müvəqqəti yaşadığı, yaxud faktiki olduğu yerdən qanunsuz olaraq başqa yerə aparıb saxlamada ifadə olunan fəal hərəkətlərdir.

Gizli yolla oğurlama –heç kəsin görmədiyi, yaxud başqalarının gördükləri, lakin belə əməllərin qanunsuz olduğunu dərk etmədikləri şəraitdə törədilən oğurluqdur.

Aldatma yolu ilə oğurlama – zərərçəkmiş şəxsi yaxın qohumlarının adından təcili olaraq hər hansı bir yerə yalandan çağırmaqla, ailə üzvlərindən hər hansı şəxsin ölməsi və ya qəzaya düşməsi barədə ona yalan məlumat verməklə oğurlama və sairədir.

Bu cinayət  qanunvericilik quruluşuna görə formal tərkiblidir, şəxs tutulduğu və başqa yerdə saxlandığı andan başa çatmış sayılır.

Subyekti - 16 yaşına çatmış anlaqlı, fiziki, şəxsdir.

Subyektiv cəhəti – birbaşa qəsdlə xarakterizə olunur. Cinayətin törədilmə motivi məsuliyyəti ağırlaşdıran əlamət kimi çıxış edir. 

144.2.1. iki və ya daha çox şəxs barəsində törədildikdə;

Əməl o vaxt iki və ya daha çox şəxsi oğurlama kimi tövsif olunur ki, təqsirkarın cinayəti törətməzdən əvvəl niyyəti iki və daha artıq şəxsi oğurlamağa yönəlir.

144.2.4. zərərçəkmiş şəxsin həyatı və ya sağlamlığı üçün təhlükəli olan zor tətbiq etməklə törədildikdə;

Burada həyat və sağlamlıq üçün təhlükəli olan zor dedikdə, CM-in 126, 127,128-ci maddələrində nəzərdə tutulan zərər nəzərdə tutulur və bu maddə ağır, az ağır və yüngül zərər vurulmasını tam əhatə edir.

144.2.6. tamah məqsədi ilə və ya sifarişlə törədildikdə;

Burada tamah məqsədi dedikdə, şəxsin qohumlarından və ya taleyi ilə maraqlanan digər şəxslərdən pul tələb edilməsi məqsədi başa düşülür.

144.3-cü maddədə “yetkinlik yaşına çatmayan şəxs” dedikdə, 18 yaşına çatmamış şəxs başa düşülür. 

Əgər şəxsin əməlində adam oğurluğunun həm ağırlaşdırıcı (CM 144.2), həm də xüsusilə ağırlaşdırıcı tərkibinin(144.3) əlamətləri varsa, bu halda əməl yalnız  CM 144.3-cü maddə ilə tövsif edilməlidir.
 İnsan alveri  (CM 144-1)

144-1.1. İnsan alveri, yəni zor tətbiq etmək hədəsi ilə və ya zor tətbiq etməklə, hədə-qorxu və ya digər məcburetmə vasitələri ilə, oğurlama, dələduzluq, aldatma yolu ilə, təsir imkanlarından və ya zəiflik vəziyyətindən sui-istifadə etməklə, yaxud digər şəxsə nəzarət edən şəxsin razılığının alınması üçün maddi və sair nemətlər, imtiyazlar və ya güzəştlər verməklə və ya almaqla, şəxsin istismar edilməsi məqsədi ilə cəlb edilməsi, əldə edilməsi, saxlanılması, gizlədilməsi, daşınması, verilməsi və ya qəbul edilməsi 

144-1.2. Eyni əməllər:

144-1.2.1. İki və ya daha çox şəxs barəsində törədildikdə;

144-1.2.2. təkrar törədildikdə;
144-1.2.3. yetkinlik yaşına çatmayan şəxs barəsində törədildikdə;

144-1.2.4. təqsirkar şəxs üçün aşkar surətdə hamilə vəziyyətində olan qadın barəsində törədildikdə;

144-1.2.4-1. insan alveri qurbanını Azərbaycan Respublikasının dövlət sərhədindən keçirməklə törədildikdə; 

 144-1.2.5. qabaqcadan əlbir olan bir qrup şəxs, mütəşəkkil dəstə və ya cinayətkar birlik (cinayətkar təşkilat) tərəfindən törədildikdə;

144-1.2.6. təqsirkar şəxs tərəfindən öz qulluq mövqeyindən istifadə etməklə törədildikdə;

144-1.2.7. həyat və sağlamlıq üçün təhlükəli olan zor tətbiq etməklə və ya belə zor tətbiq etmək hədəsi ilə törədildikdə;

144-1.2.8. zərərçəkmiş şəxsə işgəncə verməklə və ya onunla qəddar, qeyri-insani, yaxud onun ləyaqətini alçaldan rəftar etməklə törədildikdə;

144-1.2.9. zərərçəkmiş şəxsin orqanlarından və ya toxumalarından istifadə etmək məqsədilə törədildikdə

144-1.3. Bu məcəllənin 144-1.1 və 144-1.2-ci maddələrində göstərilən əməllər ehtiyatsızlıqdan zərərçəkmiş şəxsin ölümünə və ya digər ağır nəticələrə səbəb olduqda


Qeyd:
1. Bu maddədə "insanın istismarı" dedikdə məcburi əmək (xidmət), cinsi istismar, köləlik, köləliyə bənzər adətlər və onlardan irəli gələn asılılıq vəziyyəti, insan orqanlarının və toxumalarının qanunsuz çıxarılması, şəxs üzərində qanunsuz biotibbi tədqiqatların aparılması, qadının surroqat ana kimi istifadə edilməsi, qanunsuz, o cümlədən cinayətkar fəaliyyətə cəlb etmə başa düşülür.

2. İnsan alverindən zərərçəkmiş şəxsin istismar olunmasına dair razılığı, həyat tərzi, habelə əxlaqsız davranışı insan alverində təqsirli bilinən şəxsin cəzasını yüngülləşdirən hal qismində nəzərə alına bilməz.

3. Yetkinlik yaşına çatmayan şəxsin istismar məqsədi ilə cəlb edilməsi, əldə edilməsi, saxlanılması, gizlədilməsi, daşınması, verilməsi və ya qəbul edilməsi bu Məcəllənin 144-1.1-ci maddəsində göstərilən üsullardan istifadə olunmasa da, insan alveri hesab edilir.

Obyekti – yetkinlik yaşına çatmış və yetkinlik yaşına çatmamış şəxslərin şəxsi azadlığıdır.

Obyektiv cəhəti – zor tətbiq etmək hədəsi və ya zor tətbiq etməklə, hədə-qorxu və ya digər məcburetmə vasitələri ilə, oğurlama, dələduzluq, aldatma yolu ilə, təsir imkanlarından və zəiflik vəziyyətindən sui-istifadə etməklə, yaxud digər şəxsə nəzarət edən şəxsin razılığının alınması üçün maddi və sair nemətlər, imtiyaz və güzəştlər verməklə və ya almaqla, şəxsin istismar edilməsi məqsədilə: 1) cəlb edilməsi; 2) əldə edilməsi; 3) saxlanılması; 4) gizlədilməsi; 5) daşınması; 6) verilməsi; 7) qəbul edilməsi nəzərdə tutulur.

Şəxslərin istismar məqsədilə cəlb edilməsi dedikdə, siyahıya almaqla, hər hansı toplantı yerinə çağırmaqla, bir yerə toplamaqla onların razılığının alınması başa düşülür. 

Cinayət zərərçəkmiş şəxsin cəlb edildiyi (istismara razılıq verdiyi) andan başa çatmış hesab olunur.

 Şəxsin istismar məqsədilə əldə edilməsi dedikdə, əmlak və ya əşya ilə dəyişdirilməsi, borc və ya bəxşiş kimi alınması, borc əvəzinə ödənilməsi, adam oğurluğu cinayətini törətməklə ələ keçirilməsi və s. hərəkətlər başa düşülür. 
Şəxsin istismar məqsədilə saxlanılması dedikdə, mühafizəsi təmin edilən və üzərində zəruri nəzarət həyata keçirilən yerdə təqsirkarın sərəncamında saxlanılmasına yönələn hərəkələr başa düşülür.

Şəxsin istismar məqsədilə gizlədilməsi – zərərçəkmişin kənar şəxslərin görə bilmədiyi yerdə saxlanılmasıdır.

Şəxsin istismar məqsədilə daşınması – üsulundan asılı olmayaraq şəxsin yerinin dəyişdirilməsinə yönələn hərəkətlərdir.

Şəxsin istismar məqsədilə verilməsi – şəxsin digər şəxsin sahibliyinə verməklə özgəninkiləşdirilməsidir.

Təsir imkanlarından sui-istifadə - dostluq və digər yaxın münasibətlərdən, inamdan, tabeçilik münasibətlərindən sui-istifadədir.

Zəiflik vəziyyətindən sui-istifadə - zərərçəkmişin maddi məzmunlu ehtiyacından, ağıl və iradə zəifliyindən, psixi sağlamlığının dayanıqsız olmasından istifadə etmədir.

Subyektiv cəhət i– birbaşa qəsdlə xarakterizə olunur. İstismar məqsədi – cinayət tərkibinin zəruri əlamətidir.

"İnsanın istismarı" dedikdə, məcburi əmək (xidmət), cinsi istismar, köləlik, köləliyə bənzər adətlər və onlardan irəli gələn asılılıq vəziyyəti, insan orqanlarının və toxumalarının qanunsuz çıxarılması, şəxs üzərində qanunsuz biotibbi tədqiqatların aparılması, qadının surroqat ana kimi istifadə edilməsi, qanunsuz, o cümlədən cinayətkar fəaliyyətə cəlb etmə başa düşülür.

Məcburi əmək – qanunsuz olaraq şəxsin azadlığını məhdudlaşdırmaqla müəyyən işin yerinə yetirilməsinə məcbur edilməsidir.

Cinsi istismar – şəxsin fahişəlikdə, sexsual köləlikdə və ya pornoqrafik materialların istehsalında istifadə edilməsidir.
Köləlik – şəxs üzərində mülkiyyət hüququna xas olan səlahiyyətlərin tam və ya qismən həyata keçirilməsidir.

Köləliyə bənzər adətlər – 1956-cı il 30 aprel tarixli “Köləliyin, qul ticarətinin və köləliyə oxşar institutların və adətlərin ləğv olunması haqqında Əlavə Konvensiya”-nın 1-ci maddəsində göstərilmiş institut və adətləri əhatə edir.

Qadının surroqat ana kimi istifadə edilməsi – insan alveri cinayətindən zərər çəkmiş qadına, onun razılığı olmadan və ya yetkinlik yaşına çatmayan qadına (razılığı olub-olmamasından asılı olmayaraq) süni mayalanma və ya embrionu implantasiya etmə yolu ilə uşağın dünyaya gəlməsinə nail olma.

Subyekti - 16 yaşına çatmış anlaqlı fiziki şəxsdir.

Zərərçəkmiş şəxsin AR dövlət sərhədindən keçirildiyi hallarda, təqsirkarın əməli dövlət sərhədini keçmənin qanuni və ya qanunsuz olmasından asılı olaraq müxtəlif cür tövsif olunmalıdır. Əgər dövlət sərhədi müəyyən edilmiş sənədlər olmadan və ya dövlət sərhədinin nəzarət-buraxılış məntəqələrindən kənarda keçilərsə, şəxsin əməli cinayətlərin məcmusu qaydasında – CM-in 144-1.2.4-1 və 318-ci maddələri ilə tövsif olunmalıdır. Əgər dövlət sərhədi müəyyən edilmiş sənədlərlə və ya dövlət sərhədinin nəzarət buraxılış məntəqələrindən keçilərsə, şəxsin əməli yalnız CM-in 144-1.2.4-1-ci maddəsi ilə tövsif edilməlidir.

Məcburi əmək (CM 144-2 )
144-2.1. Hədə-qorxu, zor tətbiq etməklə və ya zor tətbiq etmək hədəsi ilə, habelə qanunvericiliklə müəyyən edilmiş xüsusi hallardan başqa şəxsin azadlığını məhdudlaşdırmaqla müəyyən işin yerinə yetirilməsinə (xidmətin göstərilməsinə) məcbur etmə

144-2.2. Eyni əməllər:

144-2.2.1. iki və ya daha çox şəxs barəsində törədildikdə;

14-2.2.2. təkrar törədildikdə;

144-2.2.3. yetkinlik yaşına çatmayan şəxs barəsində törədildikdə;

144-2.2.4. təqsirkar şəxs üçün aşkar surətdə hamilə vəziyyətində olan qadın barəsində törədildikdə;

144-2.2.5. təqsirkar şəxs tərəfindən öz qulluq mövqeyindən istifadə etməklə törədildikdə;

144-2.2.6. qabaqcadan əlbir olan bir qrup şəxs, mütəşəkkil dəstə və ya cinayətkar birlik (cinayətkar təşkilat) tərəfindən törədildikdə

144-2.3. Bu məcəllənin 144-2.1 və 144-2.2-ci maddələrində göstərilən əməllər ehtiyatsızlıqdan zərərçəkmiş şəxsin ölümünə və ya digər ağır nəticələrə səbəb olduqda 
Obyekti –şəxslərin konstitusiya ilə təsbit edilmiş şəxsi azadlığıdır.


Obyektiv cəhəti  - hədə-qorxu, zor tətbiq etməklə və ya zor tətbiq etmək hədəsi ilə, habelə qanunvericiliklə müəyyən edilmiş xüsusi hallardan başqa şəxsin azadlığını məhdudlaşdırmaqla müəyyən işin yerinə yetirilməsinə (xidmətin göstərilməsinə) məcbur etmədə ifadə olunan fəal hərəkətlərdir.
Məcburi əmək (xidmət) – qanunsuz olaraq şəxsin müəyyən işin yerinə yetirilməsinə (xidmətin göstəriləməsinə) məcbur edilməsində ifadə olunur. (“İnsan alveri haqqında” AR Qanununun 1.0.3-cü maddəsi)

Şəxsin müəyyən işin yerinə yetirilməsinə məcbur edilməsi dedikdə, həmin şəxsin iradəsinin ziddinə olaraq onu arzuetmədiyi işin yerinə yetirilməsinə məcbur etmə başa düşülür. Təqsirkarın əməlinin CM-in 144-2-ci maddəsi ilə tövsif edilməsi üçün zərərçəkmiş şəxsə onu cəlb etdiyi məcburi işin yerinə yetirilməsinə görə haqqın tam və ya qismən ödənilməsinin, yaxud ümumiyyətlə ödənilməməsinin tövsif üçün əhəmiyyəti yoxdur.

Zor tətbiq etməklə hədələmə yolu ilə şəxsi müəyyən işin yerinə yetirilməsinə məcbur etmə zamanı hədə öldürmə və ya sağlamlığa ağır zərər vurmanı nəzərdə tutarsa belə, təqsirkarın əməli 144-2-ci maddə ilə tövsif edilməlidir. CM-in 134-cü maddəsi ilə əlavə tövsifə ehtiyac qalmır.

Məcburi əmək formal tərkibli cinayətdir, şəxsin azadlığını məhdudlaşdırmaqla onun müəyyən işin yerinə yetirilməsinə məcbur edildiyi andan başa çatmış hesab edilir.

Subyekti - 16 yaşına çatmış anlaqlı fiziki şəxslərdir.

Subyektiv cəhəti – birbaşa qəsdlə xarakterizə olunur.

İnsan alveri məqsədi ilə sənədlərlə qanunsuz hərəkətlər (CM 144-3)

144-3.1. İnsan alveri məqsədi ilə şəxsin şəxsiyyət vəsiqəsinin, pasportunun və ya şəxsiyyətini təsdiq edən digər sənədinin, yaxud yol (sərhəd keçmə) sənədinin saxtalaşdırılması;

144-3.2. İnsan alveri məqsədi ilə insan alverçisini və ya insan alveri qurbanını saxta şəxsiyyət vəsiqəsi, pasport və ya şəxsiyyəti təsdiq edən digər sənəd, yaxud yol (sərhəd keçmə) sənədləri ilə təmin etmə;

144-3.3. İnsan alveri məqsədi ilə insan alverçisini və ya insan alveri qurbanını saxta şəxsiyyət vəsiqəsi, pasport və ya şəxsiyyəti təsdiq edən digər sənəd, yaxud yol (sərhəd keçmə) sənədləri ilə təmin etmək üçün belə sənədləri əldə etmə;

144-3.4. İnsan alveri məqsədi ilə hər hansı bir şəxsin şəxsiyyət vəsiqəsini, pasportunu və ya şəxsiyyətini təsdiq edən digər sənədini, yaxud yol (sərhəd keçmə) sənədini götürmə, saxlama, gizlətmə, zədələmə və ya məhvetmə;

Obyekti – şəxsiyyət vəsiqəsinin, pasportun və ya şəxsiyyəti təsdiq edən digər sənədlərin, yaxud yol(sərhəd keçmə) sənədinin hazırlanmasının, onlardan istifadənin və həmin predmetlərlə davranışın qanunvericiliklə müəyyən edilmiş qaydasıdır.

Yol(sərhəd keçmə) sənədi dedikdə, AR ərazisinə daxil olmaq və ya AR ərazisini tərk etmək üçün tələb olunan sənədlər başa düşülür. Belə sənədlərə xarici pasport, vətəndaşlığı olmayan şəxslərə yaşadıqları ölkənin hüdudlarından kənara getmək üçün verilən sənəd, dənizçi kitabçası, qaçqınlara verilmiş yol sənədi, vətənə qayıdış şəhadətnaməsi, beynəlxalq müqavilələrdə nəzərdə tutulmuş hallarda digər sənədlər aiddir. (AR Miqrasiya Məcəlləsinin 3.0.17-ci maddəsi).

144-4.1-ci maddənin obyektiv cəhəti bir əməli – insan alveri məqsədi ilə şəxsin şəxsiyyət vəsiqəsinin, pasportunun və ya şəxsiyyətini təsdiq edən digər sənədinin, yaxud yol (sərhəd keçmə) sənədinin saxtalşdırılmasını nəzərdə tutur. 

Saxtalaşdırma dedikdə, hüquq verən və ya vəzifədən azad edən məzmunu tamamilə saxta olan sənədin hazırlanması, saxta olmayan sənədin mətninə yalan məlumatların doldurulması, yaxud saxta olmayan sənədin mətninə düzəlişlər edilməsi, tarixinin dəyişdirilməsi, mətnin bir hissəsinin məhv edilməsi və s. kimi qanunsuz hərəkətlərin edilməsi yolu ilə dəyişdirilməsi başa düşülür. 

Subyektiv cəhəti - birbaşa qəsdlə xarakterizə olunur.

Subyekti - 16 yaşına çatmış anlaqlı, fiziki, şəxsdir.

 Seksual xarakterli zorakılıq hərəkətləri (CM 150)

150.1. Zərərçəkmiş şəxsə və ya başqa şəxslərə zor tətbiq etməklə və ya belə zor tətbiq etmə hədəsi ilə və ya zərərçəkmiş şəxsin köməksiz vəziyyətindən istifadə etməklə uşaqbazlıq və ya seksual xarakterli digər zorakılıq hərəkətləri etmə

150.2. Eyni əməllər:

150.2.1. bir qrup şəxs, qabaqcadan əlbir olan bir qrup şəxs və ya mütəşəkkil dəstə tərəfindən törədildikdə;

150.2.2. zərərçəkmiş şəxsin zöhrəvi xəstəliyə yoluxmasına səbəb olduqda;

150.2.3. təqsirkar üçün aşkar surətdə yetkinlik yaşına çatmayan şəxs barəsində törədildikdə;

150.2.4. zərərçəkmiş şəxsə və ya başqa şəxslərə qarşı xüsusi amansızlıqla törədildikdə;

150.2.5. təkrar törədildikdə;

150.3. Eyni əməllər:

150.3.1. ehtiyatsızlıqdan zərərçəkmiş şəxsin ölümünə səbəb olduqda;

150.3.2. ehtiyatsızlıqdan zərərçəkmiş şəxsin insan immunçatışmazlığı virusu ilə yoluxmasına və ya digər ağır nəticələrə səbəb olduqda;

150.3.3. təqsirkar şəxs üçün aşkar surətdə on dörd yaşına çatmayan şəxs barəsində törədildikdə

Zorlama cinayətindən zərərçəkmiş şəxs qismində yalnız qadınlar çıxış etdikləri halda, seksual xarakterli zorakılıq hərəkətlərində həm qadınlar, həmdə kişilər zərərçəkmiş şəxs qismində çıxış edir.
Obyektiv cəhəti – fiziki zor tətbiq etməklə və ya belə zor tətbiq ediləcəyi hədəsi ilə və zərərçəkmiş şəxsin köməksiz vəziyyətindən istifadə etməklə uşaqbazlıqda və ya seksual xarakterli digər zorakılıq hərəkətlərində ifadə olunur. 

Uşaqbazlıq – homoseksualizmin bir növüdür (pedarastiya) zorakı yolla kişinin kişi ilə cinsi əlaqədə olmasıdır.

Subyektiv cəhəti - birbaşa qəsdlə xarakterizə olunur.

Subyekti - 14 yaşına çatmış anlaqlı, fiziki, şəxsdir.

On altı yaşına çatmayan şəxslə cinsi əlaqədə olma və ya seksual xarakterli digər hərəkətlər etmə (CM 152)
152.1. On altı yaşına çatmayan şəxslə cinsi əlaqədə olma və ya seksual xarakterli digər hərəkətlər etmə 

152.2. Eyni əməllər on dörd yaşına çatmayan şəxs barəsində törədildikdə

152.3. Bu Məcəllənin 152.1 və ya 152.2-ci maddələrində göstərilən əməllər yetkinlik yaşına çatmayanı tərbiyə etmək vəzifəsi daşıyan şəxslər və ya yetkinlik yaşına çatmayana nəzarəti həyata keçirmək vəzifəsini daşıyan təhsil, tərbiyə, tibbi və ya digər müəssisənin müəllimi və ya digər işçisi tərəfindən törədildikdə 

Qeyd: Bu Məcəllənin 152 və ya 153-cü maddələrində nəzərdə tutulmuş cinayətlərə görə məsuliyyət həmin maddələrdə göstərilən əməlləri törətmiş şəxslə zərərçəkmiş şəxsin yaş fərqi iki ildən çox olduqda yaranır.

Obyekti – şəxsin cinsi toxunulmazlığı ilə əlaqədar ictimai münasibətlərdir.

Obyektiv cəhəti – 16 yaşına (CM152.1) və 14 yaşına (CM 152.2) çatmamış şəxslə cinsi əlaqədə olma və ya seksual xarakterli digər hərəkətlər etmədə ifadə olunur. Göstərilən maddələrlə məsuliyyətin yaranması üçün bu hərəkətlər könüllü həyata keçirilməlidir. 

Subyektiv cəhəti - birbaşa qəsdlə xarakterizə olunur.

Subyekti - 16 yaşına çatmış anlaqlı fiziki, şəxsdir.

 Əxlaqsız hərəkətlər (CM 153) 
153.1. On altı yaşına çatmayan şəxsə qarşı zor tətbiq etmədən əxlaqsız hərəkətlər törətmə
153.2. Eyni əməllər on dörd yaşına çatmayan şəxs barəsində törədildikdə
153.3. Bu Məcəllənin 153.1 və ya 153.2-ci maddələrində göstərilən əməllər yetkinlik yaşına çatmayanı tərbiyə etmək vəzifəsi daşıyan şəxslər və ya yetkinlik yaşına çatmayana nəzarəti həyata keçirmək vəzifəsini daşıyan təhsil, tərbiyə, tibbi və ya digər müəssisənin müəllimi və ya digər işçisi tərəfindən törədildikdə 
Obyekti – 14 yaşına, həmçinin 16 yaşına çatmayanların normal cinsi inkişafı və cinsi toxunulmazlığı ilə bağlı ictimai münasibətlər.

 Obyektiv cəhəti – 14 və ya 16 yaşına çatmayan şəxs barədə əxlaqsız hərəkətlərin edilməsində ifadə olunan fəal hərəkətlərdir.

Sual 4. İnsan və vətəndaşın konstitusiya hüquq və azadlıqları əleyhinə olan cinayətlər.

Toplantıları keçirmə qaydasını pozma (CM 169)

169.1. Qanunvericiliklə qadağan olunmuş hallarda toplantılar təşkil etmə, keçirmə və ya belə toplantılarda iştirak etmə vətəndaşların hüquq və qanuni mənafelərinin əhəmiyyətli pozulmasına səbəb olduqda

169.2. Toplantıların keçirilməsi zamanı toplantıda iştirak edənlər tərəfindən odlu və ya soyuq silah, yaxud partlayıcı maddə və qurğular, eləcə də ətrafdakıların həyat və sağlamlığı üçün təhlükə törədən sair maddə və əşyaları gəzdirmə

Obyektiv cəhəti – qanunvericiliklə qadağan edilmiş hallarda toplantılar təşkil etmə, keçirmə və ya belə toplantılarda iştirak etmə, bu əməllər nəticəsində vətəndaşların hüquq və qanuni mənafelərinin pozulması.

Toplantı dedikdə, bir neçə şəxsin toplantıda iştirak etmək məqsədi ilə ictimai yerdə müvəqqəti toplaşması başa düşülür.

Yığıncaq şəxslərin hər hansı bir məsələni birlikdə müzakirə etmək və həmin məsələyə dair qərar qəbul etmək məqsədi ilə toplaşmasıdır.

Mitinq toplanmış şəxslərin ümumi fikirlərini ifadə etmək və ümumi çağırışlar etmək, tələblər irəli sürmək üçün keçirilən kütləvi tədbirdir.

Nümayiş bir qrup şəxsin ictimai və dövlət həyatı ilə bağlı məsələlərə dair fikirlərinin ifadəsidir.

Küçə yürüşü müəyyən marşrutla hərəkət edən bir qrup şəxsin ictimai və dövlət həyatı ilə bağlı məsələlərə dair fikirlərinin ifadəsidir.

Piket ictimai və dövlət həyatı ilə əlaqədar məsələlərə dair fikirlərini ifadə edən şəxslərin nümayişdə iştirak edənlərdən daha kiçik qrupunun müəyyən yerdə toplaşmasıdır.

Toplantıların təşkil edilməsinin, keçirilməsinin və ya toplantıda iştirak etmənin qanunvericiliklə qadağan olunmuş halları barədə “Sərbəst toplaşmaq azadlığı haqqında” AR Qanununun 8-ci maddəsində qeyd edilmişdir. Maddəyə əsasən, ayrı-seçkiliyə, ədavətə və ya zorakılığa çağırışlarla müşayiət olunan, milli, irqi və ya dini ədavəti təbliğ edən, habelə müharibəni təbliğ edən toplantılar qadağan edilir.

Vətəndaşların hüquq və qanuni mənafelərinin əhəmiyyətli pozulması dedikdə, vətəndaşların ayrı-ayrı konstitusiya hüquqlarının həyata keçirilməsinə müvəqqəti maneələrin yaranması, onların mülkiyyətinə az əhəmiyyətli ziyan vurulması, iş yerlərində əmək rejiminin müvəqqəti pozulması başa düşülür.

Subyektiv cəhət - birbaşa və ya dolayı qəsdlə xarakterizə olunur.

Subyekt - 16 yaşına çatmış anlaqlı fiziki şəxs.

Yetkinlik yaşına çatmayanı cinayətkar fəaliyyətə cəlb etmə (CM 170)

170.1. On səkkiz yaşına çatmış şəxs tərəfindən yetkinlik yaşına çatmayanı aldatma, vədlər vermə, hədə-qorxu vasitəsi ilə cinayətkar fəaliyyətə cəlb etmə

170.2. Eyni əməllər yetkinlik yaşına çatmayanı tərbiyə etmək vəzifəsini daşıyan şəxs tərəfindən törədildikdə

170.3. Bu Məcəllənin 170.1 və ya 170.2-ci maddələrində nəzərdə tutulmuş əməllər zor tətbiq etməklə və ya zor tətbiq etmək hədəsi ilə törədildikdə və ya yetkinlik yaşına çatmayanı cinayətkar qrupa və ya ağır, yaxud xüsusilə ağır cinayətin törədilməsinə cəlb etmə

Obyekti – YYÇ-nin normal inkişafı və tərbiyəsi, sağlamlığı

YYÇ-ni cinayətkar fəaliyyətə cəlb etmə dedikdə, onda bir və ya bir neçə cinayətin törədilməsində iştirak etmək arzusu yaradılmasına yönələn, fiziki və psixi təsirlərin tətbiq olunması (döymə, cəzasız qalacağına inandırma, hədələmə və qorxutma, ələ alma, aldatma, intiqam hisslərini oyatma, cinayətin törədilməsi yeri və üsulları, cinayətin izlərinin gizlədilməsi haqqında məsləhət vermə, oğurlanmış əşyaların realizəsində kömək etməyi vəd etmə) ilə müşayiət edilən hərəkətlər başa düşülür.

170.1-ci maddənin dispozisiyasında cinayətin törədilmə üsulları kimi aldatma, vədlər vermə və hədə-qorxu gəlmə göstərilmişdir.

Aldatma – YYÇ-da onun cəlb olunduğu fəaliyyətin hüquqi xarakteri haqqında yanlış təsəvvürün yaradılması, onu cinayətkar fəaliyyətə sövq edən yalan məlumatların verilməsi və ya etibardan sui-istifadə edilməsidir.

Vədlər vermə - YYÇ-nı cinayətkar fəaliyyətdə iştirak edəcəyi təqdirdə onun mənafeyinə uyğun hərəkət və ya hərəkətsizliyin edilməsinə inandırmaqdır.

Hədə-qorxu – YYÇ-nı cinayətkar fəaliyyətə cəlb etmək üçün ona göstərilən psixi təsirdir.

Subyektiv cəhət - birbaşa qəsdlə xarakterizə olunur.

Subyekt - 18 yaşına çatmış anlaqlı fiziki şəxs.

Yetkinlik yaşına çatmayanları fahişəliyə və ya əxlaqsız əməllərə cəlb etmə (CM 171)
171.1. Yetkinlik yaşına çatmayanı fahişəliyə və ya digər əxlaqsız əməllərə cəlb etmə

171.2. Eyni əməllər:

171.2.1. zor tətbiq etməklə və ya zor tətbiq etmə hədəsi ilə törədildikdə;

171.2.2. mütəşəkkil dəstə tərəfindən törədildikdə—

171.2.3. yetkinlik yaşına çatmayanın valideynləri və ya üzərinə qanunla yetkinlik yaşına çatmayanı tərbiyə etmək vəzifəsi qoyulmuş digər şəxslər və ya yetkinlik yaşına çatmayanlara nəzarəti həyata keçirmək vəzifəsini daşıyan təhsil, tərbiyə, tibbi və ya digər müəssisənin müəllimi və ya digər işçisi tərəfindən törədildikdə 
Cəlb etmə - YYÇ-ni fahişəliyə və ya digər əxlaqsız əməllərə sövq edən hər hansı bir hərəkətin edilməsi başa düşülür. Fahişəlik anlayışı bu maddədə məhdud mənanı, yəni yalnız cinsi əlaqəni nəzərdə tutur. Cinsi əlaqədə ifadə olunmayan seksual xarakterli hərəkətlər “digər əxlaqsız hərəkətlər” kimi bu maddədə göstərilib.

Övladlığa götürmə sirrini yayma (CM 175)
 Övladlığa götürənin iradəsi ziddinə olaraq övladlığa götürmə faktını xidməti və ya peşə sirri kimi qorumağa borclu olan şəxs və ya digər şəxs tərəfindən tamah, qisas və ya sair alçaq niyyətlə yayma
Obyekti – ailənin övladlığa götürmə sirrinin saxlanılmasına olan hüququdur.
Obyektiv cəhəti – övladlığa götürənin iradəsi ziddinə övladlığa götürmə faktının yayılmasıdır. Bu zaman övladlığa götürülənin yaşının tövsif üçün əhəmiyyəti yoxdur. 

Qanunvericiliyə görə övladlığa götürmə məhkəmə tərəfindən həyata keçirilir və övladlığa götürülənlərin və övladlığa götürənlərin hüquq və vəzifələri məhkəmənin müvafiq qətnaməsi qanuni qüvvəyə mindiyi gündən yaranır. Yəni, üşağın övladlığa götürülməsi barədə məhkəmənin qanuni qüvvəyə minmiş qətnaməsi yoxdursa, faktiki övladlığa götürmə haqqında məlumatların yayılması təhlil olunan cinayət tərkibini yaratmır.

Sual 1. Mülkiyyət əleyhinə olan cinayətlərin anlayışı və təsnifatı

 Mülkiyyət əleyhinə olan cinayətlər haqqında fəsil «İqtisadi sahədə olan cinayətlər» bölməsinin tərkib hissəsidir. Bu səbəbdən onların ümumi obyekti iqtisadi münasibətlərdir (istehsal münasibətlərinin məcmusudur). Bunlara ilk növbədə istehsal alət və vasitələri, habelə əmək predmetləri ilə bağlı mülkiyyət münasibətləri aiddir. Bundan başqa, iqtisadi fəaliyyətin idarə edilməsi üzrə ictimai münasibətlər, habelə maddi nemətlərin istehsalı, mübadiləsi, bölgüsü və istehlakı sahəsində münasibətlər də iqtisadi münasibətlərə daxildir.

 Mülkiyyət əleyhinə olan cinayətlərin predmeti bəzi istisnalarla Mülki Məcəllədə göstərilən istənilən mülkiyyət obyektləri ola bilər. 

 Intellektual fəaliyyətin nəticələri mülkiyyət əleyhinə olan cinayətlərin predmetinə daxil deyildir. İntellektual mülkiyyətin məhsulları və maddi daşıyıcıları olan məhsulların xüsusi obyekt Cinayət Məcəlləsinin «İnsan və vətəndaşın konstitusiya hüquq və azadlıqları əleyhinə olan cinayətlər» fəsli ilə mühafizə olunur. İşlər və xidmətlər də bu cinayətlərin predmeti deyildir, çünki onların əşya əlamətləri yoxdur.

 Mülkiyyət əleyhinə olan cinayətlərin predmeti pul və qiymətli kağızlar da daxil olmaqla daşınar və daşınmaz əşyalar, bəzi hallarda isə (dələduzluq və hədə-qorxu ilə tələb etmə tərkiblərində) həm də əmlak hüquqlarıdır.

Mülkiyyət əleyhinə olan cinayətlərin əksəriyyəti maddi tərkiblidir. Onların obyektiv cəhəti üç məcburi ünsürdən ibarətdir: əməl, nəticə və əməllə nəticə arasında səbəbli əlaqə. Yalnız iki cinayət formal tərkibə malikdir: quldurluq və hədə-qorxu ilə tələb etmə. Bu cinayətlərdə obyektiv cəhətin məcburi ünsürü qismində yalnız cinayət əməli çıxış edir, nəticə isə cinayət tərkibindən kənarda qalır. Mülkiyyət əleyhinə olan cinayətlərin böyük əksəriyyətində əməl hərəkət formasında təzahür edir. Əmlakı ehtiyatsızlıqdan məhv etmə və ya zədələmə zamanı hərəkətsizlik istisna olunmur. Cinayətin nəticəsi həmişə maddi xarakterli olub, əmlak ziyanının vurulmasında ifadə olunur. Əksər hallarda cinayətin nəticələri əmlakın mülkiyyətçisinə və ya qanuni sahibinə vurulan birbaşa real ziyandan ibarət olur. Yalnız aldatma və ya etibardan sui-istifadə etmə yolu ilə əmlak ziyanı vurma zamanı ziyan əldən çıxmış fada formasında olur. Mülkiyyət əleyhinə olan cinayətlərin bir çoxunda tərkibin obyektiv cəhətinin məcburi ünsürü kimi cinayətin edilmə üsulu (zorakı və ya qeyri-zorakı, gizli və ya açıq) vardır. 

 Subyektiv cəhətdən mülkiyyət əleyhinə olan cinayətlərdən yalnız biri əmlakı ehtiyatsızlıqdan məhv etmə və ya zədələmə təqsirin ehtiyatsızlıq formasında törədilə bilər. Qalan cinayətlər qəsdən törədilir. Həm də yalnız özgənin əmlakını qəsdən məhv etmə və ya zədələmə həm birbaşa, həm də dolayı qəsdlə törədilə bilər. Qalan cinayətlər birbaşa qəsdlə edilir.

 Mülkiyyət əleyhinə olan cinayətlərin çoxunda cinayətin subyekti ümumidir. Yalnız bir halda - mənimsəmə və ya israf etmədə xüsusi subyekt cinayət tərkibinin məcburi ünsürüdür. Bir sıra başqa cinayətlərdə xüsusi subyekt tövsifedici tərkibin əlaməti qismində çıxış edir (məsələn, şəxs tərəfindən öz qulluq mövqeyindən istifadə etməklə törədilmiş dələduzluq). 

 Mülkiyyət əleyhinə olan cinayətlər cinayət tərkibinin subyektiv cəhətinin əlamətlərinə görə iki qrupa bölünür: a) tamah məqsədi ilə törədilən cinayətlər; b) tamah məqsədi olmadan törədilən cinayətlər. Tamah məqsədi olmadan törədilən cinayətlər qrupuna özgənin əmlakının məhv edilməsi və ya zədələnməsi ilə əlaqədar olan cinayətlər daxildir. Tamah məqsədi ilə törədilən cinayətlərdə subyektiv cəhətin məcburi ünsürü qismində tamah məqsədi və ya tamah motivi vardır. Bu qrup cinayətlər obyektiv cəhətin əlamətlərinə görə əmlakın götürülməsi ilə bağlı olan və çox vaxt talama adlanan cinayətlərə və talama ilə əlaqədar olmayan cinayətlərə bölünür. Talama ilə əlaqədar olmayan cinayətlərdə talamanın bir və ya bir neçə əlaməti olmur. Cinayət qanunvericiliyində talama cinayətlərinə oğurluq, dələduzluq, mənimsəmə, israf etmə, soyğunçuluq, quldurluq və xüsusi dəyəri olan əşyaları talama və təbii qazın elektrik və ya istilik enerjisinin talanması cinayətləri aiddir.

Talama ilə əlaqədar olmayan cinayətlər qrupuna hədə-qorxu ilə tələb etmə, talama məqsədi olmadan qanunsuz olaraq avtomobil və ya başqa nəqliyyat vasitəsini ələ keçirmə, əmlakı qəsdən məhv etmə, eləcə də əmlakı ehtiyatsızlıqdan məhv etmə, torpaq üzərində mülkiyyət, istifadə və ya icarə hüququnu pozma cinayətləri aiddir.

Talama cinayətlərinin obyekti mülkiyyət münasibətləridir. Talamanın predmeti ilə əlaqədar problem xeyli dərəcədə mürəkkəbdir. Mülkiyyət əleyhinə olan cinayətlərin heç də bütün predmetləri talamanın predmeti ola bilmir. Cinayət qanunvericiliyinin talamaya görə məsuliyyət nəzərdə tutan maddələrində cinayətin predmeti kimi əmlak və əmlaka olan hüquq qeyd olunur. Mülki hüquqda əmlak dedikdə, pul və qiymətli kağızlar da daxil olmaqla əşyalar, əmlak hüquqları və əmlak vəzifələri (mülkiyyətçinin kiməsə pul va ya əşya borclu olması) başa düşülür. Əmlaka olan hüquq hüquqi kateqoriya olub, mülkiyyətçinin müəyyən səlahiyyətlərini özünə məxsus olan əmlaka sahiblik, ondan istifadə və onun barəsində sərəncam hüquqlarını əhatə edir. Cinayət qanunvericiliyində cinayətin predmeti kimi əmlak göstərilən maddələrində «əmlak» anlayışı altında pul və qiymətli kağızlar da daxil olmaqla yalnız əşyaların məcmusunu başa düşmək lazımdır. Əmlak vəzifələri prinsipcə təkcə talamanın deyil, ümumiyyətlə cinayətkar qəsdin predmeti ola bilməz. Əmlak hüquqları isə talamanın deyil, mülkiyyət əleyhinə olan başqa cinayətlərin predmeti ola bilər, çünki bu cinayət zamanı ziyan lazım olanın verilməməsi şəklində vurulur. Beləliklə, talamanın predmeti ilk növbədə əşyalardır. Əşya maddi aləmin predmetləridir. Talama predmetinin məcburi əlaməti yalnız istehlak dəyəri ola bilər. Talamanın predmeti yaşayış sahələrindən başqa, inzibati binalar və sahələr, istehsal binaları və qurğuları, habelə torpaq sahələri ola bilər. 

Daşınar əşyalar içərisində talamanın predmeti ilk növbədə ümumi dəyər ekvivalenti olan puldur. Pul qismində həm Azərbaycanın milli valyutası (manat), həm də xarici valyuta çıxış edir. Valyutanın əşyalaşmış forması bank biletləri, xəzinə biletləri və xırda sikkələrdir. Daşınar əşyalar içərisində talamanın ikinci ən geniş yayılmış predmeti qiymətli kağızlardır. Qiymətli kağızlara həm milli, həm də xarici valyutada ifadə olunmuş, həm dövlətə, həm də başqa şəxslərə məxsus olan dövlət istiqrazları, istiqrazlar, vekseller, çeklər, sertifikatlar, səhmlər, özəlləşdirmə qiymətli kağızlan və s. aiddir. Ümumi qaydaya əsasən, dəfinə talamanın predmeti ola bilməz. Lakin Azərbaycan Respublikası Mülki Məcəlləsinin 187.3-cü maddəsinə müvafiq olaraq, aşkar edilən dəfinə tarix və ya mədəniyyət abidələrinə aid olduqda, elmi dəyərli əmlak olduqda dövlət mülkiyyətinə verilməlidir. Torpaq sahəsinin (tikilinin) mülkiyyətçisi və dəfinəni tapmış şəxs isə bəxşiş almaq hüququ əldə edirlər. Belə hallarda dəfinənin mənimsənilməsini dövlət əmlakını talama kimi qiymətləndirmək lazımdır. Özü də bu zaman təqsirli şəxslərin əməli CM-in 183-cü maddəsi ilə tövsif edilməlidir, çünki cinayətin predmeti xüsusi tarixi, elmi, bədii və ya mədəni dəyərə malik əşyadır.

 Azərbaycan Respublikası Ali Məhkəməsinin Plenumunda talamaya belə anlayış verilmişdir. Talama dedikdə, özgənin əmlakını tamah məqsədi ilə həmin əmlakın mülkiyyətçisinə və ya başqa sahibinə ziyan vurmaqla hüquqazidd, əvəzsiz götürmə və (və ya) təqsirli şəxsin və ya başqa şəxslərin xeyrinə keçirmə başa düşülür. Bu anlayışda talamanın obyektiv cəhətini xarakterizə edən aşağıdakı əlamətləri göstərmək olar: a) əmlakın götürülməsi; b) götürmənin hüquqazidd olması; c) götürmənin qanunazidd olması d) götürmənin əvəzsiz olması.

 Götürmə. Götürmə faktının mövcud olması üçün bir neçə halın məcmusu zəruridir. Birincisi, əmlak mülkiyyətçinin fondlarında olmalıdır. hüquqi şəxsin balansında qeyd edilməli və ya müəssisənin fondlarına hüquqi cəhətdən daxil olmuş hesab edilməli, yaxud mülkiyyətçidə fiziki şəxsdə olmalıdır. İkincisi, əmlak mülkiyyətçinin fondlarından götürülmüş olmalıdır. Götürmənin iki üsulu - fiziki və hüquqi götürmə fərqləndirilir. Fiziki götürmə zamanı əşya məkanda yerini dəyişir, fiziki olaraq mülkiyyətçinin, yaxud qanuni sahibin sahibliyindən başqasının hüquqazidd istifadəsinə və sahibliyinə keçir. Belə götürmənin predmeti başlıca olaraq daşınar əşyalardır. Hüquqi götürmə zamanı əmlaka mülkiyyət hüququnun keçməsi, mülkiyyətin subyektinin dəyişməsi baş verir. Bu halda götürmənin predmeti çox vaxt daşınmaz əmlak olur. Lakin bir sıra hallarda da bəzi daşınar əşyalar, məsələn avtomobillər fiziki deyil, yalnız hüquqi götürülə bilər. Nəhayət, fiziki və hüquqi götürmənin birləşməsi də mümkündür. Məsələn, mənzil həm hüquqi cəhətdən başqa şəxsin adına rəsmiləşdirilir, həm də onun qanuni mülkiyyətçisi mənzildən çıxarılır. Götürməni xarakterizə edən növbəti əlamət mülkiyyətçiyə, yaxud başqa sahibə maddi ziyan vurulmasıdır. Talama zamanı maddi ziyan birbaşa real ziyan şəklində ifadə olunmalıdır. Ziyanın məbləği talanmış əmlakın bazar qiyməti ilə müəyyən edilir.

Sual 2. Talama üsulu ilə törədilən cinayətlərin növləri və təsnifatı

Oğurluq: (CM 177)

Oğurluq, yəni özgənin əmlakını gizli olaraq talamadır.

Cinayətin bilavasitə obyekti mülkiyyət münasibətləridir. 

Cinayətin obyektiv cəhəti: özgənin əmlakını gizli talamada ifadə olunur.

AR Konstitusiyasının 13-cü maddəsi mülkiyyətin üç formasını nəzərdə tutur: 1) xüsusi mülkiyyət; 2) dövlət mülkiyyəti; 3) bələdiyyə mülkiyyəti. Mülkiyyətin bütün formalarının bərabərliyini və mülkiyyət hüququnun bütün subyektlərinin hüquq və mənafelərinin eyni dərəcədə mühafizə edildiyini təsbit edilmişdir və cinayət qanununda bütün mülkiyyət formalarının bərabər cinayət-hüquqi mühafizəsi nəzərdə tutulmuşdur.

 Götürmənin gizliliyi, cinayət aktının həm mülkiyyətçidən, həm də digər şəxslərdən (əlbəttə, oğurluğun birgə iştirakçılarından başqa) xəbərsiz, xəlvəti həyata keçirilməsini nəzərdə tutur. Zərərçəkmiş şəxs və ya digər şəxs oğurluq edildiyini dərk etsə də, lakin təqsirkar hərəkətlərinin gizli xarakterdə olduğunu zənn edirsə, belə hallarda əməl oğurluq kimi tövsif edilməlidir. Tapşırılmış işlə, yaxud xidməti vəzifələrini yerinə yetirməklə əlaqədar əmlakın olduğu yerə müstəqil gedib-gələ bilən şəxs tərəfindən əmlakın qanunsuz götürülməsi oğurluq kimi tövsif olunmalıdır. Talamanın gizli və ya açıq olmasını məhkəmə və istintaq orqanları obyektiv və subyektiv meyarlardan istifadə edərək müəyyən edirlər.

 Talamanın gizliliyinin obyektiv meyarı mülkiyyətçinin və ya başqa titul sahibinin, habelə digər şəxslərin təqsirkarın ona məxsus olmayan əmlakı götürməsi faktını dərk edib-etməməsini nəzərdə tutur. Talama heç bir şahid olmadan törədildikdə və əmlakın mülkiyyətçisinin və ya başqa şəxslərin olduğu yerdə baş verdikdə, lakin həmin şəxslər bu və ya başqa səbəbdən təqsirkarın özgənin əmlakını qanunsuz və əvəzsiz götürdüyünü dərk etmədikdə oğurluq sayılır. Talama mülkiyyətçinin (və ya başqa şəxsin) yanında baş versə də, o, baş verən kriminal əməlin mahiyyətini dərk etmək iqtidarında deyilsə əməl oğurluq hesab ediləcəkdir. Təqsirkar öz əməlini çoxlu adamların əhatəsində törədirsə, lakin ətrafdakılar onun kriminal əməl törətdiyini hiss etmirlərsə və ya onun tamamilə qanunauyğun hərəkət etdiyini hesab edirlərsə, özgənin əmlakını belə götürmə da oğurluq hesab edilir.

 Talamanın gizliliyinin subyektiv meyarı təqsirkarın özgənin əmlakını mülkiyyətçidən və başqa şəxslərdən xəlvəti götürmək niyyətini və onun bu əməli məhz gizli törətməsinə olan inamını nəzərdə tutur

Götürmənin gizli hesab edilməsi üçün subyektiv meyara üstünlük verilir. Ona görə də əgər təqsirkar özgənin əmlakını gizli taladığına əmindirsə, lakin ona məlum olmayan kənar şəxs hadisənin şahidi olmuşdursa, əməl oğurluq kimi tövsif ediləcəkdir. Oğurluğun mühüm əlamətlərindən biri talanan əmlakın özgənin olmasıdır, yəni təqsirkar həmin əmlak barəsində heç bir həqiqi və ya güman edilən mülkiyyət hüququna malik olmamalıdır. Oğurluğun daha bir obyektiv əlaməti özgənin əmlakının götürülməsinin və (və ya) təqsirkarın və ya başqa şəxslərin xeyrinə keçirilməsinin əvəzsiz olmasıdır. Əvəzsiz dedikdə, götürülmüş əmlakın ekvivalenti kimi onun dəyərinə bərabər məbləğdə pulun, başqa əmlakın talanmış əmlakın mülkiyyətçisinə verilməməsi, habelə onun xeyrinə əmək məsrəfinin (işlər görülməsinin, xidmətlər göstərilməsinin) yerinə yetirilməməsi başa düşülür.

 Oğurluq əmlakın faktiki olaraq götürüldüyü və təqsirkarın həmin əmlak barəsində sərəncam vermək üçün real imkana malik olduğu andan başa çatmış hesab edilir. Təqsirkarın götürdüyü əmlaka real sərəncam vermək imkanının olmaması başa çatmış cinayətin mövcudluğunu istisna edir və yalnız oğurluğa cəhd kimi tövsif edilməlidir.Təqsirkarın götürdüyü əmlak barəsində real sərəncam vermək imkanı ilk növbədə əmlakın götürüldüyü yerdən (açıq və ya mühafizə olunan sahə, yaxud qapalı bina və s.) və talanan əmlakın öz xüsusiyyətlərindən (dərhal istehlak edilə bilən və ya dərhal istehlak edilə bilməyən əmlak) asılı olaraq müəyyən edilir. Açıq sahədən talama zamanı təqsirkarın real sərəncam vermə imkanı götürmə anından yaranır. Mühafizə olunan və ya hüdudlanmış sahədən (binadan, tikilidən və s.) talama zamanı isə talanan əmlak dərhal istehlak edilən olduqda real sərəncam vermə imkanı əmlakın həmin sahənin hüdudlarından kənara çıxarıldığı andan yaranır. Talanan əmlak dərhal istehlak edilə bilən olduqda isə (məsələn, spirtli içki, qida və s. talandıqda) real sərəncam vermə imkanı mühafizə olunan sahənin hüdudları daxilində də yarana bilər.

Cinayətin subyektiv cəhəti: təqsirin birbaşa qəsd formasında ifadə oluna bilər.

Cinayətin subyekti: 14 yaşına çatmış anlaqlı fiziki şəxs ola bilər.

Tövsifedici hallar (CM 177.2): cinayətin qabaqcadan əlbir olan bir qrup şəxs tərəfindən törədilməsi (CM 177.2.1). Qabaqcadan əlbir olma iki və ya daha artıq şəxsin birgə oğurluq törətmək üçün əməlin törədilməsinədək razılığa gəlməsini nəzərdə tutur. Belə razılıq cinayətdən əvvəl istənilən anda (cinayətə hazırlıq və ya cinayətə cəhd mərhələsində), lakin hər bir halda özgənin əmlakını götürməyə bilavasitə yönəlmiş hərəkətlərdən əvvəl əldə edilməlidir. Razılaşma o halda qabaqcadan əlbir olma hesab edilir ki, obyektiv cəhətin yerinə yetirilməsinin başlanmasına qədər əldə edilmiş olsun. Razılaşma formaca yazılı, şifahi, konkludent jestlerin köməyi ilə, mimika, susmaqla razılıq şəklində ola bilər. Qabaqcadan əlbir olan bir qrup şəxs tərəfindən oğurluq formaca yalnız birgə icraçılıq şəklində olmalıdır. Başqa sözlə, qabaqcadan əlbir olan bir qrupun ən azı iki üzvü oğurluğun obyektiv cəhətini icra etməlidir, cinayətin təkrar törədilməsi (CM 177.2.2). Tǝkrar oğurluq təkcə eyni cinayətin təkrar törədilməsi nəticəsində deyil, həm də CM-in 177-183, habelə 213-3, 217, 227, 232 və 235-ci maddələrində nəzərdə tutulan əməllərdən hər hansı birinin və ya bir neçəsinin törədilməsindən sonra oğurluq edildikdə yaranır. Təqsirkarın əvvəl törətdiyi əmələ görə cinayət məsuliyyətinə cəlb etmə müddəti (CM 75) və ya ittiham hökmünün icrası müddəti (CM 80) keçməmiş olmalıdır. Şəxs əvvəlki cinayətə görə məsuliyyətə cəlb edilməmiş olduqda, onun hər bir əməlinə ayrıca cinayət-hüquqi qiymət verilməlidir. Özü də onun sonuncu digər zəruri əlamətlər də olduqda təkrar oğurluq kimi CM-in 177.2.2-ci maddəsi üzrə tövsif edilməlidir.

 Təkrar oğurluq aşağıdakı hallarda da mövcud olmayacaqdır: 1) təqsirkar təkrar oğurluqdan əvvəl CM-in 177-ci maddəsinin qeydinin 3-cü bəndində sadalanan əməllərdən hər hansı birini törətmiş olsa da, qanunla müəyyən edilmiş qaydada cinayət məsuliyyətindən azad edilmişdirsə; 2) təqsirkar təkrar oğurluqdan əvvəl CM-in 177-ci maddəsinin qeydinin 3-cü bəndində sadalanan əməllərdən hər hansı birinə cəhd edərkən cinayəti başa çatdırmaqdan könüllü imtina etmişdirsə (CM 30);

Oğurluğun yaşayış sahəsinə, habelə binaya, anbara və ya başqa saxlanc yerlərinə qanunsuz daxil olmaqla törədilməsi (CM 177.2.3). Yaşayış sahəsi insanların daimi və ya müvəqqəti yaşaması üçün nəzərdə tutulan və onların əmlakının və ya əmlakının bir hissəsinin olduğu bina hesab edilir. Bura mənzil, fərdi ev, bağ evi, mehmanxana nömrəsi, yataqxanada otaq və s. aid edilir. Yaşayış sahəsinin insanların müvəqqəti olmadığı və ya bilavasitə yaşamadığı, lakin istirahət, əmlakın saxlanması, insanların başqa tələbatının ödənilməsi üçün nəzərdə tutulmuş aşağıdakı hissələri də yaşayış sahəsi hesab edilir: yaşayış sahəsinə bitişik olan və onunla eyni damın altında olan eyvanlar, anbar, zirzəmilər, tərəvəz saxlamaq üçün quyular, dəhliz, yay mətbəxləri və başqa tikililər. Həyətdə yaşayış sahələrindən ayrıca olan və insanların hətta müvəqqəti olaraq yaşaması üçün də nəzərdə tutulmayan təsərrüfat tikililəri (qarajlar, anbarlar və s.) yaşayış sahəsi hesab edilmir. Yaşayış sahəsi müvəqqəti və daimi ola bilər. Müvəqqəti yaşayış sahələri sırasına çadırları, vaqonları aid etmək olar. Lakin yaşamaq üçün deyil, sərnişinlərin getməsi üçün nəzərdə tutulan qatarın kupesi va çay və ya dəniz nəqliyyatının kayutası yaşayış sahəsi hesab edilmir. Xidməti kupe ve kayutalar istisna təşkil edir. Bina insanların və ya maddi dəyərlərin yerləşdirilməsi üçün nəzərdə tutulmuş tikili və ya qurğulardır. Bina stasionar və səyyar, daimi və müvəqqəti ola bilər. Adətən, istehsal, inzibati və anbar binalarını fərqləndirirlər.

 Anbar dedikdə, maddi nemətlərin saxlanması üçün xüsusi ola raq təchiz edilmiş binalar və qurğular başa düşülür. Anbar anlayışı altında xüsusi mühafizə vasitələri ilə (qifilla, mühafizə sistemi ilə, mühafizəçi ilə və s.) təchiz edilmiş saxlama yerləri də başa düşülməlidir.

 Başqa saxlanc yeri dedikdə, iki kateqoriya obyektlər başa düşülür. Bu sıraya ilk növbədə maddi dəyərlərin daimi və ya müvəqqəti saxlanması üçün nəzərdə tutulmuş və mühafizə ilə təmin edilmiş ərazilər aid edilir. Əgər belə ərazilər başqa məqsədlər, məsələn, hər hansı bir məhsulun yetişdirilməsi üçün nəzərdə tutulmuşsa (tarlalar, şitilliklər, balıq yetişdirmə vətəgələri, bağlar, istixanalar və s.),onda başqa saxlanc yeri hesab edilmir. Mühafizə dedikdə, hasarlar, müvafiq texniki vasitələr, gözətçilər və s. başa düşülür. Başqa saxlanc yerinin ikinci kateqoriyasını maddi aləmin, maddi dəyərlərin saxlanması üçün nəzərdə tutulan və xüsusi mühafizə ilə təmin edilən predmetlər təşkil edir. Onlara konteynerlər, refrijatorlar, kassa aparatları, telefon avtomatlarının daxılları və s. aiddir.

 Yaşayış sahəsinə, habelə binaya, anbara və ya başqa saxlanc yerlərinə daxil olma iki üsulla mümkündür. Birinci, daha geniş yayılmış üsul girmədən ibarətdir. Girmə gizli və ya açıq, maneələri dəf etməklə və ya bunsuz mümkündür, aldatma yolu ilə girməyə də rast gəlinir. İkinci üsul müxtəlif vasitələrin köməyi ilə daxil olmadır. Bu zaman təqsirkar talanmış əşyaları binaya və ya başqa saxlanc yerinə girmədən götürür. Bunun üçün vasitə kimi qarmaqdan, ilgəkdən, maqnitdən, habelə azyaşlılardan, anlaqsız şəxslərdən, öyrədilmiş heyvanlardan istifadə edilə bilər. Daxil olma qanunsuz olmalıdır. Qanunsuz daxil olma o deməkdir ki, həmin şəxsin yaşayış sahəsinə, binaya, anbara və ya başqa saxlanc yerinə, ümumiyyətlə və ya həmin vaxt daxil olmağa icazəsi yoxdur. Əgər daxil olma azaddırsa, bu tövsifedici əlamət yoxdur (məsələn, mağazanın ticarət zalından, vağzalın gözləmə zalından oğurluq və s.);elektron məlumat daşıyıcılarından, yaxud informasiya texnologiyalarından istifadə edilməklə törədilməsi (CM 177.2.3 1);neft kəmərlərinə, dövlət və ya ictimai əhəmiyyətli təbii qaz, rabitə, elektrik, istilik enerjisi, su, kanalizasiya, dəmir yolu xətlərinə münasibətdə törədilməsi (CM 177.2.3-2);cinayətin xeyli miqdarda ziyan vurmaqla törədilməsi (CM 177.2.4). Xeyli miqdar ziyanın mövcud olması üçün talanmış əmlakın dəyəri cinayət baş verənədək 5000 manatdan 50000 manatadək olmalıdır. zərərçəkmiş şəxsin üzərindən, cibindən, çantasından və ya digər əl yükündən çıxarılmaqla törədilməsi (CM 177.2.5).

 Xüsusilə tövsifedici hallar (CM 177.3); cinayətin mütəşəkkil dəstə tərəfindən törədilməsi (CM 177.3.1). Mütəşəkkil dəstə dedikdə, Azərbaycan Respublikası Konstitusiya Məhkəməsinin “Azərbaycan Respublikası Cinayət Məcəlləsində nəzərdə tutulan “mütəşəkkil dəstə anlayışının şərh edilməsi haqqında” 1999-cu il 20 aprel tarixli Qərarına görə, bir və ya bir neçə cinayətin törədilməsi üçün əvvəlcədən birləşmiş iki və yaxud daha çox şəxslərdən ibarət olan möhkəm cinayət kar qrup başa düşülməlidir. Mütəşəkkil dəstəni yaratmış, yaxud ona rəhbərlik edən şəxs dəstə tərəfindən törədilmiş və həmin şəxsin niyyəti ilə əhatə olunan istənilən əmələ görə məsuliyyət daşıyır. Belə şəxs talama cinayətinin icrasında iştirak edib-etməməsindən asılı olmayaraq, icraçı kimi məsuliyyətə cəlb ediləcəkdir. Mütəşəkkil dəstənin başqa üzvlərinin əməli isə yalnız o halda CM-in 177.3.1-ci maddəsi ilə tövsif edilə bilər ki, onlar konkret oğurluğun hazırlanmasında və ya törədilməsində iştirak etsinlər;

Dələduzluq (CM 178) 

Dələduzluq, yəni etibardan sui-istifadə etmə və ya aldatma yolu ilə özgənin əmlakını ələ keçirmə və ya əmlak hüquqlarını əldə etmədir. 

Cinayətin bilavasitə obyekti - mülkiyyət münasibətləri.

Cinayətin obyektiv cəhəti: etibardan sui-istifadə etmə və ya aldatma yolu ilə özgənin əmlakını və ya əmlaka hüququnu özünün və ya başqasının xeyrinə keçirmək məqsədi ilə hüquqazidd əvəzsiz olaraq əldə etmədən ibarətdir.

 Etibardan sui-istifadə zamanı təqsirli şəxs əmlakın mülkiyyətçisi və ya qanuni sahibi ilə öz arasında yaranmış mötəbər münasibətlərdən istifadə edərək əmlakı ələ keçirir və ya əmlak hüquqlarını əldə edir. Özü də bu münasibətlərin çox vaxt müəyyən əsası olur: mülki-hüquqi (alqı-satqı, dəyişmə, tapşırıq, podrat, kontraktasiya müqaviləsi və s.), əmək, qohumluq və ya dostluq münasibətləri, şəxsin vəzifə və ya xidməti mövqeyinə görə nüfuzu.

 Bütün hallarda etibardan sui-istifadə zamanı əməli dələduzluq hesab etmək üçün sübut etmək lazımdır ki, təqsirkarın əmlakı ələ keçirmək və ya əmlak hüququnu əldə etmək niyyəti bu və ya başqa müqavilənin bağlanması anına qədər yaranmışdır. Əgər şəxs müqavilə bağlanan anda öz öhdəliklərini yerinə yetirmək niyyətində olmuşsa, lakin yaranmış vəziyyət buna mane olmuşsa və ya müqavilə üzrə alınmış əmlakı mənimsəmək niyyəti müqavilənin icrası prosesində yaranmışsa, yaxud əmlakı götürmək niyyətinin müqavilə bağlanan anadək yarandığını sübut etmək mümkün deyilsə, təqsirkarın əməli dələduzluq tərkibini yaratmır və talanmanın başqa formaları və ya mülki-hüquqi delikt hesab edilməlidir.

 Aldatma başqa şəxsi yanıltma, ona nəyinsə haqqında yalan məlumat vermə, yaxud kontragentə çatdırılmalı olan hansısa məlumat haqqında susmadır. Aldatmanın formaları müxtəlif ola bilər. Saxta sənədlərdən (blanklardan, möhürlərdən, etibarnamələrdən, şəxsi vəsiqələrdən və s.) istifadə daha çox yayılmışdır. Bu halda dələduzluğun xidməti və ya vəzifə saxtakarlığı, rəsmi sənədləri saxtalaşdırma, hazırlama və saxta sənədlərdən istifadə kimi cinayətlərlə qarşılıqlı əlaqəsi problemi yaranır. Əmlakı ələ keçirmək və ya əmlak hüquqlarını əldə etmək üçün saxta sənədlərdən istifadə özü-özlüyündə dələduzluğun obyektiv cəhətinə daxildir və müstəqil cinayət-hüquqi qiymətləndirməyə ehtiyacı yoxdur. Bununla əlaqədar dələduzluğun və CM-in 320.2-ci maddəsində göstərilmiş cinayətin tərkibləri bir-biri ilə tam və hissə münasibətindədir, bu zaman dələduzluq tam, saxta sənədlərdən istifadə isə hissə qismində çıxış edir. Rəqabətin bu növü zamanı tama üstünlük verilir və əməl yalnız dələduzluq kimi tövsif olunur. Saxta sənədlərin hazırlanması zamanı isə vəziyyət başqadır. Bu əməl dələduzluq tərkibi ilə əhatə olunmur və ona görə də CM-in 320.1-ci maddəsi və ya 313-cü maddəsi üzrə müstəqil tövsif edilməlidir. Aldatma formaca şifahi və yazılı xarakterli ola bilər, maqnit daşıyıcılarda və başqa ötürmə vasitələrində məlumatdan istifadə etməklə törədilə bilər.

 Aldatma talama predmetinin xarakteri ilə əlaqədar ola bilər. Bu zaman dələduz əşyaların kəmiyyəti, keyfiyyəti, istehlak xüsusiyyətləri, dəyəri barədə, nəhayət, onların özlərinin mövcudluğu barədə yalan məlumat verir. Dələduzluqla aldatma çox vaxt əmlakın və pulun (məsələn, pensiyanın) alınma əsasları ilə əlaqədar olur. Dələduzluq təqsirkarın əmlaka sərəncam vermək və ya əmlak hüququnu həyata keçirmək imkanı əldə etdiyi andan başa çatır.

Cinayətin subyektiv cəhəti: təqsirin birbaşa qəsd formasında ifadə oluna bilər.

Cinayətin subyekti: 16 yaşına çatmış anlaqlı şəxslər, CM-in 178.2.3-cü maddəsi üzrə öz qulluq mövqeyindən istifadə etməklə dələduzluq törətmiş şəxs ola bilər.

Tövsifedici hallar (CM 178.2): cinayətin qabaqcadan əlbir olan bir qrup şəxs tərəfindən törədilməsi (CM 178.2.1). Qabaqcadan əlbir olma iki və ya daha artıq şəxsin birgə dələduzluq törətmək üçün əməlin törədilməsinədək razılığa gəlməsini nəzərdə tutur. Belə razılıq cinayətdən əvvəl istənilən anda (cinayətə hazırlıq və ya cinayətə cəhd mərhələsində), lakin hər bir halda özgənin əmlakını götürməyə bilavasitə yönəlmiş hərəkətlərdən əvvəl əldə edilməlidir. Razılaşma o halda qabaqcadan əlbir olma hesab edilir ki, obyektiv cəhətin yerinə yetirilməsinin başlanmasına qədər əldə edilmiş olsun. Razılaşma formaca yazılı, şifahi, konkludent jestlərin köməyi ilə, mimika, susmaqla razılıq şəklində ola bilər. Qabaqcadan əlbir olan bir qrup şəxs tərəfindən dələduzluq formaca yalnız birgəicraçılıq şəklində olmalıdır. Başqa sözlə, qabaqcadan əlbir olan bir qrupun ən azı iki üzvü dələduzluğun obyektiv cəhətini icra etməlidir. Cinayətin təkrar törədilməsi oğurluq cinayətinin müvafiq əlamətinin şərh olunması ilə eynidir.

 Cinayətin şəxs tərəfindən öz qulluq mövqeyindən istifadə etməklə törədilməsi (CM178.2.3) təqsirkarın tutduğu vəzifə ilə əlaqədar ona verilmiş səlahiyyətlərdən istifadə edərək, özgənin əmlakını və ya əmlaka olan hüquqlarını aldatma və ya, etibardan sui-istifadə etmə yolu ilə ələ keçirməsi başa düşülməlidir. 

Dələduzluğun xeyli miqdarda ziyan vurmaqla törədilməsi və eləcə də xüsusilə tövsifedici hallar əlamətlərinin şərhi oğurluq cinayətində olduğu kimidir.

Mənimsəmə və ya israf etmə (CM 179)

Mənimsəmə və ya israf etmə, yəni təqsirkara etibar edilmiş özgə əmlakını talamada ifadə olunur.

 Cinayətin bilavasitə obyekti - mülkiyyət münasibətləri.

Cinayətin obyektiv cəhəti: mənimsəmə və ya israf etmədə, yəni təqsirkara etibar edilmiş özgə əmlakını talamada ifadə olunur.

 Mənimsəmə etibar edilmiş əmlakı başqa etibar edilmiş əmlakdan ayırma və özündə saxlama yolu ilə qanunsuz və əvəzsiz olaraq öz xeyrinə və ya başqa şəxslərin xeyrinə keçirməni nəzərdə tutur. Bu zaman müqavilə münasibətlərinə əsasən və ya dövlət və ya ictimai təşkilatların xüsusi tapşırığı ilə əlaqədar əmlak barəsində sahiblik, sərəncam vermə, daşıma və ya saxlama səlahiyyətlərini həyata keçirən təqsirkar özünün qanuni ixtiyarında olan əmlakı qanunsuz və əvəzsiz olaraq öz mülkiyyətinə keçirir. Əmlak hər hansı təşkilatın işçisi hesab edilməyən xüsusi şəxslərə də etibar edilə bilər. Təqsirkara səlahiyyətlər icarə, saxlama və s. müqavilələr əsasında da verilə bilər.

 İsraf etmə etibar edilmiş əmlakın özgəninkiləşdirmə və ya istehlak etmə yolu ilə qanunsuz və əvəzsiz olaraq təqsirkarın xeyrinə və ya başqa şəxslərin xeyrinə keçirilməsini nəzərdə tutur. Çox vaxt mənimsəmə israf etmənin ilkin mərhələsi olur, çünki əmlakı özgəninkiləşdirməkdən və ya istehlak etməkdən əvvəl onu ayırmaq lazımdır. Lakin mənimsəmə talamanın müstəqil forması kimi yalnız o vaxt mövcud olur ki, ayrılmış, saxlanılan əmlak cinayət işi qaldırılan anda natura şəklində mövcud olsun və onu cinayətkardan alaraq mülkiyyətçiyə qaytarmaq mümkün olsun. Mənimsəmədən fərqli olaraq israf etmədə əmlak sərf edildiyindən və ya digər formada ozgəninkiləşdirildiyindən onu qanuni mülkiyyətçiyə qaytarmaq imkanı itirilmiş olur.

 Mənimsəmə özgənin etibar edilmiş əmlakı şəxs tərəfindən onun qalan əmlakından ayrılaraq ələ keçirildiyi andan başa çatmış sayılır. İsraf etmə isə həmin əmlaka qanunsuz olaraq sərəncam verildiyi, yəni əmlakın hər hansı formada istehlak edildiyi, satıldığı və ya başqa üsulla özgəninkiləşdirildiyi andan başa çatmış hesab edilir.

Cinayətin subyektiv cəhəti: təqsirin birbaşa qəsd formasında ifadə oluna bilər.

Cinayətin subyekti: xüsusidir cinayət məsuliyyətinə cəlb etməyə imkan vərən yaş həddinə çatmış, qanuni sahibliyinə əmlak etibar edilmiş anlaqlı, fiziki şəxs. Maddi dəyərlər istənilən şəxsə etibar edilə bilər, lakin həmin şəxs 16 yaşına çatmış və anlaqlı olmalıdır

 Qabaqcadan əlbir olan bir qrup şəxs tərəfindən mənimsəmə və ya israf etmə formaca yalnız birgǝicraçılıq şəklində olmalıdır. Başqa sözlə, qabaqcadan əlbir olan bir qrupun ən azı subyekti ola bilən iki üzvü mənimsəmənin və ya israf etmənin obyektiv cəhətini icra etməlidir. 

Cinayətin təkrar törədilməsi (CM 179.2.2); cinayətin şəxs tərəfindən öz qulluq mövqeyindən istifadə etməklə törədilməsi (CM 179.2.3); təqsirkarın tutduğu vəzifə ilə əlaqədar ona verilmiş səlahiyyətlərdən istifadə edərək ona etibar edilmiş əmlakı talaması başa düşülməlidir.

Soyğunçuluq (CM 180)

Soyğunçuluq, yəni özgənin əmlakını açıq talamada ifadə olunur.

 Cinayətin bilavasitə obyekti - mülkiyyət münasibətləri. 

 Cinayətin obyektiv cəhəti: özgənin əmlakını açıq talamada ifadə olunur. özgənin əmlakını ələ keçirmənin açıq üsulu talamanın gizli üsulunun tam əksidir. Gizli üsul kimi açıq üsulun da iki meyarı vardır; a) obyektiv meyar; b) subyektiv meyar. Obyektiv cəhətdən aşağıdakı şərtlər olduqda talama açıq sayılır: talama mülkiyyətçinin, qanuni sahibin, yaxud kənar şəxslərin yanında baş verir; talama həmin şəxslər üçün aşkar surətdə baş verir; onlar təqsirkarın hərəkətlərinin cinayət xarakterli olduğunu dərk edirlər, onlar təqsirkarın hərəkətlərinə mənfi münasibət bəsləyirlər. Sadalanan əlamətlərin istənilən biri olmadıqda talama gizli hesab edilir. Subyektiv meyar ondan ibarətdir ki, şəxs mülkiyyətçinin və ya başqa şəxslərin olmasına məhəl qoymadan məhz açıq fəaliyyət göstərdiyini dərk edir. Obyektiv və subyektiv meyarların rəqabəti zamanı subyektiv meyara üstünlük verilməlidir. Əgər cinayətkar açıq fəaliyyət göstərmişsə, lakin əmlakın götürülməsi faktiki olaraq heç kim tərəfindən müşahidə edilməmişsə, yaxud müşahidə edilmiş, lakin şahidlər təqsirkarın hərəkətlərinin hüquqazidd xarakterini dərk etməmişlərsə, onda əməl qəsdin istiqamətinə görə soyğunçuluq kimi tövsif edilir.

 Götürmə prosesi gizli başlaya və sonradan cinayət törədən şəxs zərərçəkmiş və ya kənar şəxslər tərəfindən aşkar oluna bilər. Əgər belə hallarda təqsirkar götürmə prosesini davam etdirirsə, yaxud artıq gizli götürülmüş əmlakı özündə saxlamaq üçün zorakılıq tətbiq edirsə, oğurluğun soyğunçuluğa çevrilməsi mövcuddur.

 Soyğunçuluq təqsirkarın əmlakı təkcə ələ keçirmiş deyil, həm də onun barəsində sərəncam verməyə real imkan əldə etmiş olduğu andan başa çatmış hesab edilir.

 Cinayətin subyektiv cəhəti: təqsirin birbaşa qəsd formasında ifadə oluna bilər. 

 Cinayətin subyekti: 14 yaşına çatmış anlaqlı fiziki şəxs ola bilər.

 Tövsifedici halların (CM 180.2) şərhi oğurluq cinayətinin izahında olduğu kimidir.

Quldurluq (CM 181)

Quldurluq, yəni özgənin əmlakını ələ keçirmə məqsədi ilə hücuma məruz qalmış şəxsin həyatı və ya sağlamlığı üçün təhlükəli zorakılıqla və ya belə zorakılıq tətbiq ediləcəyi hədəsi ilə bağlı olan basqındır. 

 Cinayətin əsas bilavasitə obyekti – mülkiyyət münasibətləri, əlavə obyekti isə hücuma məruz qalmış şəxsin həyatı və ya sağlamlığı.

 Cinayətin obyektiv cəhəti: özgənin əmlakını ələ keçirmə məqsədi ilə hücuma məruz qalmış şəxsin həyatı və ya sağlamlığı üçün təhlükəli zorakılıqla və ya belə zorakılıq tətbiq ediləcəyi hədəsi ilə bağlı olan basqında ifadə olunur.

 Basqın zərərçəkmişə qəflətən xarici zorakı təsir göstərilməsidir. Basqın açıq xarakter daşıya bilər və çox vaxt məhz belə xarakterli olur, lakin o, gizli, zərərçəkmiş üçün xəlvəti olaraq da (gizli yerdə zərbə, arxadan zərbə, pusqudan atəş və s.) edilə bilər. İnsana aldatma yolu ilə zorakı təsir də basqın hesab edilir. Zərərçəkmişin orqanizminə həyat və sağlamlıq üçün təhlükə yaradan bihuşedici maddələrin aldatma yolu ilə daxil edilməsi quldurluq hesab edilir.

 Quldurluq zamanı zorakılıq əmlakı ələ keçirmənin və ya əldə saxlamanın üsuludur. Zorakılıq mülkiyyətçiyə, qanuni sahibə, əmlakı idarə edən və ya mühafizə edən şəxsə, cinayətkara müqavimət göstərə bilən və ya göstərməyə cəhd edən kənar şəxslərə qarşı tətbiq edilə bilər. Lakin istənilən halda zorakılıq məhz talama məqsədi ilə tətbiq edilməlidir. Bu, xarakterinə görə həm fiziki, həm psixi zorakılıq ola bilər. Zorakılıq intensivliyinə görə həyat və sağlamlıq üçün təhlükəli olmalıdır. Quldurluq tərkibində həyat və sağlamlıq üçün təhlükəli zorakılıq dedikdə, aşağıdakılar başa düşülür: sağlamlığa yüngül zərər, az ağır zərər və ağır zərər vurulması, habelə insan ölümü ilə nəticələnən fiziki zorakılıq; yuxarıdakı nəticələrə səbəb olmayan, lakin tətbiq edilən zaman zərərçəkmişin həyat və sağlamlığı üçün təhlükə yaradan fiziki zorakılıq, əmlakı ələ keçirmək məqsədi ilə zərərçəkmişin orqanizminə həyat və sağlamlıq üçün təhlükəli bihuşedici maddələr daxil edilməsi; həyat və sağlamlıq üçün təhlükəli zorakılıq göstərilməsi ilə hədələmədən ibarət olan psixi zorakılıq. Hədə müəyyən xarakter daşımalı, mövcud və real olmalıdır. Quldurluq basqın anından başa çatmış hesab edilir. Bu zaman cinayətkarın qəsd niyyətinin yönəldiyi əmlakı götürə bilib-bilməməsinin heç bir əhəmiyyəti yoxdur.

 Quldurluq zamanı tətbiq edilən fiziki zor zərərçəkmiş şəxsin sağlamlığına ağır zərər vurarsa, əməl CM-in 181.3.3-cü maddəsi ilə tövsif edilməlidir. Fiziki zorakılığın tətbiqi ilə əlaqədar zərərçəkmiş şəxsin sağlamlığına yetirilmiş ağır zərər onun ölümü ilə nəticələnərsə, əməl cinayətlərin məcmusu qaydasında CM-in 126.3-cü və181.3.3-cü maddələri ilə tövsif edilməlidir.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: 14 yaşına çatmış anlaqlı fiziki şəxs ola bilər. 

Xüsusi dəyəri olan əşyaları talama (CM 183)

Xüsusi dəyəri olan əşyaları talama dedikdə, Xüsusi tarixi, elmi, ədəbi və ya mədəni dəyəri olan əşyaları və ya sənədləri üsulundan asılı olmayaraq talama adlanır.

 Cinayətin bilavasitə obyekt mülkiyyətin konkret forması; dövlət, bələdiyyə, xüsusi mülkiyyət və ya ictimai birliklərin, dini və başqa təşkilatların mülkiyyəti, əlavə obyekti şəxsiyyətin sağlamlığı (əmlakın götürülməsinin zorakı üsulları zamanı);

Cinayətin predmeti xüsusi tarixi, elmi, ədəbi və ya mədəni dəyəri olan əşyalar və sənədlərdir.

 Cinayətin obyektiv cəhəti: xüsusi tarixi, elmi, ədəbi və ya mədəni dəyəri olan əşyaları və ya sənədləri istənilən üsulla tamah məqsədi ilə, hüquqazidd və əvəzsiz olaraq götürmədə və (və ya) özünün və ya başqa şəxslərin xeyrinə keçirmədə ifadə olunur.

 Əşya dedikdə, maddi aləmin obyekti başa düşülür. Sənəd informasiyanın maddi daşıyıcısı olub, onun zamanda və məkanda ötürülməsi üçün nəzərdə tutulmuşdur. Xüsusi dəyər onların müstəsnalığında və təkrarolunmazlığında ifadə olunur. Xüsusi dəyər tarixi, el mi, ədəbi və ya mədəni xarakterli ola bilər.

 Tarix və mədəniyyət abidələri arxeoloji və memarlıq obyektləri, etnoqrafik, numizmatik, epiqrafik, antropoloji materiallar, tarixi hadisə və şəxsiyyətlərlə bağlı olan bina, xatirə yerləri, əşyalar xalqın dini əqidəsi ilə bağlı dəyərlərdir.

 Milli mədəniyyət əmlakı sayılan mədəniyyət sərvətləri Azərbaycan Respublikası mədəniyyət sərvətlərinin milli mədəniyyət əmlakının Dövlət Siyahısında və mədəniyyət sərvətlərinin mühafizə siyahısında qeydə alınmalıdır.

 Cinayətin predmetini təşkil edən əşya və sənədlər quldurluq yolu ilə talandıqda əməl quldur basqını törədildiyi andan, talamanın digər formaları olduqda isə həmin əşya və ya sənədlərin faktiki götürüldüyü və onların barəsində sərəncam vermək imkanı yarandığı andan başa çatmış cinayət hesab ediləcəkdir.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: 16 yaşına çatmış anlaqlı fiziki şəxs ola bilər. Bu maddədə sadalanan əşyalar 14 yaşından 16 yaşınadək şəxslər tərəfindən talandıqda, onlar 14 yaşından cinayət məsuliyyəti nəzərdə tutulan talama növlərinin (oğurluq, soyğunçuluq, quldurluq) təsbit olunduğu maddələr üzrə məsuliyyət daşıyırlar. 

Eyni əməllərin CM-in 183.1-ci maddəsində göstərilən əşyaların və ya sənədlərin məhv olunmasına, korlanmasına və ya dağıdılmasına səbəb olmaqla törədilməsi (CM 183.2.3) bu cinayətin tövsifedici əlaməti kimi çıxış edir. Əşyaların məhv edilməsi onların tam yararsız vəziyyətə gətirilməsi deməkdir. Bu zaman ya həmin əşyaların fiziki olaraq mövcudluğuna, ümumiyyətlə, son qoyulur, ya onlar öz təyinatına görə istifadə edilə bilməz, ya da istifadə edilə bilər, lakin öz xüsusi tarixi, ədəbi, elmi və ya mədəni dəyərini itirir. Dağıdılma məhv olmanın sinonimi kimi başa düşülür və sındırmaq, dağıtmaq, xarabalığa çevirmək mənasında işlədilir. Korlama əşyalara və sənədlərə elə bir zərər vurulmasıdır ki, bu, onların təyinatı üzrə istifadəsi imkanını istisna etmir, onların xüsusi dəyərini yox etmir, lakin bu dəyəri mühüm dərəcədə aşağı salır.

Sual 3. Qeyri talama üsulu ilə törədilən cinayətlərin növləri və təsnifatı

Hədə-qorxu ilə tələb etmə (CM 182)

Hədə-qorxu ilə tələb etmə, yəni zərərçəkmiş şəxsin və ya onun yaxın qohumlarının şəxsiyyəti üzərində zor göstərmə, onların haqqında rüsvayedici məlumatlar yayma və ya onların əmlakını tələf etmə hədəsi ilə özgənin əmlakını və ya əmlaka olan hüququnu və ya əmlak xarakteri daşıyan digər hərəkətlər etməsini tələb etmədir.
 Cinayətin bilavasitə obyekti-mülkiyyətin konkret forması, əlavə obyekti zərərçəkmişin şərəf və ləyaqəti, şəxsi həyatının toxunulmazlığı, sağlamlığı və s, cinayətin predmeti əmlak, əmlaka olan hüquqlar və əmlak xarakterli hərəkətlərdir. 

 Cinayətin obyektiv cəhəti: zərərçəkmiş şəxsin və ya onun yaxın qohumlarının şəxsiyyəti üzərində zor göstərmə, onların haqqında rüsvayedici məlumatlar yayma və ya onların əmlakını tələf etmə hədəsi ilə özgənin əmlakını va ya əmlaka olan hüququnu və ya əmlak xarakteri daşıyan digər hərəkətlər etməsini tələb etmədə ifadə olunur.

Əmlak xarakteri daşıyan hərəkətlər dedikdə, adətən, haqqı ödənilən işlərin pulsuz yerinə yetirilməsi və ya pulsuz xidmətlərin göstərilməsi başa düşülür (mənzilin, ofisin, avtomobilin pulsuz təmir edilməsi; bağ evinin, qarajın, istehsal və ya inzibati binaların əvəzsiz tikilməsi və s.). Bundan başqa, bu sıraya təqsirkara əmlak faydası gətirə biləcək istənilən hərəkətin edilməsini tələb etmə də aiddir (vəsiyyətnamənin məhv edilməsi, mirasdan və ya ümumi mülkiyyətdəki paydan imtina və s.).

Hədə-qorxu ilə tələb etmə zamanı psixi zorakılıq hədədə ifadə olunur. Zorakılıq tətbiq etmək hədəsi həm zərərçəkmişə, həm də onun yaxın qohumlarına ünvanlana bilər. Zorakılıq tətbiq etmək hədəsi gələcəyə yönəlmiş olur. Hədənin dərhal həyata keçirilməsi psixi zorakılığı fiziki zorakılığa, hədə-qorxu ilə tələb etməni isə soyğunçuluğa və ya quldurluğa çevirir. Hədə-qorxu ilə tələb etmə tərkibi qaldıqda isə artıq bu, CM-in 182.2.3-cü maddəsi üzrə tövsifedici tərkib zor tətbiq etməklə törədilmiş hədə-qorxu ilə tələb etmə olacaqdır. Əmlakı tələf etmə hədəsi əmlaka elə təsir etməni nəzərdə tutur ki, bunun nəticəsində əmlakın mövcudluğuna ya son qoyulur, ya da o, tam yararsız vəziyyətə gətirilir. Rüsvayedici məlumatlar yayılması şəxsiyyətin şərəf və ləyaqətinə zərər yetirə bilən istənilən məlumatlardır. Zərərçəkmiş və ya onun yaxın qohumları tərəfindən törədilmiş hüquq pozuntuları haqqında, müəyyən xəstəliklərin olması haqqında, zinakarlıq haqqında və s. məlumatlar rüsvayedici məlumatlar hesab edilə bilər. Həmin məlumatın yalan, yoxsa doğru olmasının heç bir əhəmiyyəti yoxdur.

Yayma həmin məlumatların üçüncü şəxslərə bildirilməsini nəzərdə tutur.

Hədə-qorxu ile tələb etmə dispozisiyada göstərilmiş tələblərin irəli sürüldüyü andan başa çatmış hesab edilir.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: 14 yaşına çatmış anlaqlı, fiziki şəxs ola bilər.

 Cinayətin zor tətbiq etməklə törədilməsi (CM 182.2.3). Hədə-qorxu ilə tələb etmə zamanı zor tətbiq etmə, yalnız fiziki zoru nəzərdə tutur. Hədə-qorxu ilə tələb etmə zamanı fiziki zor da zərərçəkmişi irəli sürülən tələbləri icra etməyə məcbur etmənin vasitəsidir. Belə zor zərərçəkmişin özünə, yaxud onun yaxın qohumlarına tətbiq edilə bilər. İntensivliyinə görə fiziki zor həyat və sağlamlıq üçün həm təhlükəli, həm də təhlükəsiz ola bilər. Əgər fiziki zor nəticəsində sağlamlığa yüngül və ya az ağır zərər vurulmuşsa, belə nəticələr hədə-qorxu ilə tələb etmə tərkibi ilə ehtiva olunur və CM-in 128-ci və 127-ci maddələri üzrə əlavə tövsif tələb olunmur. Hədə-qorxu ilə tələb etmə zamanı tələbin yerinə yetirilməməsinə görə qisas kimi zərərçəkmişə və ya onun yaxın qohumlarına zor tətbiq edilməsi müstəqil cinayət yaradır;

Talama məqsədi olmadan qanunsuz olaraq avtomobil və ya başqa nəqliyyat vasitəsi ələ keçirmə (CM 185)

Talama məqsədi olmadan qanunsuz olaraq avtomobil və ya başqa nəqliyyat vasitəsi ələ keçirmə dedikdə, Avtomobil və ya başqa nəqliyyat vasitəsini talama məqsədi olmadan qanunsuz ələ keçirmə (qaçırma) adlanır.
 Cinayətin bilavasitə obyekti – qəsd olunan mülkiyyətin konkret forması:

Əlavə obyekti şəxsiyyətin sağlamlığı, cinayətin predmeti - avtomobil və ya başqa nəqliyyat vasitəsidir. 

 Cinayətin obyektiv cəhəti: avtomobili və ya başqa nəqliyyat vasitəsini qanunsuz ələ keçirmədə (qaçırmada) ifadə olunur.

Avtomobil yollarda adamların və ya yüklərin daşınması, ya xud adam və ya yük daşıyan nəqliyyat vasitələrinin yedəyə alınma sı üçün istifadə edilən mexaniki nəqliyyat vasitəsidir (bu anlayış trolleybusları, yəni elektrik naqili ilə birləşdirilmiş relssiz neqliyyat vasitələrini də əhatə edir, lakin yollarda adamların və yüklərin da şınması və ya bu məqsədlə istifadə edilən nəqliyyat vasitələrinin yedəyə alınması üçün istifadə edilən və yalnız yardımçı funksiya daşıyan kənd təsərrüfatı traktorları kimi nəqliyyat vasitələrini əhatə etmir). Nəqliyyat vasitəsi yolda hərəkət üçün konstruksiya imkanları olan və insan tərəfindən idarə edilən qurğu, habelə onun qoşqusudur.

Ələ keçirmə nəqliyyat vasitəsinin mülkiyyətçidən və ya qanuni sahibindən götürülməsi və cinayətkarın müvəqqəti istifadəsinə və sahibliyinə keçməsidir. Ələ keçirmə istənilən üsulla mümkündür, onu mühərrikin köməyi ilə sürüb aparma, qoşquya qoşma, başqa nəqliyyat vasitəsinə yükləyib aparma, əllə itələyərək aparma (faktiki ta rəf); gizli, açıq, zor tətbiq etməklə və ya tətbiq etməməklə, aldatma yolu ilə aparma və s. (hüquqi tərəf). Nəqliyyat vasitəsinin olduğu yerin heç bir əhəmiyyəti yoxdur. Qaçırma qarajdan, açıq dayanacaqdan, müəssisənin ərazisindən, müvəqqəti dayanacaq yerindən ola bilər.

Nəqliyyat vasitəsi istənilən üsulla yerindən tərpədildikdə ələ keçirmə (qaçırma) başa çatmış hesab edilir. 

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: 14 yaşına çatmış anlaqlı fiziki şəxs ola bilər.

 Tövsifedici hallar (CM185.2):

cinayətin qabaqcadan əlbir olan bir qrup şəxs tərəfindən törədilməsi (CM 185.2.1) birgǝicraçılıq formasında ifadə olunur. Nəqliyyat vasitəsini qanunsuz olaraq ələ keçirmədə istənilən şəkildə iştirak etmiş şəxs (nəqliyyat vasitəsinin pəncərə və ya qapısını açan, siqnalizasiyanı söndürən, qaçırma əleyhinə qurğunu sıradan çıxaran, mühərriki işə salan, nəqliyyat vasitəsini idarə edən, nəqliyyat vasitəsinin qoşqu ilə aparılmasında iştirak edən və s.) icraçı hesab edilir. Ələ keçirmə prosesində iştirak etməmiş, lakin, məsələn, sürmək üçün maşına minmiş şəxslər birgə-icraçılar hesab edilə bilməzlər;

Cinayətin həyat üçün təhlükəli olmayan zor tətbiq etməklə və ya belə zor tətbiq etmə hədəsi ilə törədilməsi (CM 185.2.3). Zor həmin nəqliyyat vasitəsinin mülkiyyətçisinə, onun qanuni sahibinə (sürücüyə, nəqliyyat vasitəsini etibanamə üzrə idarə edən şəxsə), nəqliyyat vasitələrini mühafizə edən şəxsə, qaçırmaya mane olmağa çalışan kənar şəxslərə tətbiq edilə bilər. Lakin kimə tətbiq edilməsindən asılı olmayaraq, zorun məqsədi nəqliyyat vasitəsini ələ keçirmək, yaxud onu əldə saxlamaq olmalıdır (məsələn, zor nəqliyyat vasitəsinin mühafizə edilən ərazidən sürülüb çıxarılmasına mane olmağa çalışan mühafizəçiyə tətbiq edilir). Avtomobili və ya başqa nəqliyyat vasitəsini ələ keçirmə zamanı zor xarakterinə görə həm fiziki, həm də psixi (zor tətbiq etmək hədəsi) ola bilər. Fiziki zor başqa şəxsin bədəninə onun iradəsindən kənar və ya onun iradəsinin ziddinə hüquqazidd təsir göstərilməsini nəzərdə tutur. Psixi zor isə yalnız fiziki zor göstərilməsi hədəsidir.

Avtomobili və ya başqa nəqliyyat vasitəsini ələ keçirmə zamanı zor intensivliyinə görə həyat və sağlamlıq üçün təhlükəli olmamalıdır: sağlamlığa yüngül zərər vurulması ilə nəticələnməyən döymə və ya başqa hərəkətlər; azadlığın məhdudlaşdırılması; zərərçəkmişin orqanizminə həyat və sağlamlıq üçün təhlükəli olmayan bihuşedici maddələr yeridilməsi və s. Hədə konkret xarakter daşıya bilər, lakin onun həyata keçirilməsi zərərçəkmişin həyat və sağlamlığı üçün təhlükə yaratmamalıdır.

Avtomobili və ya başqa nəqliyyat vasitəsini ələ keçirmə zamanı zorakılıq ya avtomobilin və ya başqa nəqliyyat vasitəsinin ələ keçirilməsi, yaxud onu əldə saxlamaq üçün tətbiq edilir. Cinayətin xeyli miqdarda ziyan vurmaqla törədilməsi (CM 185.2.3). Xeyli miqdar ziyanın mövcud olması üçün ələ keçirilmiş avtomobilin və ya başqa nəqliyyat vasitəsinin dəyəri cinayət baş verənədək 5000 manatdan 50000 manatadək olmalıdır. 

Əmlakı qəsdən məhv etmə və ya zədələmə (CM 186)

Özgənin əmlakını qəsdən məhv etmə və ya zədələmə zərərçəkmiş şəxsə xeyli miqdarda ziyan vurmaqla törədildikdə:
Cinayətin bilavasitə obyekti mülkiyyətin konkret forması, əlavə obyekti-insanın həyatı və sağlamlığı, cinayətin predmeti daşınar və ya daşınmaz əmlak ola bilər. 

Cinayətin obyektiv cəhəti: əmlakını məhv etməklə və ya zədələməklə zərərçəkmiş şəxsə xeyli miqdarda ziyan vurmada ifadə olunur. Məhv etmə əmlakın mövcudluğuna son qoyulduğu fiziki məhv etməni və ya onun nə funksional təyinatı üzrə istifadə edilə biləcəyi, nə də bərpa edilə biləcəyi bir vəziyyətə gətirilməsini nəzərdə tutur. Zədələmə əmlakın yararsız vəziyyətə salınmasıdır ki, bu zaman o, təyinatı üzrə istifadə edilə və bərpa edilə bilər. Cinayətkar nəticə zərərçəkmişə birbaşa real ziyan vurulmasında ifadə olunur. Xeyli miqdar ziyanın anlayışı CM-in 177-ci maddəsinin qeydinin 1-ci bəndində verilmişdir və 5000 manatdan 50 000 manatadək olan məbləğə bərabərdir.

 Cinayətin subyektiv cəhəti: təqsirin həm birbaşa, həm də dolayı qəsd formasında ifadə oluna bilər.

 Cinayətin subyekti,16 yaşına çatmış anlaqlı, fiziki şəxs ola bilər. CM-in 186.2-ci maddəsi üzrə isə cinayət məsuliyyəti 14 yaşdan yaranır. 

 Tövsifedici hallar (CM 186.2):

Cinayətin zərərçəkmiş şəxsə külli miqdarda ziyan vurmaqla törədilməsi (CM 186.2.1). Külli miqdar ziyan əlaməti CM-in 177-ci maddəsinin qeydinin 2-ci bəndinə əsasən, zərərçəkmişə 50000 manatdan 500000 manatadək məbləğdə ziyan vurulduğu halları nəzərdə tutur;

Cinayətin yandırmaqla, partlatmaqla və ya başqa ümumi təhlükəli üsulla törədilməsi və ya ağır nəticələrə səbəb olması (CM 186.2.2). Yandırma müxtəlif yandırıcı maddələrdən və ya əmlakın özünün yana bilmək xüsusiyyətindən istifadə edərək əmlakı məhv etmə və ya zədələməni, partlatma isə müxtəlif partlayıcı maddə və qurğulardan istifadə etməklə əmlakı dağıtmanı və ya zədələməni nəzərdə tutur. Başqa ümumi təhlükəli üsullara su altında qoyma, heyvanların zəhərləndirilməsi, uçqun və sel yaradılması və s. aid edilə bilər.

Əmlakı ehtiyatsızlıqdan məhv etmə və ya zədələmə (CM 187)

 Özgənin əmlakını odla və ya başqa yüksək təhlükə mənbəyi ilə ehtiyatsız davranma üzündən məhv etmə və ya zədələmə zərərçəkmiş şəxsə xeyli miqdarda ziyan vurmaqla törədildikdə: 

Cinayətin bilavasitə obyekti-mülkiyyətin konkret forması, cinayətin predmeti özgənin əmlakıdır.

 Cinayətin obyektiv cəhəti: özgənin əmlakını odla və ya başqa yüksək təhlükə mənbəyi ilə ehtiyatsız davranma üzündən məhv etmənin və ya zədələmənin zərərçəkmiş şəxsə xeyli miqdarda ziyan vurmasında ifadə olunur.

Məhv etmə əmlakın mövcudluğuna son qoyulduğu fiziki məhv etməni və ya onun nə funksional təyinatı üzrə istifadə edilə biləcəyi nə də bərpa edilə biləcəyi bir vəziyyətə gətirilməsini nəzərdə tutur. Zədələmə əmlakın yararsız vəziyyətə salınmasıdır ki, bu zaman o, təyinatı üzrə istifadə edilə və bərpa edilə bilər. Cinayətkar nəticə zərərçəkmişə birbaşa real ziyan vurulmasında istifadə olunur, Özü da ziyan xeyli miqdarda olmalıdır. Xeyli miqdar ziyanın 5000 manatdan 50000 manatadək olan məbləğə bərabərdir.

 Cinayətin subyektiv cəhəti: təqsirin ehtiyatsızlıq formasında ifadə oluna bilər.

 Cinayətin subyekti: 16 yaşına çatmış anlaqlı, fiziki şəxs ola bilər.

 Torpaq üzərində mülkiyyət, istifadə və ya icarə hüququnu pozma (CM 188)

Torpaq üzərində mülkiyyət, istifadə və ya icarə hüququnu pozma dedikdə, qanunla müəyyən edilmiş mülkiyyət, istifadə və ya icarə hüququ olmadan torpaq sahəsini özbaşına hasarlama, becərmə və ya dəyişdirmə, yaxud həmin torpaq sahəsini başqa üsullarla özbaşına tutma sayılır.
Cinayətin bilavasitə obyekti - torpaq üzərində mülkiyyət hüququnun həyata keçirilməsi ilə əlaqədar yaranan ictimai münasibətlər. 

 Cinayətin obyektiv cəhəti: torpaq üzərində mülkiyyət hüququnu torpaq sahəsini özbaşına tutma, dəyişdirmə və ya becərmə yolu ilə pozmada ifadə olunur.

Torpaq üzərində mülkiyyət hüququnun pozulması təkcə bütövlükdə mülkiyyət hüququnun deyil, həm də onun ayrı-ayrı elementlərinin torpağa sahiblik, ondan istifadə və ya onun barəsində sərəncam vermə hüququnun da ayrılıqda pozulmasını nəzərdə tutur.

Torpaq sahəsini özbaşına tutma torpağın mülkiyyətçisinin və ya digər qanuni sahibinin razılığı, yaxud dövlət və ya bələdiyyə torpağının istifadəyə ayrılması haqqında qanunvericilikdə nəzərdə tutulmuş qaydada rəsmiləşdirilmiş sərəncam olmadan torpaq sahəsini ələ keçirməni nəzərdə tutur. Bu zaman təqsirkar qanunsuz ələ keçirdiyi torpaq sahəsinə faktiki sahiblik etməyə və ya ondan faktiki istifadə etməyə başlamış olur (məsələn, torpaq sahəsinin hüdudlarını müəyyən edən hasar çəkir, orada tikinti, abadlaşdırma və s. təsərrüfat-məişət təyinatlı fəaliyyəti həyata keçirməyə başlayır).

Torpaq sahəsini özbaşına dəyişdirmə şəxsin öz mülkiyyətində (sahibliyində, istifadəsində) olan torpaq sahəsini başqa şəxsə məxsus torpaq sahəsi ilə onun razılığı olmadan əvəz etməsini nəzərdə tutur. Qanunvericiliyə müvafiq qaydada şəxsin istifadəsinə ayrılmış torpaq sahəsi əvəzinə başqa torpaq sahəsini ələ keçirmə də torpaq sahəsini özbaşına dəyişdirmə hesab edilməlidir.

Torpaq özbaşına becərmə hər hansı torpaq sahəsində onun mülkiyyətçisinin və ya başqa qanuni sahibinin icazəsi olma dan bitkilərin əkilməsindən, onlara qulluq edilməsindən və onların yetişdirilməsindən ibarət fəaliyyəti nəzərdə tutur. Torpaq sahəsinin özbaşına tutulduğu, dəyişdirildiyi və ya onun sahəsini becərilməsinə başlanıldığı andan bu cinayət başa çatmış sayılır.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: 16 yaşına çatmış anlaqlı, fiziki şəxs ola bilər.

 Tövsifedici hallar (CM 188.3)

CM 188.1-ci ve 188.2-ci maddələrində nəzərdə tutulmuş əməllər kənd təsərrüfatı təyinatlı torpaqlara münasibətdə törədilməsi

CM-in 188.1-188.3-cü maddələrində nəzərdə tutulmuş əməllərin: təkrar törədilməsi (CM 188.4.1); şəxs tərəfindən öz qulluq mövqeyindən istifadə etməklə törədilməsi (CM 188.4.2). 

 Sual 4. İqtisadi fəaliyyət sahəsində törədilən cinayətlər

Cinayət yolu ilə əldə edildiyini bilə-bilə pul vəsaitlərini və ya digər əmlakı əldə etmə, onlara sahiblik və ya onlardan istifadə etmə, yaxud sərəncam vermə (CM 194)

Qabaqcadan vəd etmədən cinayət yolu ilə əldə edildiyini bilə-bilə pul vəsaitləri və ya digər əmlakı əldə etmə, onlara sahiblik və ya onlardan istifadə etmə, yaxud onların əldə edilməsinin həqiqi mənbəyini gizlətmədən onlara sərəncam vermədir.
 Cinayətin bilavasitə obyekti - qanuni sahibkarlıq fəaliyyətinin təmin edilməsinə yönəlmiş ictimai münasibətlər, cinayətin predmeti - cinayət yolu ilə əldə edilmiş əmlakdır. 

 Cinayətin obyektiv cəhəti: qabaqcadan vəd etmədən cinayət yolu ilə əldə edildiyini bilə-bilə pul vəsaitləri və ya digər əmlakı əldə etmə, onlara sahiblik və ya onlardan istifadə etmə, yaxud onların əldə edilməsinin həqiqi mənbəyini gizlətmədən onlara sərəncam verilmə, eyni əməllər xeyli miqdarda törədildikdə.

CM-in 190-cı maddəsinin qeydinə əsasən, alınmış və ya satılmış əmlakın dəyəri 20000 manatdan 100000 manatadək məbləğdə olduqda xeyli miqdar əlamətini yaradır.

Əməl bilə-bilə cinayət yolu ilə əldə edilmiş pul vəsaitlərini və ya digər əmlakı əldə etmə, onlara sahiblik və ya onlardan istifadə etmə, yaxud sərəncam vermə anından başa çatmış cinayət hesab edilir.

Cinayətin subyektiv cəhəti: təqsirin birbaşa qəsd formasında ifadə oluna bilər.

Cinayət yolu ilə əldə edildiyini bilə-bilə pul vəsaitlərini və ya digər əmlakı əldə etmə, onlara sahiblik və ya onlardan istifadə etmə, yaxud sərəncam vermə cinayətin vəzifəli şəxs tərəfindən öz qulluq mövqeyindən istifadə etməklə törədilməsi (CM 194.2.2) cinayətin müvəqqəti olaraq və ya xüsusi səlahiyyət üzrə hakimiyyət nümayəndəsi funksiyalarını həyata keçirən, yaxud dövlət orqanlarında, yerli özünüidarə orqanlarında, dövlət və bələdiyyə müəssisə, idarə və təşkilatlarında təşkilati -sərəncamverici və ya inzibati-təsərrüfat funksiyalarını yerinə yetirən şəxs tərəfindən həmin şəxsə tutduğu vəzifə və ya həyata keçirdiyi funksiyalarla əlaqədar verilmiş hüquq və səlahiyyətlərdən istifadə edilməklə törədilməsini nəzərdə tutur. Belə halda CM-in 308-ci maddəsi üzrə əlavə tövsif tələb edilmir:

Bilə-bilə yalan reklam etmə (CM 198)

Əmtəələr, qulluq və xidmətlər haqqında, habelə onların istehsalçıları (icraçıları, satıcıları) haqqında tamah məqsədilə bilə-bilə yalan məlumatlardan reklamda istifadə etmə xeyli miqdarda ziyan vurduqda: 

Cinayətin bilavasitə obyekti - əmtəə, xidmət və iş bazarında reklamın istehsalı, yerləşdirilməsi və yayılması ilə əlaqədar yaranan, normal sahibkarlıq fəaliyyətini təmin edən ictimai münasibətlər, əlavə obyekti - vətəndaşların sağlamlığı, vətəndaşların və ya hüquqi şəxslərin əmlak mənafeləri, onların şərəf, ləyaqət və işgüzar nüfuzu, sağlam ətraf mühitdir. 

 Cinayətin obyektiv cəhəti: əmtəələr, işlər və xidmətlər haqqında, habelə onların istehsalçıları (icraçıları, satıcıları) haqqında bilə-bilə yalan məlumatlardan reklamda istifadə etmədə ifadə olunur.

Bilə-bilə yalan məlumatlardan reklamda istifadə etmə konkret olaraq belə məlumatların daxil edildiyi reklamın istehsalında, yerləşdirilməsində və yayılmasında ifadə olunur. 

 Cinayətin subyektiv cəhəti: təqsirin birbaşa qəsd formasında ifadə oluna bilər. 

 Cinayətin subyekti xüsusidir: reklam sifarişçisi, reklam istehsalçısı və ya reklam yayıcısı 

İstehlakçıları aldatma və ya pis keyfiyyətli məhsul istehsal etmə və satma (CM 200)

İstehlakçıları aldatma, yəni mal satan və ya əhaliyə xidmət göstərən təşkilatlarda, həmçinin ticarət (xidmət) sahəsində fərdi sahibkar qismində qeydə alınmış fiziki şəxslər tərəfindən malın (xidmətin) ölçüsünə, çəkisinə, hesabına, habelə istehlak xüsusiyyəti və ya keyfiyyətinə dair istehlakçıları xeyli miqdarda aldatma:
 Cinayətin bilavasitə obyekti - malların satışı (işlərin yerinə yetirilməsi, xidmətlərin göstərilməsi) zamanı istehlakçılarla malsatanlar və ya xidmət göstərənlər arasında yaranan münasibətlər, əlavə obyekti - istehlakçıların həyat və sağlamlığı, habelə əmlak mənafeləri.

 Cinayətin obyektiv cəhəti mal satan və ya əhaliyə xidmət göstərən təşkilatlarda, həmçinin ticarət (xidmət) sahəsində fərdi sahibkar qismində qeydə alınmış fiziki şəxslər tərəfindən malın (xidmətin) ölçüsünə, çəkisinə, hesabına, habelə istehlak xüsusiyyəti və ya keyfiyyətinə dair istehlakçıları xeyli miqdarda aldatmada ifadə olunur.

Malın (xidmətin) istehlak xüsusiyyəti və ya keyfiyyətinə dair aldatma malın (xidmətin) bu və ya başqa xüsusiyyəti, onun istehsal tarixi, çeşidi, hazırlandığı ölkə haqqında yalan və ya natamam məlumat verilməsini, malın üstündə yazılmış qiymətə düzəliş edilməsini və s. nəzərdə tutur. 

Cinayət obyektiv cəhətdə nəzərdə tutulan hər hansı bir hǝrǝkǝtin törədilməsinin istehlakçıya xeyli miqdarda ziyan vurduğu andan başa çatmış hesab edilir.

 Cinayətin subyektiv cəhəti: təqsirin birbaşa qəsd formasında ifadə oluna bilər.

Cinayətin subyekti: xüsusidir: mal satan və ya xidmətlər göstərən təşkilatın işçiləri, yaxud fərdi sahibkarlar.

Tövsifedici hallar (CM 200.2): 

Cinayətin təkrar törədilməsi (CM 200.2.1) CM in 200.1-ci va 200.2-ci maddələrində nəzərdə tutulan hər hansı bir əməli törətdiyinə cinayət məsuliyyətinə cəlb etmə müddəti keçməmiş şəxs tərəfindən həmin əməllərdən hər hansı birinin yenidən törədilməsini nəzərdə tutur, cinayətin qabaqcadan əlbir olan bir qrup şəxs tərəfindən törədilməsi (CM 200.2.2) qabaqcadan razılığa gəlmiş iki və ya daha çox şəxs tərəfindən bu cinayətin törədilməsini nəzərdə tutur; cinayətin külli miqdarda ziyan vurmaqla törədilməsi (CM 200.2.3) 3000 manatdan artıq məbləği nəzərdə tutur. 


Əqdin bağlanmasına və ya onun bağlanmasından imtinaya məcbur etmə (CM 201)

 Hədə-qorxu ilə tələb etmə əlamətləri olmadan, zor işlətmək, özgənin əmlakını məhv etmək və ya zədələmək, habelə zərərçəkmiş şəxsə və ya onun yaxın qohumlarının mənafeyinə əhəmiyyətli ziyan vura biləcək məlumatları yaymaq hədəsi ilə əqdin bağlanmasına və ya onun bağlanmasından imtinaya məcbur etmə:
Cinayətin bilavasitə obyekti sahibkarlıq fəaliyyətinin normal inkişafını təmin edən ictimai münasibətlər, əlavə obyekti - şəxsiyyətin şərəf və ləyaqəti, sağlamlığı, habelə əmlak hüquqlarıdır.

 Cinayətin obyektiv cəhəti: hədə-qorxu ilə tələb etmə əlamətləri olmadan, zor işlətmək, özgənin əmlakını məhv etmək və ya zədələmək, habelə zərərçəkmiş şəxsə və ya onun yaxın qohumlarının mənafeyinə əhəmiyyətli ziyan vura biləcək məlumatları yaymaq hədəsi ilə əqdin bağlanmasına və ya onun bağlanmasından imtinaya məcbur etmədə ifadə olunur. Psixi zor zor işlətmək hədəsində, özgənin əmlakını məhv etmək və ya zədələmək hədəsində, zərərçəkmiş şəxsə və ya onun yaxın qohumlarının mənafeyinə əhəmiyyətli ziyan vura biləcək məlumatı yaymaq hədəsində ifadə olunur.

Hədənin reallığı və onun bu qismdə qəbul edilməsi hədənin xarakterindən, onun intensivliyindən, hədələyənin şəxsiyyətinin xüsusiyyətlərindən, hədələyənlərin sayından, hədələmənin yerindən, vaxtından, şəraitindən və s. hallardan asılıdır.

Özgənin əmlakını məhv etmək və ya zədələmək hədəsi təqsirkara məxsus olmayan əmlakı istənilən üsulla məhv etmək və ya zədələməklə hədələmədə ifadə oluna bilər.

Cinayət hədənin edildiyi andan başa çatmış sayılır.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti, 16 yaşına çatmış anlaqlı fiziki şəxs ola bilər.

Saxta pul və ya qiymətli kağızlar hazırlama, əldə etmə və ya satma (CM 204)

Satış məqsədi ilə saxta pul, qiymətli dövlət kağızları və ya xarici valyuta, yaxud xarici valyutada ifadə olunan qiymətli kağızları hazırlama, habelə əldə etmə və ya satmada ifadə olunur.
 Cinayətin bilavasitə obyekti Azərbaycan Respublikasının pul-kredit sisteminin normal fəaliyyətini təmin edən ictimai münasibətlər; cinayətin predmeti - Azərbaycan Mərkəzi Bankının bank biletləri. metal sikkələr, qiymətli dövlət kağızları, xarici valyuta, xarici valyutada ifadə olunmuş qiymətli kağızlar.

 Cinayətin obyektiv cəhəti satış məqsədi ilə saxta pul, qiymətli dövlət kağızları və ya xarici valyuta, yaxud xarici valyutada ifadə olunan qiymətli kağızları hazırlamada, habelə əldə etmədə və ya satmada ifadə olunur.

Qiymətli kağız müəyyənləşdirilmiş formaya riayət olunmaqla hər hansı hüququ təsdiqləyən elə bir sənəddir ki, həmin hüquq bu sənəd olmadan nə həyata keçirilə bilər, nə də başqa şəxsə verilə bilər. Qiymətli kağızlara orderlər, veksellər, çeklər, istiqrazlar, səhmlər, əmtəə kağızlarını və qiymətli kağızlara dair qanunlarla qiymətli kağızlar sırasına daxil edilmiş digər sənədlər aiddir.

Qiymətli dövlət kağızların emitenti qismində dövlətin (müvafiq dövlət orqanının və ya dövlət müəssisə və ya təşkilatının) çıxış etdiyi qiymətli kağızları əhatə edir. Xarici valyuta müvafiq xarici dövlətin və ya dövlətlər qrupunun ərazisində tədavüldə olan və qanuni ödəniş vasitəsi sayılan, eləcə də tədavüldən çıxarılmış və ya çıxarılan, lakin həmin ərazidə tədavüldə olan pul nişanlarına dəyişdirilə bilən banknotlar, xəzinə biletləri və sikkələr şəklində pul nişanları, habelə xarici dövlətlərin pul vahidlərində, beynəlxalq pul və ya hesablaşma vahidlərində hesablarda olan vəsaitlərdir.

Xarici valyutada ifadə olunmuş qiymətli kağızlar istənilən xarici dövlətin pul vahidində ifadə olunmuş ödəniş sənədlərini (çeklər, veksellər və s.), habelə fond dəyərlərini (səhmlər, istiqrazlar və s.) əhatə edir.

Saxta pul nişanlarının və qiymətli kağızların hazırlanması tam və ya qismən ola bilər. Qismən hazırlama zamanı natural, həqiqi pul nişanlarına və qiymətli kağızlara düzəlişlər edilir. Hazırlama əl ilə (məsələn, şəklini çəkməklə) və texniki vasitələrdən istifadə etməklə (foto üsulu ilə, kserokopiya metodu ilə, rotaprintdə çap etmə və ya mətbəə üsulu ilə və s.) həyata keçirilə bilər.

Saxta pul və ya qiymətli kağızlar hazırlama, heç olmasa, istənilən dəyərli saxta pul nişanının (əskinasın, sikkənin) bir nüsxəsi və ya bir saxta qiymətli kağız hazırlandığı andan başa çatmış cinayət hesab edilir.

Saxta pulu, qiymətli dövlət kağızlarını və ya xarici valyuta, yaxud xarici valyutada ifadə olunan qiymətli kağızları əldə etmə dedikdə, cinayətin sadalanan predmetlərinin satın alınması, başqa əmlakla və əşya ilə dəyişdirilməsi, borc və ya bəxşiş kimi alınması, borc əvəzinə ödənilməsi və ya hər hansı digər üsulla onlara yiyələnmə və s. hərəkətlər başa düşülməlidir. Saxta pul və ya qiymətli kağızları satma saxta pulun, qiymətli dövlət kağızlarının, xarici valyutanın və ya xarici valyutada ifadə olunan qiymətli kağızların dövriyyəyə buraxılmasını nəzərdə tutur.

Cinayət saxta pul əskinasının (sikkəsinin) bir nüsxəsi və ya bir saxta qiymətli kağız satıldığı andan başa çatmış hesab edilir. 

Cinayətin subyektiv cəhəti: təqsirin birbaşa qəsd formasında ifadə oluna bilər. 

 Cinayətin subyekti,16 yaşına çatmış anlaqlı fiziki şəxs ola bilər.

Saxta kredit və ya hesab kartlarını və ya başqa ödəniş sənədlərini hazırlama, əldə etmə və ya satma (CM 205)

Qiymətli kağız sayılmayan saxta kredit və ya hesab kartlarını və ya başqa ödəniş sənədlərini satış məqsədi ilə hazırlama, habelə əldə etmə və ya satma:
 Cinayətin bilavasitə obyekti - dövlətin pul-kredit sisteminin normal fəaliyyət göstərməsini təmin edən ictimai münasibətlər; cinayətin predmeti - qiymətli kağız sayılmayan kredit və ya hesab kartları, habelə başqa ödəniş sənədləri. 

Cinayətin obyektiv cəhəti, qiymətli kağız sayılmayan saxta kredit və ya hesab kartlarını və ya başqa ödəniş sənədlərini satış məqsədi ilə hazırlama, əldə etmə ve ya satmada ifadə olunur.

Qiymətli kağız sayılmayan başqa ödəniş sənədləri ödəniş tapşırığı, avizo, akkreditiv və qanunla, bank qaydaları və işgüzar dövriyyə adətləri ilə nəzərdə tutulmuş başqa sənədləri əhatə edir.

Əldə etmə dedikdə, cinayətin predmetlərinin satın alınması, başqa əmlakla və əşya ilə dəyişdirilməsi, borc və ya bəxşiş kimi alınması, borc əvəzinə ödənilməsi və ya hər hansı digər üsulla onlara yiyələnmə və s. başa düşülməlidir.

Satma saxta kredit və ya hesab kartlarının, yaxud başqa ödəniş sənədlərinin dövriyyəyə buraxılmasını, yəni onlardan kredit alınma sı üçün əmtəələrin və xidmətlərin haqqının ödənilməsi üçün istifadə edilməsini, habelə onların bağışlanmasını, dəyişdirilməsini və s. nəzərdə tutur.

Cinayət formal tərkiblidir və heç olmasa, bir saxta kredit və ya hesab kartını və ya digər ödəniş sənədini hazırlama, yaxud satma anından başa çatmış hesab edilir.

Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti, 16 yaşına çatmış anlaqlı fiziki şəxs ola bilər.

Qiymətli metalları və qiymətli daşları dövlətə satmaqdan yayınma (CM 213-2)

 Qiymətli metallar və qiymətli daşlar hasil, istehsal etmiş subyektlər tərəfindən yerin təkindən hasil olunmuş qiymətli metallar və qiymətli daşlar, standarta uyğun affinaj edilmiş qiymətli metallar, habelə rekuperasiya edilmiş qiymətli daşlar çeşidlənmiş şəkildə satılarkən, onları ilkin olaraq dövlətə satmaqdan yayınma, əgər bu əməl xeyli miqdarda törədilibsə:
Cinayətin obyekti, qiymətli metalların və qiymətli daşların dövriyyəsi ilə əlaqədar dövlətin mənafelərini təmin edən iqtisadi xarakterli ictimai münasibətlərdir.

 Cinayətin obyektiv cəhəti, cinayətin predmetini təşkil edən xeyli miqdarda qiymətli metalları və qiymətli daşları satarkən, onları ilkin olaraq dövlətə satmadan yayınmada ifadə olunur. “Qiymətli metallar və qiymətli daşlar” haqqında AR-in 10 iyun 2005-ci il tarixli Qanununun 1.1.1-ci maddəsinə müvafiq olaraq qiymətli metallar istənilən şəkildə, vəziyyətdə, o cümlədən külçə və affinaj olunmuş (saflaşdırılmış, təmizlənmiş halda), habelə xam malda, yarımfabrikatlarda, sənaye məhsullarında, kimyəvi birləşmələrdə, zərgərlik və digər məişət məmulatlarında, sikkələrdə, qırıntılarda, istehsal və məişət tullantılarında olan qızıl, gümüş, platin və platin qrupu metallardır (palladium, iridium, osmium, rodium və rutenium). Həmin qanunun 1.1.2-ci maddəsinə əsasən, qiymətli daşlar işlənilmiş və işlənilməmiş şəkildə olan təbii almazlar, zümrüdlər, yaqutlar, sapfirlər, aleksandritlerdir. Hasil olunmuş qiymətli metallar və qiymətli daşlar dedikdə, yerin təkindən faydalı qazıntı şəklində əldə edilmiş qiymətli metallar və qiymətli daşlar nəzərdə tutulur. Standarta uyğun affinaj edilmiş qiymətli metallar dedikdə, qarışıqlardan və kənar komponentlərdən təmizlənmiş, AR-in dövlət standartlanna, texniki şərtlərə və beynəlxalq standartlara uyğun keyfiyyətə çatdırılmış qiymətli metallar nəzərdə tutulur (“Qiymətli metallar və qiymətli daşlar” haqqında AR Qanununun 1.1.7-ci maddəsi).

Çeşidlənmiş şəkildə qiymətli daşlar isə təsdiq olunmuş kolleksiya nümunələri və təsnifatlar əsasında hasil olunmuş mineral xammaldan qiymətli daşların ayrılması, habelə onların dünya bazarında qəbul olunmuş növlərə bölünməsini təmin edən zənginləşmə prosesi mərhələsini keçmiş qiymətli daşlardır (həmin Qanunun 1.1.6-ci maddəsi).

“Qiymətli metallar və qiymətli daşlar haqqında” AR Qanununun 4.4-cü maddəsinə əsasən, AR-in tərəfdar çıxdığı beynəlxalq müqavilələrdə, digər qəbildən olan müqavilələrdə, habelə qanunvericiliklə müəyyən edilmiş qaydada verilmiş xüsusi razılıqlarda (lisenziyalarda) başqa hallar nəzərdə tutulmadıqda, yerin təkindən çıxarılmış qiymətli metallar və qiymətli daşlar, onların hasilatı zamanı qanuni alınan digər məhsullar və gəlirlər qiymətli metalların və qiymətli daşların hasilatı subyektlərinə məxsusdur. Həmin qanunun 15.1-ci maddəsində isə deyilir ki, əqdlərin şərtlərində başqa hal nəzərdə tutulmamışdırsa, affinajdan sonra qiymətli metallara mülkiyyət hüququ onların ilkin mülkiyyətçilərində saxlanılır.

Adı çəkilən qanunun 10.4-cü maddəsinə əsasən, qiymətli metalların və qiymətli daşların qırıntılarını və tullantılarını yığan hüquqi şəxslər, o cümlədən hərbi hissələr və hərbi qurumlar tərəfindən həmin qırıntılar və tullantılar təkrar istifadə üçün AR Prezidenti tərəfindən müəyyən edilmiş qaydada emal (təkrar emal) oluna və ya qiymətli metalların istehsalı və affinaji, qiymətli daşların rekuperasiyası üçün fəaliyyətə xüsusi razılıq almış hüquqi şəxslərə satıla bilər.

Beləliklə, “Qiymətli metallar və qiymətli daşlar haqqında” AR Qanununun 4.4-cü, 15.1-ci və 10.4-cü maddələrinin təhlilindən belə məlum olur ki, CM-in 213-2-ci maddəsində göstərilən cinayətin predmetini təşkil edən qiymətli metallar və daşlar ilkin olaraq xüsusi razılıq (lisenziya) əsasında onları hasil etmiş, qiymətli metalları affinaj etmiş ve qiymətli daşları rekuperasiya etmiş subyektlərin mülkiyyətində ola bilər və ilk dəfə onlar tərəfindən satıla bilər.

Xeyli miqdar dedikdə, dövlətə satılmaqdan yayındırılan qiymətli metalların və daşların dəyərinin 7000 manatdan artıq məbləğdə olması başa düşülür

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti: xüsusidir: qiymətli metalları və qiymətli daşları hasil və istehsal etmiş subyektlər (belə subyektlər hüquqi şəxs olduqda onların müvafiq səlahiyyətli şəxsləri).

Dövlət əyar damğalarını saxtalaşdırma (CM 213-3)

 Qiymətli metallar və qiymətli daşlardan zərgərlik və digər məişət məmulatlarının hazırlanması (istehsalı) ilə məşğul olan şəxslər tərəfindən dövlət əyar damğalarını saxtalaşdırmada ifadə olunur.
Cinayətin bilavasitə obyekti dövlət əyar damğalarından qanunvericiliklə müəyyən edilmiş istifadə sahəsində yaranan ictimai münasibətlərdir. Əyar damğalarının saxtalaşdırılması, qiymətli metallardan və qiymətli daşlardan hazırlanmış pis keyfiyyətli, saxta zərgərlik məmulatlarının və digər məişət məmulatlarının dövriyyəyə çıxarılmasına səbəb olur ki, bu da həm dövlətin, həm də istehlakçıların mənafeyinə ziyan vurur.

 Cinayətin obyektiv cəhəti: “Qiymətli metallar və qiymətli daşlar haqqında” AR-in 10 iyun 2005-ci il tarixli Qanununun 1.1.10-cu maddəsinə əsasən, əyar məmulat hazırlanan ərintinin dəyərini müəyyən edən və həmin çəki vahidində qiymətli metalın miqdarını təsdiqləyən dövlət standartıdır.

AR-də qiymətli metallardan və qiymətli daşlardan hazırlanmış zərgərlik və digər məişət məmulatlarının hazırlanması üçün ayarların siyahısı adı çəkilən qanunun 11.4-cü maddəsində müəyyən edilmişdir.

“Damğa” sözü iki mənada işlədilir. 1) konkret məmulatın, əşyanın üzərində əks olunmuş müəyyən təsvir; 2) belə təsvirin məmulatın, əşyanın və s. üzərinə qoyulması (damğalanması) üçün vasitə. Təhlil edilən cinayət-hüquq norması “damğa” sözünün qeyd olunan hər iki mənasını ehtiva edir.

Beləliklə, dövlət əyar damğası qiymətli metallardan və qiymətli daşlardan hazırlanmış zərgərlik və digər məişət məmulatlarının üzərinə həkk olunaraq onların əyarını bildirən xüsusi təsir və bu təsvirin məmulat üzərinə qoyulması (damğalanması) üçün vasitədir.

Əyar damğalarını saxtalaşdırma dedikdə, məmulat üzərindəki damğanın dəyişdirilməsi, ona əlavələr edilməsi, Dövlət Əyar Palatasında damğalanmamış məmulata damğa vurulması, habelə saxta yolla damğalama vasitəsi hazırlama başa düşülməlidir. Deməli, saxtalaşdırma əsasən üç formada olacaqdır: 1) artıq damğalanmış məmulatın damğasının dəyişdirilməsi, başqası ilə əvəz edilməsi və s.; 2) damğalanmamış məlumata saxta damğa vurulması; 3) məmulatları damğalamaq üçün saxta damğa (damğalama vasitəsi) hazırlama.

 Cinayətin subyektiv cəhəti: təqsirin birbaşa qəsd formasında ifadə oluna bilər.

 Cinayətin subyekti xüsusidir: qiymətli metallardan və qiymətli daşlardan zərgərlik və digər məişət məmulatlarının hazırlanması (istehsalı) ilə məşğul olan şəxslər.

Tərtib etdilər:

“Cinayət hüququ” kafedrasının rəisi,

polis polkovniki, h.ü.f.d.,dosent 


İmrəli Məmmədli

“Cinayət hüququ” kafedrasının dosenti,

polis polkovniki, h.ü.f.d.,dosent 


Rəsul Rüstəmov
Mövzu:4 İctimai qayda və ictimai təhlükəsizlik əleyhinə olan cinayətlər

Plan:

1. İctimai təhlükəsizlik və ictimai qayda əleyhinə olan cinayətlərin ümumi anlayışı və xarakteristikası;

2. İctimai təhlükəsizlik və ictimai qayda əleyhinə olan cinayətlərin növləri və tərkibinin təhlili. 

3. Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlər və ictimai mənəviyyat əleyhinə olan cinayətlər

Ədəbiyyat: 

1. Azərbaycan Respublikasının Konstitusiyası. Bakı, 2021

2. Azərbaycan Respublikasının Cinayət Məcəlləsi. Bakı, 2022

3. 1948-ci il 10 dekabr Ümumdünya İnsan hüquqları Bəyənnaməsi 

4. “İnsan hüquqularının və əsas azadlıqların müdafiəsi haqqında” 4 noyabr 1950-ci il Avropa Konvensiyası

5. “Narkotik vasitələrin və psixotrop maddələrin qanunsuz dövriyyəsinə qarşı mübarizə haqqında” BMT-nin 20 dekabr 1988-ci il Vyana Konvensiyası.

6. “Terorizmin qarşısının alınması haqqında” 27 yanvar 1977-ci il Avropa Konvensiyası

7. “Terrorizmin maliyyələşdirilməsi ilə mübarizə haqqında” BMT-nin 9 dekabre 1999-cu il Konvensiyası

8. “Narkotik vasitələrin, psixotrop maddələrin və prekursorların qanunsuz dövriyyəsi ilə mübarizə haqqında” AR-in 28 iyun 2005-ci il tarixli Qanunu.

9. AR-in Konstitusiya Məhkəməsinin “AR Cinayət Məcəlləsində nəzərdə tutulan “mütəşəkkil dəstə” anlayışının şərh edilməsi haqqında” 20 aprel 1999-cu il tarixli Qərarı

10. Azərbaycan Respublikasının Cinayət Məcəlləsinin 228-ci maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 29 dekabr 2003-cü il tarixli Qərarı. 

11.  Azərbaycan Respublikasının Cinayət Məcəlləsinin 228.1, 229.1, 230, 231 və 232.1-ci maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 21 iyun 2010-cu il tarixli Qərarı. 

12. Azərbaycan Respublikasının Cinayət Məcəlləsinin 244.1-ci maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 17 mart 2011-ci il tarixli Qərarı. 

13.  Azərbaycan Respublikasının Cinayət Məcəlləsinin 221.3-cü maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 20 may 2011-ci il tarixli Qərarı. 

14.  Azərbaycan Respublikasının Cinayət Məcəlləsinin 237-ci maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 25 fevral 2013-cü il tarixli Qərarı. 

15. Azərbaycan Respublikası Konstitusiyasının 64-cü maddəsi və AR CM-in 8-ci maddəsi baxımından həmin Məcəlləinin 18-ci madddəsinin və AR CM-in 27.1-ci maddəsinə münasibətdə həmin Məcəllənin 234.1-ci maddəsinin şərh edilməsinə dair Azərbaycan Respublikası Konstitusiya Məhkəməsi Plenumunun 18 sentyabr 2020-ci il tarixli Qərarı. 

16. Azərbaycan Respublikasının Cinayət Məcəlləsinin 234-cü maddəsinin həmin Məcəllənin 237-ci maddəsi ilə əlaqəli şəkildə şərh edilməsinə dair Azərbaycan Respublikası Konstitusiya Məhkəməsi Plenumunun 6 iyul 2021-ci il tarixli Qərarı. 

17. “Xuliqanlıq işləri üzrə məhkəmə təcrübəsi haqqında” AR Ali Məhkəməsi Plenumunun 23 mart 2004-cü il tarixli, 1№-li Qərarı

18. “Silahın, onun komplekt hissələrinin, döyüş sursatının, partlayıcı maddələrin və qurğuların qanunsuz hazırlanmasına, dövriyyəsinə və talanmasına dair işlər üzrə məhkəmə təcrübəsi haqqında” AR Ali Məhkəməsi Plenumunun 27 may 2005-ci il tarixli 2 №-li Qərarı

Sual 1. İctimai təhlükəsizlik və ictimai qayda əleyhinə olan cinayətlərin ümumi anlayışı və xarakteristikası;

Azərbaycan Respublikası Konstitusiyasında insan və vətəndaş hüquqlarının və azadlıqlarının təmin edilməsi dövlətin ali məqsədi kimi təsbit olunmuşdur (12- ci maddə). Şəxsiyyətin, cəmiyyətin və dövlətin həyatı vacib maraqlarının daxili təhlükələrindən mühafizəsi, şəxsiyyətin, cəmiyyətin normal həyat tərzini, vətəndaşın əmək fəaliyyəti və istirahəti üçün təhlükəsiz şəraitin, habelə ictimai və dövlət müəssisələrin və təşkilatların normal işləmələri təmin edən hüquq normaları sisteminin yaradılmasını tələb edir. Bu istiqamətdə dövlətimizin ali qanunvericilik orqanı tərəfindən bir sıra aktlar qəbul edilmişdir. Belə ki, yeni CM, «Terrorizm haqqında» Qanun, «Xidməti və mülki silah haqqında» Qanun və s. Qəbul olunmuş qanunvericilik aktlarına uyğun olaraq ictimai təhlükəsizlik dedikdə, şəxsiyyətin, cəmiyyətin və dövlətin həyatı vacib maraqlarının mühafizə vəziyyəti başa düşülür.

 Təhlükəsizliyin əsas obyektləri hesab edilir:

-şəxsiyyət, onun hüquq və azadlıqları;

-cəmiyyət onun maddi mənəvi dəyərləri;

-dövlət, onun konstitusiya quruluşu, suverenliyi, müdafiə qabiliyyəti və ərazi bütövlüyü.

 Hüquq ədəbiyyatında təhlükəsizliyə verilmiş bu anlayış özündə böyük qrup ictimai münasibətləri birləşdirən «ümumi», «geniş» anlayış kimi qəbul edilir və mühafizə olunur.

 1999-cu ildə Azərbaycan Respublikasının yeni Cinayət Məcəlləsinin qəbul olunması şəxsiyyətin, cəmiyyətin və dövlətin mühafizəsi istiqamətdə hüquqi tədbirlər sisteminin yaradılmasında mühüm addım idi. Cinayət Məcəlləsinin «Şəxsiyyət əleyhinə cinayətlər», «Dövlətin konstitusiya quruluşunun əsasları və təhlükəsizliyi əleyhinə olan cinayətlər» fəsillərində də geniş mənada ictimai təhlükəsizliyə qəsd edən cinayətlər nəzərdə tutulmuşdur.

İctimai təhlükəsizlik əleyhinə olan cinayətlər digər cinayətlərdən onunla fərqlənir ki, bu cinayətlər konkret fərdlərə yox, geniş əhali kütləsinə zərər yetirir.

 Bu cinayətlər Azərbaycan Respublikasının CM-nin 25-ci fəslində nəzərdə tutulmuşdur. Fəsildə nəzərdə tutulan cinayətlərin xüsusi obyektini ictimai təhlükəsizliyi təmin edən ictimai münasibətlərdir. Burada ictimai təhlükəsizlik dar mənada nəzərdə tutulur.

 İctimai təhlükəsizlik dedikdə şəxsiyyətin, cəmiyyətin və dövlətin həyati vacib maraqlarının daxili və xarici təhlükələrdən mühafizə vəziyyəti başa düşülür. Hüquq ədəbiyyatında ictimai qayda geniş və dar mənada başa düşülür. İctimai qayda geniş mənada dedikdə sosial hüquq normaları və birgə yaşayış qaydaları ilə tənzimlənən münasibətlər başa düşülür. Bu fəsildə nəzərdə tutulan ictimai qayda dar mənada başa düşülür, yəni, ictimai yerlərdə qanunçuluğun və sakitliyin vəziyyəti və sosial ünsiyyətlər sahəsində münasibətlər nəzərdə tutulur.

 Dövlətin təhlükəsizliyinə, ekoloji təhlükəsizliyi, nəqliyyat vasitələrinin təhlükəsizliyinə, vətəndaşların sağlamlığına qəsd edən cinayətlər CM-nin digər fəsillərində nəzərdə tutulmuşdur.

Bu fəsildə nəzərdə tutulan cinayətlərin qrup obyekti ictimai təhlükəsizlik və ictimai qaydadır.

 Obyektiv tərəfdən - bu cinayətlərin böyük əksəriyyəti hərəkətlə törədilir: terrorçuluq (214-cü maddə), adamları girov götürmə (215 maddə), dəniz quldurluğu (219-cu maddə), xuliqanlıq (221-ci maddə), bəzi cinayətlər hərəkətsizliklə törədilir: odlu silahı diqqətsiz saxlama (230-cu maddə), silahın, döyüş sursatının, partlayıcı maddələrin və qurğuların mühafizəsi üzrə vəzifələri, lazımınca yerinə yetirməmə (231-ci maddə). Digər cinayətlər həm hərəkətlə həm də hərəkətsizliklə törədilir. Məsələn: tikinti, mədən işlərinin və sair işlərin aparılmasının təhlükəsizlik qaydalarının pozma (222-ci maddə), partlayış təhlükəli obyektlərdə təhlükəsizlik qaydalarını pozma (223-cü maddə).

 İctimai təhlükəsizlik əleyhinə olan cinayətlər fəslində nəzərdə tutulan cinayətlərin çoxu formal tərkiblidir. Məsələn, banditizm (217-ci maddə), cinayətkar birlik (təşkilat) yaratma (218-ci maddə), radioaktiv materiallarla qanunsuz davranma (226-cı maddə) və s. Digər cinayətlər maddi tərkibdə nəzərdə tutulmuşdur. Məsələn: yanğın təhlükəsizliyi qaydalarını pozma (225-ci maddə), tikinti, məədən işlərinin və sair işlərin aparılmasının təhlükəsizlik qaydalarını pozma (222-ci maddə) və s.

Subyektiv cəhətdən: ictimai təhlükəsizlik əleyhinə olan cinayətlərin böyük hissəsi birbaşa qəsdlə törədilir. Məsələn: terrorçuluq (214-cü maddə), banditizm (217-ci maddə), xuliqanlıq (221-ci maddə) və s. Bəzi cinayətlər ehtiyatsızlıqdan törədilir. Məsələn, tikinti, mədən işlərinin və s. işlərin aparılmasının təhlükəsizlik qaydalarını pozma (222-ci maddə), yanğın təhlükəsizlik qaydalarını pozma (225-ci maddə) və s. bəzi cinayətlərdə subyektiv cəhətin əlaməti olan məqsəd əsas əlamət kimi nəzərdə tutulmuşdur. Məsələn: terrorçuluq, banditizm, cinayətkar birlik (təşkilat) yaratmaq və s.

Subyekt: 16 yaşı tamam olmuş, anlaqlı, fiziki şəxslərdir. CM-in 214,215,221.2,221.3, 232-ci maddələr subyekt 14 yaşı tamam olmuş anlaqlı, fiziki şəxslər nəzərdə tutulmuşdur. Bəzi cinayətlər üçün xüsusi subyekt nəzərdə tutulmuşdur. Məsələn: 225-ci maddə üçün subyekt üzərinə yanğın təhlükəsizliyi qaydalarına riayət edilməsi vəzifəsi qoyulmuş şəxslər nəzərdə tutulmuşdur.

 Bu cinayətlərin bir çoxunun sanksiyaları nisbi – mütləq və alternativ növlərdə nəzərdə tutulmuşdur. Bəzi sanksiyalarda əmlak müsadirəsi cəzası əlavə cəza qismində nəzərdə tutulmuş və bu cəza növünün təyin olunması məhkəmənin səlahiyyətinə aid edilmişdir.

Sual 2. İctimai təhlükəsizlik və ictimai qayda əleyhinə olan cinayətlərin növləri və tərkibinin təhlili.

 Adamları girov götürmə (CM 215) ictimai qayda və ictimai təhlükəsizlik əleyhinə olan cinayətlər içərisində adamları girov götürmə ən təhlükəli cinayətlərdən biri hesab olunur. Bir çox hallarda dövlətə, onun strukturu, beynəlxalq münasibətlərə təsir etdiyinə görə və başqa dövlətlərdə də, eyni zamanda əcnəbi və vətəndaşlığı olmayan şəxslərində törətməsi hallarının geniş yayılması nəzərə alınaraq bu sahədə mübarizə beynəlxalq xarakter daşıyır. Bununla bağlı BMT-nin 1979-cu ildə qəbul etdiyi Adamları girov götürmə ilə əlaqədar Beynəlxalq Konvensiya mövcuddur.

 Adamları girov götürmə dedikdə - Girov götürülənin azad olunması şərti ilə dövləti, təşkilatı və ya vətəndaşı hər hansı hərəkəti etməyə və ya hər hansı hərəkətdən çəkinməyə vadar etmək məqsədilə şəxsi girov götürmə və ya saxlama başa düşülür.

215.2. Eyni əməllər:

215.2.1. qabaqcadan əlbir olan bir qrup şəxs tərəfindən törədildikdə;

215.2.2. təkrar törədildikdə;

215.2.3. həyat və sağlamlıq üçün təhlükəli olan zor tətbiq etməklə törədildikdə;

215.2.4. odlu silahdan və ya silah qismində istifadə edilən əşyalardan istifadə etməklə törədildikdə;

215.2.5. bilə-bilə yetkinlik yaşına çatmayan şəxs barəsində törədildikdə;

215.2.6. təqsirkar tərəfindən aşkar surətdə hamilə qadın barəsində törədildikdə;

215.2.7. iki və ya daha çox şəxs barəsində törədildikdə;

215.2.8. tamah niyyəti ilə törədildikdə

215.3. Bu Məcəllənin 215.1 və ya 215.2-ci maddələrində nəzərdə tutulmuş əməllər mütəşəkkil dəstə tərəfindən törədildikdə və ya ehtiyatsızlıqdan zərərçəkmiş şəxsin ölümünə və ya digər ağır nəticələrə səbəb olduqda

 Obyekt – ictimai təhlükəsizlikdir. Bundan əlavə insanların həyatı və sağlamlığı, insanların şəxsi azadlığı və toxunulmazlığıdır. Azadlıqdan məhrum edilən şəxs zərərçəkmiş şəxs hesab olunur.

 Obyektiv cəhətdən - Adamları girov götürmədə və ya adamları girov qismində zorla saxlamada ifadə olunan hərəkətlər başa düşülür. Qeyd olunan bu hərəkətlər azadlığın elə məhdudlaşdırılmasıdır ki, təqsirkar dövlətə, təşkilata və ya vətəndaşa qarşı öz tələblərinin yerinə yetirilməsi müqabilində şəxsi azad edəcəyini bildirir. Azadlığın məhdudlaşdırılması müxtəlif üsullarla törədilə bilər: Məsələn, zor tətbiq etməklə, aldatma ilə, silah və silah qismində istifadə edilən əşyalardan istifadə etməklə və.s. 215.1-ci maddə yalnız sağlamlıq üçün təhlükəli olmayan zor tətbiq etməni nəzərdə tutur. Adamları girov götürmədə təqsirkar şəxs öz əməlini açıq şəkildə törədir və tələblərini irəli sürür. 

 Subyekt - 14 yaşına çatmış fiziki anlaqlı şəxsdir. Adamları girov götürən və ya girov qismində saxlayan şəxs icraçı subyekt hesab olunur.

 Subyektiv cəhətdən - Birbaşa qəsdlə törədilir. Məqsəd zəruri ünsür kimi çıxış edir. Bu cinayətin törədilməsində əsas məqsəd müəyyən tələblərin yerinə yetirilməsinə nail olmaqdır. Azadlığın məhdudlaşdırılması isə məqsədə çatmaq üçün vasitə hesab olunur. Cinayət şəxsin bu məqsədlə azadlığının məhdudlaşdırıldığı andan başa çatmış hesab olunur. Bu cəhətdən cinayət formal tərkibli cinayət hesab olunur.

 Öz formasına və obyektiv cəhətinə görə adamları girov götürmə adam oğurluğu və qanunsuz azadlıqdan məhrum etməyə oxşasa da, bu cinayətlər arasında əsas fərq obyektdir. Sadaladığımız cinayətlərdə əsas obyekt şəxsin azadlığıdırsa, adamları girov götürmədə əsas obyekt ictimai təhlükəsizlikdir. Eyni zamanda adamları girov götürmədə cinayətkar şəxs etdiyi hərəkətləri açıq şəkildə edir və öz tələblərini açıq şəkildə irəli sürür (Bir çox hallarda KİV də istifadə etməklə).

 Adamları girov götürmə qabaqcadan əlbir olan bir qrup şəxs tərəfindən törədildikdə hərəkətləri birbaşa icra edən eyni zamanda bilvasitə cinayətin törədilməsində iştirak edən şəxs icraçı hesab olunurlar. Bir çox hallarda vəzifə bölgüsünə əsasən iştirakçıların hərəsi bir hərəkəti törədir. Bu halda da,əməl qabaqcadan əlbir olan bir qrup şəxs tərəfindən törədilmiş hesab olunur.

 Adamları girov götürmə eyni anda vahid niyyətlə bir neçə şəxsə qarşı törədildikdə, bu əməl iki və daha artıq şəxsə qarşı törədilmiş adamları girov götürmə hesab olunur. Həyat və sağlamlıq üçün təhlükəli zor dedikdə - zərərşəkmiş şəxsin sağlamlığına yüngül, az ağır və ağır zərər vurulmasını başa düşürük.

 Törədilən hərəkətlər nəticəsində zərərçəkmiş şəxs ehtiyatsızlıqdan vəfat edərsə və ya digər ağır nəticələr (dövlətə yaxud təşkilata külli miqadarda ziyan dəyməsi, şəxsin bundan yaranan xəstəlikləri ) baş verərsə hərəkətlə nəticə arasında səbəbli əlaqə dəqiq müəyyən olunmalıdır

 Banditizm (CM 217) 

Banditizm dedikdə - tşkilatlara və ya ayrı ayrı şəxslərə basqın etmək məqsədi ilə sabit silahlı qruplar (bandalar) təşkil etmə, belə qruplara rəhbərlik etmə başa düşülür. Banditizm işləri ilə əlaqədar 1996-cı ildə qəbul edilmiş Ali Məhkəmənin plenum qərarında qeyd edilir ki, Banda, ümumiyyətlə sabit cinayətkar dəstə: 1) iki və daha çox şəxsdən ibarət olması, 2) sabitliyi, iyerarxiq quruluşun olması, 3) silahlı olması və qrupun bütün üzvlərinin bunu bilməsi, və        4) basqın etmək məqsədinin olması əlamətlərinə malik olmalıdır. Bandanın sabit olması dedikdə, onun üzvləri arasında möhkəm birliyin olması, bir yox bir neçə cinayətlərin törədilməsi niyyətləri, üzvlərinin daimiliyi və vəzifə bölgüsünün olması, rəhbərlik sistemin olması və s. başa düşülür. Odlu silah və ya soyuq silahın olması, partlayıcı qurğulardan istifadə hallarının olması və bunun bütün iştirakçıların bilməyi kifayət edir ki dəstə banda hesab olunsun. Qeyd etmək lazımdır ki, silahdan istifadə edib etməmək vacib deyil, silahın mövcudluğu artıq silahlı hesab olunması üçün əsasdır. Bandanın təşkil edilməsi, onun iştirakçılarının axtarılıb tapılması, silahın əldə edilməsi, rol bölgüsünün həyata keçirilməsi, planın tərtib olunması kimi hərəkətlərlə ifadə olunur. Rəhbərlik etmək dedikdə isə bir çox hallarda təşkilin davamı kimi, törədiləcək cinayətlərin planlaşdırılması, maliyyə məsələlərinin və pulun bölüdürülməsi, üzvlər arasında vəzifə bölgüsü və cəzalandırmanın həyata keçirilməsidir. Basqın dedikdə biz, zərərçəkmiş üzərində zor tətbiq etməklə cinayətkar nəticənin əldə edilməsi və ya dərhal zor tətbiq edilməsi üçün real təhlükə yaratmağa yönəldilmiş hərəkətlər başa düşürük.

 217.2-ci maddə - Sabit silahlı qruplarda və ya onların törətdikləri basqınlarda iştirak etmə - kimi qeyd olunmuşdur. Silahlı bandada iştirak etmək dedikdə, nəyinki bandanın basqınlarında iştirak etmək, həmçinin onun mənafeyləri üçün hərəkətlərin həyata keçirilməsində başa düşülür. Məsələn: bandya daimi nəqliyyat xidmətinin göstərilməsi, onları silahla təmin etmə, maliyyələşdirmə və.s. Plenum qərarına görə basqında iştirak etməyən şəxs o halda bandada iştiraka görə məsuliyyətə cəlb oluna bilər ki, o bandada iştirak etdiyini dərk etmiş olsun.

 Obyekt – ictimai təhlükəsizlikdir. Bundan əlavə insanların həyatı və sağlamlığı Habelə mülkiyyət münasibətləridir.

 Obyektiv cəhətdən – Bandalar təşkil eymə, ona rəhbərlik etmə, sabit silahlı qurupların basqınlarında iştirak etmə və bandada iştirakı etmə ilə əlaqədar fəal hərəkətlərdir.

 Subyekt - 16 yaşına çatmış fiziki anlaqlı şəxsdir. Bandanın tərkibində                  14 yaşdan 16 yaşına kimi olan şəxslər törətmiş olduqları konkret cinayət əməllərinə görə məsuliyyətə cəlb olunurlar.

 Subyektiv cəhətdən - birbaşa qəsdlə törədilir. Məqsəd zəruri ünsür kimi çıxış edir. Bu cinayətin törədilməsində əsas məqsəd təşkilatlara və ayrı ayrı şəxslərə basqın etməkdir. Deməli belə məqsədin olmadığı, lakin bandanın əlamətləri olduğu qrupları bu maddə ilə məsuliyyətə cəlb etmək olmaz.

 Qanunvericilik quruluğuna görə banditizm kəsik tərkibli cinayət hesab olunur. Çünki dispozisiyada sadalanan hərəkətlər təşkilatlara və ya ayrı ayrı şəxslərə basqın məqsədi ilə edilən andan, basqının həyata keçirilib keçirilməməsindən asılı olmayaraq bitmiş hesab olunur.

 Cinayətkar birlik (təşkilat) yaratma (CM 218) - Azərbaycan Respublikası müstəqillik qazandıqdan sonra, 1990-cı illərdə yaranmış siyasi pərakəndəlikdən və qeyri sabit vəziyyətdən istifadə edərək mütəşəkkil dəstələr tərəfindən törədilən cinayətkarlığın sayı artdı. Ümumilli lider Heydər Əliyev 1996-cı ildə Cinayətkarlığa qarşı mübarizənin gücləndirilməsi, qanunçuluq və hüquq qaydasının möhkəmləndirilməsi haqqında fərmanı imzalandıqdan sonra, Respublikamızda bu fəaliyyətə qarşı mübarizəni həyata keçirən DİO-nun qurumu yaradıldı və Cinayət Məcəlləsinə “Cinayətkar birlik” yaratma anlayışı daxil oldu. cinayətkar birlik və mütəşəkkil dəstə dedikdə - iyerarxiq quruluşa malik olma, yaxşı işlənib hazırlanmış cinayətkar plan, məxfilik, üzvlər arasında sabitliyin olması, rüşvətlə ələ almanın mövcüdlüğü, xarici əlaqələrin olması başa düşülür. 1996-cı ildə qəbul olunmuş bu sahədə Ali Məhkəmənin Plenum qərarına əsasən “Banditizm” və “Cinayətkar birlik yaratma” öz quruluşuna görə eynidir, hər iki maddə arasında əsas fərq banditizm cinayətində məqsədin təşkilatlara və ayrı ayrı şəxslərə basqın etmək məqsədi ilə yaradılmasıdır. Bu mənada məqsəd cinayətin tövsifində zəruri rol oynayır. CM-in 218-ci maddənin dispozisiyasında qeyd olunmuşdur ki, cinayətkar birlik yaratma dedikdə, ağır və xüsusilə ağır cinayətlər törətmək məqsədi ilə cinayətkar birlik yaratma, habelə belə birliklərə və ya onların tərkib hissəsi olan struktur bölmələrinə rəhbərlik etmə, həmçinin ağır və ya xüsusilə ağır cinayətlərin törədilməsi üçün plan və şərtlərin işlənib hazırlanması məqsədi ilə mütəşəkkil dəstələrin təşkilatçılarının, rəhbərlərinin və ya sair nümayəndələrinin birliyini yaratma – başa düşülür. Dəstənin yaradılması və onun çinayətkar fəaliyyətində iştirak etmə Banditizm cinayətində olduğu kimidir. 

 Maddənin 2-ci hissəsində cinayətkar birlikdə (təşkilatda), habelə mütəşəkkil dəstələrin təşkilatçılarının, rəhbərlərinin və ya sair nümayəndələrinin birliyində iştirak etmə kimi müəyyən olunmuşdur. İştirak etmə dedikdə, bu birliyə daxil olma, birliyin cinayətkar fəaliyyətində iştirak etmə, rəhbərlərin tapşırıqlarırını icra etmə başa düşülür. Cinayətkar birliyi yaradan və ya ona rəhbərlik edən şəxs CM- in 218-ci maddəsi ilə eləcədə cinayətkar birliyin törətdiyi və təqsirkarın niyyəti ilə əhatə olunan bütün cinayətlərə görə, bu cinayətlərin törədilməsində iştirak edib etməməsindəın asılı olmayaraq, məsuliyyət daşıyır. Eyni ilə cinayətkar birliyin iştirakçıları. Cinayətkar birliyin üzvü birliyin fəaliyyətinə daxil olmayan ayrı cinayəti törədikdə bu cinayətə görə müstəqil məsuliyyətə cəlb olunur. Əgər birliyə daxil olmayan lakin onun mənafeyi üçün hər hansı cinayətin törədilməsində bir dəfə köməklik göstərmiş şəxs, yalnız törətdiyi cinayətə görə məsuliyyətə cəlb olunur.

 218.3. maddədə belə əməllərin şəxs tərəfindən öz qulluq mövqeyindən istifadə etməklə törədilməsi halı qeyd olunmuşdur. Qrupun üzvü olsa da cinayətləri törədərkən vəzifəsindən istifadə etməmişdirsə, şəxsin məsuliyyəti 218.3-cü maddə ilə yarana bilməz. 

 Obyekt – ictimai təhlükəsizlikdi, bundan əlavə dövlətin təhlükəsizliyidir. 

 Obyektiv cəhətdən – ağır və xüsusilə ağır cinayət törətmək məqsədi ilə cinayətkar birlik yaratma, onlara rəhbərlik etmə, cinayətkar birlikdə iştirak etmə də ifadə olunan hərəkətlərdir. 

 Subyekt - 16 yaşına çatmış fiziki anlaqlı şəxsdir. Cinayətkar dəstənin tərkibində 14 yaşdan 16 yaşına kimi olan şəxslər törətmiş olduqları konkret cinayət əməllərinə görə məsuliyyətə cəlb olunurlar. 218.3- cü maddədə subyekt yalnız öz qulluq mövqeyindən cinayətkar məqsəd üçün istifadə edən şəxslər, yaxud hakimiyyət nümayəndələri ola bilər. 

 Subyektiv cəhətdən - birbaşa qəsdlə törədilir. Məqsəd zəruri ünsür kimi çıxış edir. Bu cinayətin törədilməsində əsas məqsəd ağır və xüsusilə ağır cinayətlər törətmək məqsədidir. Deməli belə məqsədin olmadığı, yaxud az ağır və böyük ictimai təhlükə törətməyən cinayətlərə görə bu maddə ilə məsuliyyətə cəlb etmək olmaz. Motiv müxtəlif ola bilər, əksər hallarda qazanc əldə etmək, maddi gəlir qazanmaqdır.

 Qanunvericilik quruluğuna görə bu cinayət kəsik tərkibli cinayət hesab olunur. Çünki dispozisiyada sadalanan hərəkətlər, ağır və xüsusilə ağır cinayətlər törətmək məqsədi ilə cinayətkar birlik yarandığı andan, cinayətlərin həyata keçirilib keçirilməməsindən asılı olmayaraq 218-ci maddə ilə cinayət əməli bitmiş hesab olunur.

 Kütləvi İğtişaş (CM 220) - bu cinayət əməlinin ictimai təhlükəliliyi onunla izah olunur ki, kütləvi iğtişaşlar dövlət hakimiyyət orqanlarının fəaliyyətini iflic vəziyyətinə salır, çox vaxt ictimai qaydanın pozuntularına, insanların tələfatı və ya zədələnməsinə gətirib çıxarır. İnsanların pərakəndə halda toplaşması bir çox hallarda öz pozulmuş hüquqlarının bərpa olunması və hansısa tələblərinin yerinə yetirilməsi ilə bağlı olur. Azərbaycan Respublikasının Konstitusiyasının 49-c cu maddəsində İnsanların Sərbəst Toplaşmaq Azadlığı müəyyən olunmuşdur. Lakin bu azadlıq həyata keçirərkən başqalarının hüquqlarını pozamamaq, dövlət orqanlarını qabaqcadan xəbərdar etməklə, ictimai qayda və ictimai əxlaqı pozmamaq şərti ilə, silahsız halda keçirmək mümkündür. Bu fəaliyyətin həyata keçirilməsi zamanı Sərbəst toplaşmaq azadlığı haqqında qanunun pozulduğu hallarda CM-n 169-cu maddəsi ilə toplantıların keçirilməsi qaydalarını pozma, yaxud İnzibati Xətalar Məcəlləsinin 513-cü maddəsi ilə məsuliyyətə yaranır.


 Lakin bəzi hallarda bu fəaliyyətin həyata keçirilməsində məqsəd zorakılıqların nümayiş olunması, dövlət orqanlarının normal fəaliyyətini pozmaq və ictimai qaydanı kobud şəkildə pozaraq insanların ziyan görməsi olur . Bu kimi hallarda CM-in 220-ci maddəsinin əhatə dairəsi yaranmış olur. Kütləvi iğtişaş dedikdə, ictimai əmin-amanlığı və təhlükəsizliyi kortəbii surətdə toplanmış insanlar tərəfindən elə pozulması başa düşülür ki, bu zaman hakimiyyət orqanlarının fəaliyyəti iflic vəziyyətinə salınır və ictimai dincliyin bərpası üçün fövqəladə tədbirlər, yəni yanğınsöndürənlərin, qoşun bölmələrinin, gücləndirilmiş polis dəstələrinin cəlb olunması və s. həyata keçirilir. CM 220.1-ci maddə, zorakılıqların, talanların, yanğınların törədilməsi, əmlakın məhv edilməsi, odlu silahın, partlayıcı maddələrin və ya qurğuların tətbiq edilməsi, yaxud hakimiyyət nümayəndələrinə silahlı müqavimət göstərilməsi ilə müşayiət olunan kütləvi iğtişaşların təşkil etmə və ya belə iğtişaşlarda iştirak etmə kimi müəyyən olunmuşdur. 

 Kütləvi iğtişaşlar təşkil etmə dedikdə,  bir və bir neçə şəxsi kütləvi iğtişaşların planlaşdırılmasında və hazırlanmasında, CM 220.1-ci maddəsinin dispozisiyasında qeyd olunan hərəkətlərin törədilməsi üçün dəstələri hazırlamada, iştirakçıların arasında rolların, vəzifələri bölüşdürmədə, kütləyə rəhbərlik etmə başa düşülür. Cinayət formal tərkibli olduğuna görə nəticələrinin baş verib verməməsindən asılı olmayaraq, belə fəaliyyətə dair hər hansı hərəkətlərin edildiyi andan cinayət başa çatmış hesab olunur. Kütləvi iğtişaşlarda iştirak etmə dedikdə, şəxsin iğtişaş törədən kütlənin içərisində talanların, zorakılqların, yanğınların və CM-in 220.1-ci maddəsində sadalanan hərəkətləri fəal şəkildə törətməsi nəzərdə tutulur.

 Kütləvi iğtişaşların gedişində zorakılıqlar şəxslərin sağlamlığna ağır zərər vursa, və ya ölümlə və s. ağır nəticələr olarsa, eyni zamanda əmlakı məhv etmə, talama ilə bağlı hallar cinayətlərin məcmusu qaydasında CM-in 220 və əlavə olaraq CM-in 120, 126 və ya 186-cı maddələri  ilə tövsif olunacaqdır. 

 Maddənin 2-ci hissəsində hakimiyyət nümayəndəsinin qanuni tələblərinə fəal şəkildə tabe olmamağa və kütləvi iğtişaşlara, habelə vətəndaşlara qarşı zorakılıq etməyə çağırışlar etmədə ifadə olunur. Qeyd olunan çağırışlar dedikdə, kütəyə təhrikedici müraciətlər etmə, vərəqələr paylama və digər formada iştirakçıların şuruna, emosiyalarına onları ictimai təhlükəli əməli törətməyə sövq etmək məqsədi ilə təsir etmə başa düşülür. Belə hərəkətlər ixtşaşın başlamasına təkan rolunu oynamır və ona rəhbərlik kimi xüsusiyyətləri daşımır. Bu ümumi kütləyə qarşı olan çağırışlardır. Əgər kütləyə rəhbərlik edən yaxud onun yaradan şəxs tərəfindən belə çağırışlar olarsa əməl təkcə 220.1-ci maddəsi ilə yaranır. 

 Obyekt – ictimai təhlükəsizlikdi. insanların həyatı və sağlamlığı, habelə mülkiyyətin müxtəlif formaları bu cinayətin əlavə obyekti qismində çıxış edir. 

 Obyektiv cəhətdən – talanların, yanğınların törədilməsi, əmlakın məhv edilməsi, odlu silahın partlayıcı maddələrin və ya qurğuların tətbiq edilməsi, yaxud hakimiyyət nümayəndələrinə silahlı müqavimət göstərilməsi ilə müşayiət olunan hərəkətlərdə ifadə olunan təşkil etmədə və iştirak etmədə ifadə olunan hərəkətlərdir. 

 Subyekt - 16 yaşına çatmış fiziki anlaqlı şəxsdir. Cinayətkar dəstənin tərkibində 14 yaşdan 16 yaşına kimi olan şəxslər törətmiş olduqları konkret cinayət əməllərinə görə məsuliyyətə cəlb olunurlar. 

 Subyektiv cəhətdən - Birbaşa qəsdlə törədilir. Baş vermiş ictimai təhlükəli nəticələrə münasibət isə dolayı qəsd formasındadır. Motiv və məqsəd müxtəlif ola bilər, məsələn siyasi, mülkiyyət və s. 

 Xuliqanlıq (CM 221) - ictimai qayda əleyhinə olan və təcrübi fəaliyyətdə ən çox rast gəlinən cinayətlərdən biri xuliqanlıq cinayətidir. Cinayət Məcəlləsinin 221-ci maddəsində əks olunmuş Xuliqanlıq ictimai qaydanı kobud sürətdə pozan hərəkətlərdir. Ümumiyyətlə ictimai qayda dedikdə, cəmiyyətdə insanlar arasında təşəkkül tapmış, adət və ənənələr, əxlaq normaları ilə, habelə qüvvədə olan qanunvericiliklə müəyyən edilən qarşılıqlı davranış, və birgə yaşayış qaydalarının sistemidir. Məsələn, ümumi istifadə üçün nəzərdə tutulmuş nəqliyyat vasitəsində şəxslərin digər insanlarla müəyyən məsafədə olması, və etik və söyüş kimi səslərdən istifadə etməməsi cəmiyyətimizdə təşəkkül tapmış normal ictimai qaydadır, yaxud bankada insanların çoxluq təşkil etdiyi yerlərdə növbə sistemi ilə insanlara xidmətin göstərilən və ya hər kəsin buna əməl etməsi ictimai qaydadır. İctimai qaydanı kobud sürətdə pozan hərəkətlər dedikdə, həmin bu birgəyaşayış qaydalarına zidd, və özünü digər şəxslərdən üstün tutma, onlar üzərində zorbalıq göstərmə başa düşülür. Məsələn, şəxsin avtobusda ucadan nalayiq söyüşlərlə birini təhqir etməsi yaxud qadını açıq aşkar narahat etməsi, başqaları ilə onları narahat edəcək şəkildə dalaşma.

 CM-in 221-ci maddəsinin dispozisiyası belə qeyd olunmuşdur: xuliqanlıq - yəni ictimai qaydanı kobud sürətdə pozan, cəmiyyətə açıqca hörmətsizlik ifadə edən, şəxslər üzərində zor tətbiq olunması ilə və ya belə zorun tətbiq edilməsi hədəsi ilə, habelə özgənin əmlakının məhv edilməsi, yaxud zədələnməsi ilə müşayiət edilən qərəzli hərəkətlər. 

 Cəmiyyətə açıqca hörmətsizliklə ifadə olunan hərəkətlər təqsirkar təsadüfən gördüyü yaxud tanımadığı insanları, yaxud tanıdığı insanları cəmiyyət içərisində insanların olduğu yerdə, hər hansı bəhanə ilə söyməsi, döyməsi və s. kimi hərəkətlər. 

 Qeyd etmək lazımdır ki, şəxsi münasibətlər zəmnində və evdə, insanlardın olmadığı kənar yerdə dalaşma, yaxud başqa cür hərəkətlər xuliqanlıq hesab oluna bilməz, çünki cinayətin tərkibinin yaranmasının üçün obyektiv cəhətin məkan anlayışı mütləq şəkildə olmalıdır. Yəni bu kimi hərəkətlər o zaman xuliqanlıq hesab oluna bilir ki, o cəmiyyət arasında, ictimai yerdə insanların olduğu zaman baş vermiş olsun. 

 Xuliqanlıq işləri üzrə məhkəmə təcrübəsi haqqında Ali Məhkəmənin Plenum Qərarında bildirilir ki, xuliqanlıq hərəkətləri o zaman cinayət kimi qiymətləndirilə bilər ki, dispozisiyada qeyd olunmuş ictimai qaydanı kobud sürətdə pozan, cəmiyyətə açıqca hörmətsizlik ifadə edən hərəkətlər mütləq şəkildə şəxslər üzərində zor tətbiq olunması ilə və ya belə zorun tətbiq edilməsi hədəsi ilə, habelə özgənin əmlakının məhv edilməsi, yaxud zədələnməsi ilə müşayiət olunsun. Əks halda bu kimi hərəkətlər sadalanan hallarla müşayiət olunmazsa bu inzibati məsuliyyətə səbəb olur.

 Zor tətbiq edilməsi dedikdə, şəxsin sağlamlığına yüngül zərər vurulması ilə nəticələnən hərəkətlər başa düşülür. Bu vaxt əməlin əlavə olaraq 128-ci maddə ilə də məsuliyyətə cəlb olunmasına ehtiyac olmur. Lakin zor tətbiq edilməsi şəxsin sağlamlığına az ağır yaxud ağır zərər vurarsa əməl cinayətlərin məcmusu qaydasında həmdə 126 və ya 127 ildə də tövsif olunur. Zor tətbiq edilməsi ilə bağlı hədə isə şəxsin sağlamlığına zərər vurulacağı, yaxud onu öldürəcəyi ilə başlı edilən psixi təsirdir. Ali Məhkəmənin Plenum qərarında qeyd olunur ki, hədə real olmadıqda həm də 134-cü maddə ilə məcmu yarana bilməz. 

 Əmlakı məhv etmə ona sonradan bərpa oluna bilməyəcək şəkildə zərər vurulması, zədələmə dedikdə, sonradan bərpa oluna biləcək dərəcədə zərər vurulması nəzərdə tutulur. Əmlak ziyanın miqdarı 186-ci maddədə göstərilən miqdardan az olmalıdır, əks təqdirdə əməl həmdə 186-cı maddə ilə də məsuliyyətə səbəb olur. Yandırmaqla, partlatmaqla əmlaka xuliqanlıq niyyəti ilə zərər vurulan hallarda isə əməl həm 221.1,  həm də 186.2.2-ci maddə ilə tövsif olunur. 

 Ali Məhkəmənin Plenum Qərarında həmçinin qeyd olunur ki, təqsirkarın xuliqanlıq niyyəti olmadan belə hərəkətlərə yol verilirsə, əməl xuliqanlıq kimi tövsif oluna bilməz. Məsələn, zərərçəkmiş şəxsin təhriki ilə başlayan dava, yaxud haqlı olaraq hansısa qanunazid hərəkətlərə yol vermə, eyni zamanda təsadüfən başlayan mübahisə və .s. 

 Obyekt – bilavasitə obyekt ictimai qaydadır, habelə mülkiyyətin müxtəlif formaları yaxud şəxslərin sağlamlığı bu cinayətin əlavə obyekti qismində çıxış edir. 

 Obyektiv cəhətdən – ictimai qaydanı kobud sürətdə pozan, cəmiyyətə açıqca hörmətsizlik ifadə edən, şəxslər üzərində zor tətbiq olunması ilə və ya belə zorun tətbiq edilməsi hədəsi ilə, habelə özgənin əmlakının məhv edilməsi, yaxud zədələnməsi ilə müşayiət edilən qərəzli hərəkətlərdir. Bundan əlavə əməlin hansı şəraitdə, harda törədilməsinin aydınılaşdırılması zəruridir. 

 Subyekt - 16 yaşına çatmış fiziki anlaqlı şəxsdir. Ağırlaşdıran hallarda xuliqanlığı törədilməsində isə 14 yaşından yaranır. 

 Subyektiv cəhətdən – yalnız birbaşa qəsdlə törədilir. Təqsirkar ictimai qaydanı kobud sürətdə pozan, cəmiyyətə açıqca hörmətsizlik ifadə edən hərəkətlər etdiyini dərk edir, və bunları arzu edir. Motiv, niyyət zəruri ünsür kimi çıxış edir, digər niyyətlə yəni şəxsi münaqişə, nifrət zəmnində və digər motivlərlə törədilən əməl xuliqanlıq kimi tövsif oluna bilməz. 

 Xuliqanlıq cinayəti həmçinin 

 221.2.1. bir qrup şəxs tərəfindən və ya təkrar törədildikdə; 

 221.2.2. ictimai qaydanın qorunması üzrə vəzifəni yerinə yetirən və ya ictimai qaydanın pozulmasının qarşısını alan hakimiyyət nümayəndəsinə və ya digər şəxsə müqavimət göstərməklə törədildikdə 

 221.3. 221.1-ci və ya 221.2-ci maddələrində nəzərdə tutulmuş əməllərin silahdan və ya silah qismində istifadə olunan əşyalardan istifadə edilməklə törədilməsi zərər çəkmiş şəxsə zor tətbiq olunması ilə, yaxud özgənin əmlakının məhv edilməsi və ya zədələnməsi ilə müşayiət olunduqda - kimi ağırlaşdıran hallarda da törədilə bilər. 

 İctimai qaydanın qorunması üzrə vəzifəni yerinə yetirən şəxs dedikdə, küçələrdə, və ya ictimai yerlərdə post–patrul xidmətinin həyata keçirilməsi və s. başa düşülür. 

 Hakimiyyət nümayəndəsi isə ictimai qaydanı qorumaq vəzifəsi daşıyan istənilən şəxs ola bilər. Burada digər şəxslər isə üzərinə ictimai qaydanı qorunması vəzifəsi qoyulmuş, yaxud vətəndaşlıq borcunu yerinə yetirən şəxs başa düşülür. 

 Müqavimət göstərmə, təkcə tabe olmama yox, eyni zamanda xuliqanlıq hərəkətlərinin qarşısını almağa fəal şəkildə mane olma kimi hərəkətlər başa düşülür. Müqavimət göstərmə artıq başlamış xuliqanlıq hərəkətlərinin davamı kimi çıxış etməlidir, əks halda əməl həm də 315-ci hakimiyyət nümayəndəsinə qarşı müqavimət göstərmə ilə tövsif olunacaqdır. 

 Silah və silah qismində istifadə olunan əşyalardan istifadə etməklə törədilmə o zaman mövcud ola bilər ki, həmin hərəkətlər zor göstərmə yaxud əmlakı məhv etmə, zədələnmə ilə müşayiət olunsun. Silah yalnız nümayiş etdirilmə, və ya hədələmə kimi istifadə olunarsa belə əməl 221.3-cü maddə ilə deyil, 221.1-ci maddə ilə tövsif olunur.
 Qanunsuz olaraq silah, onun komplekt hissələrini, döyüş sursatı, partlayıcı maddələr və qurğular əldə etmə, başqasına vermə, satma, saxlama, daşıma və gəzdirmə (CM 228) 

 Bu cinayət üçün məsuliyyət nəzərdə tutan norma blanket olduğuna görə cinayətin tövsifi zamanı mütləq şəkildə “Xidməti və mülki silah haqqında AR-ın qanunu”, Ali Məhkəmənin Plenumunun 27 may 2005-ci il tarixli 2 sayılı “Silahın, onun komplekt hissələrinin, döyüş sursatının, partlayıcı maddələrin və qurğuların qanunsuz hazırlanmasına, dövriyyəsinə və talanmasına dair işlər üzrə Qərarına”, bunlardan əlavə Konstitusiya Məhkəməsinin qərarlarına müraciət olunmalıdır. 

 228.1-ci maddədə qanunsuz olaraq silah, onun komplekt hissələrini, döyüş sursatı, partlayıcı maddələr və qurğular əldə etmə, başqasına vermə, satma, saxlama, daşıma və ya gəzdirməyə görə məsuliyyət müəyyən olunmuşdur. Predmet kimi odlu silah, onun komplekt hissələri, döyüş sursatı (yivsiz odlu ov silah üçün həmin silah üçün döyüş sursatı istisna olmaqla) partlayıcı maddələr, və qurğular çıxış edir. Ali Məhkəmənin plenum qərarında qeyd olunmuşdur ki, bu kimi predmetlərin göstərilən predmətlərə aid olub olmaması məsələsi üçün xüsusi biliyə ehtiyac olduqda iş üzrə ekspertizanın keçirilməsi zəruridir. 

 Odlu silah anlayışı BMT-nin Transmilli mütəşəkkil cinayətkarlığa qarşı Konvensiyasını tamamlayan odlu silahın, onların hissələrinin və komponentlərinin, habelə döyüş sursatının qanunsuz hazırlanmasına və dövriyyəsinə qarşı Protokolunda göstərilmişdir. Odlu silah dedikdə, “Xidməti və mülki silah haqqında” qanuna əsasən, barıtın və digər alışan maddələrin yanmasından yaranan enerji hesabında mərmisi istiqamətlənmiş hərəkət edərək müəyyən məsafədən hədəfi mexaniki zədələmək və ya sıradan çıxarmaq təyinatına malik olan silah başa düşülür. Odlu silah həm sənaye həm də kustar üsulla hazırlana bilər. Qaz silahı, soyuq silah, eləcə də, soyuq atıcı silahla odlu silah hesab edilmir. Onlar CM-in 228.4-cü maddəsində nəzərdə tutulan cinayətin predmetini təşkil edir. Ali Məhkəmənin plenum qərarına görə odlu silahın komplekt hissələri dedikdə, onun funksioanal təyinatını müəyyən edən hissələr, odlu silahın lüləsi, zərbə, buraxılış, bağlayıcı mexanizim, baraban, eləcə də kompleks halında silahdan təyinatı üzrə istifadə etməyə atəş açmağa imkan verən digər detallar başa düşülür. Odlu silahın üzərində olsa belə həmin silahdan təyinatı üzrə istifadə etməyə imkan verməyən əşyalar və qurğular odlu silahın komplekt hissələrinə aid deyil.

 Dispozisiyada sadalanmış hərəkətlərin qanunsuz edilməsinə görə məsuliyyət həll olunmuşdur.

 Əldə etmə dedikdə, silahın satın alınması, başqa əmlak və ya əşya ilə dəyişdirilməsi, borc və ya bəxşiş kimi alınması, borc əvəzinə ödənilməsi, habelə tapıldıqda onların mənimsənilməsi başa düşülür. Odlu silahı talama, onu qanunsuz əldə etmə hesab olunmur. Belə halda əməl CM-in 232-ci maddəsi ilə tövsif olunur. Kimlər qanuna görə odlu silah əldə edə bilməz və ya kimlərə verilə bilməz. Bu hallar “Xidməti və Mülki silah haqqında” qanunda sadalanmışdır. Yivsiz lüləli ov tüfənginin qanunsuz hazırlanması, əldə edilməsi CM-n 228-ci maddəsi ilə məsuliyyət yaratmır. Bu kimi hallarda inzibati xətalar məcəlləsinin müvafiq maddəsi ilə məsuliyyət məsələsi həll olunur. Bununla belə ov tüfəngində təyinatını itirmiş tüfəngim hazırlanması cinayət məsuliyyəti yaradır. 

 Başqasına vermə həmin predmetlərin digər şəxslərə verilməsi, onların özgəninkiləşdirməsidir. Həmçinin özgəyə bağışlama, müvəqqəti saxlama, və ya istifadə etmək üçün verməyə də aid edilir. 

 Qanunsuz satma dedikdə, silahın hər hansı üsulla yayılması, bəxşiş verilməsi, borc əvəzinə vermə və. s başa düşülür. 

 Saxlama – onların binalarda, gizli saxlanc yerlərində, habelə mühafizə təmin edilən yerlərdə saxlanması başa düşülür. 

 Daşıma və ya gəzdirilməsi dedikdə, təqsirkarın bilavasitə paltarında, yaxud bədəninin üstündə, eyni zamanda çantasında, portfeldə gəzdirməsi, yerinin dəyişdirilməsi məqsədi ilə istənilən üsulla edilən hərəkətlər isə dəyişdirilmə başa düşülür. 

 228-ci maddə formal tərkibli olduğu üçün sadalanan hərəkətlər edildiyi andan cinayət bitmiş hesab olunur. Hər hansı kriminal nəticənin baş verməsi tələb olunmur. 228-ci maddə bundan əlavə ağırlaşdıran tərkib əlamətləri: 

228.2.1. qabaqcadan əlbir olan bir qrup şəxs tərəfindən törədildikdə;

228.2.2. təkrar törədildikdə - müşayiət olunur. 

 Cinayət Məcəlləsinin 228.1, 228.2, 228.3-cü maddələrində nəzərdə tutulmuş cinayətlərin iki və daha artıq törədilməsi törədilməsi təkrarlıq hesab olunur. Təkrarlıq zaman fasiləsi ilə odlu silahın qanunsuz dövriyyəsini nəzərdə tutur. Şəxs əldə etdiyi silahı saxlayır, gəzdirir, daşıyırsa bu vahid niyyətlə əhatə olunan uzanan cinayət hesab olunduğuna görə təkrarlıq hesab edilə bilməz. Yaxud təqsirləndirilən şəxs eyni vahid niyyətlə bir neçə silah alırsa bu təkrarlıq hesab edilmir. Ümumiyyətlə odlu silahın əldə edilməsi və qanunsuz dövriyyəsi bir çox hallarda praktikada başqa növ cinayətə hazırlıq üçün edilir, buna görə əməl həm də başqa cinayəti törətmək üçün edilibsə, məsələn şəxs adam öldürmək məqsədilə odlu silah əldə edirsə, cinayətlərin məcmusu qaydasında həm 228 həm də 120-ci maddənin müvafiq bəndi ilə tövsif olunur.

 228-ci maddənin xüsusilə ağırlaşdıran halı əməlin mütəşəkkil dəstə tərəfindən törədilməsidir. 

 Cinayət Məcəlləsinin 228.4-cü maddəsi milli geyim ləvazimatı hesab olunan ərazilərdə və ya ovçuluq peşəsi ilə bağlı olaraq soyuq silah gəzdirmə halları istisna olmaqla, qanunsuz olaraq qaz silahının, soyuq silahın o cümlədən soyuq atıcı silahı əldə etmə, satma, və ya gəzdirməyə görə cinayət məsuliyyəti müəyyən edir. Soyuq silah dedikdə - konstruksiyasına, ölçülərinə və materialına görə birbaşa istehsalat və ya təsərrüfat məişət məqsədləri üçün nəzərdə tutulmayan, xüsusi olaraq insanın əzələ qüvvəsindən istifadə etməklə zərərvurma obyekti ilə bilavasitə təmas zamanı xəsarət yetirmək təyinatına malik olan silahdır. Soyuq silahlara həmçinin, döyüş milli, ov bıçaqları. süngülər, deşici və ya qarışıq təyinatlı silahlar eləcə də zərbə dağıdıcı təsirli silahlar (beşbarmaq, numçaka və .s) aiddir. 

 Konstitusiya Məhkəməsinin 29 dekabr 2003-cü il tarixli Plenum qərarı ilə, Milli Məclisə tövsiyə edilmişdir ki, maddənin adı ilə dispozisiyası arasındakı uyğunsuzluq məsələsi həll edilsin, Bundan sonra dispozisiyadakı tullayıcı silah termini, soyuq atıcı silahla əvəz edilmişdir. Soyuq atıcı silah dedikdə, insan əzələsinin və ya mexaniki qurğunun enerjisi hesabına istiqamətlənmiş hərəkət edən əşyalara məsafədən hədəfi zədələmək təyinatına malik olan silah başa düşülür. Həmçinin soyuq silahlarda sənaye üsulu ilə həm də əldə düzəltmə ola bilər. 

 Təqsirləndirilən şəxs silahdan istifadə etməklə cinayət törətdikdə, onun əməli ayrıca tövsif olunur. Məsələn, silah tətbiq etməklə quldurluq törədilərsə, əməl həm 181.2.5 və həm də 228-ci maddələr ilə tövsif olunacaqdır.

 Zəruri mudafiə zamanı, digər şəxsdə silahı alaraq özünü müdafiə edən zaman şəxsin əməli 228-ci maddə ilə yarana bilməz.

 228-ci maddənin qeyd hissəsində şəxsin əldə etdiyi belə predmetləri motivindən asılı olmayaraq təhvil verən şəxsin cinayət məsuliyyətindən azad olunması barədə norma müəyyən olunmuşdur. Bu hə şəxsin öz təşəbbüsü ilə həm də digər şəxsin tövsiyyəsi ilə ola bilər.

 Obyekt – bilavasitə obyekt silah, döyüş sursatı, partlayıcı maddələrlə davranma sahəsində ictimai münasibətlərdir. 

 Obyektiv cəhətdən qanunsuz olaraq silah, onun komplekt hissələrini, döyüş sursatı, partlayıcı maddələr və qurğular əldə etmə, başqasına vermə, satma, saxlama, daşıma və ya gəzdirmədə ifadə olunan hərəkətlərdir

 Subyekt - 16 yaşına çatmış fiziki anlaqlı şəxsdir.

 Subyektiv cəhətdən – birbaşa qəsdlə törədilir. Təqsirkar qanunsuz olaraq silah, onun komplekt hissələrini, döyüş sursatı, partlayıcı maddələr və qurğular əldə etdiyini, başqasına verdiyini, satdığını, saxladığını, daşıdığını və ya gəzdirdiyini dərk edir və bunları arzu edir. 
 Qanunsuz olaraq silah hazırlama (CM 229) – CM-in 228-ci maddəsinin dispozisiyasında nəzərdə tutulmayan hərəkətlərdən biri silahın qanunsuz hazırlanmasıdır. “Xidməti və Mülki silah haqqında” qanunun 10-cu maddəsinə görə silah hazırlamaq yalnız buna xüsusi icazəsi olan müəssisələr tərəfindən həyata keçirilə bilər. Belə icazəni AR - Daxili İşlər Nazirliyi verir. 229-cu maddənin dispozisiyasında qanunsuz olaraq silah, onun komplekt hissələrini, döyüş sursatını, partlayıcı maddələrin və qurğuları hazırlama, habelə odlu silahı təmir etmə qeyd olunmuşdur. Hazırlama dedikdə, onların yaradılması və ya itirilmiş məhvetmə qabiliyyətinin bərpa edilməsi, yaxud onların üzərində dəyişiklik etmə nəticəsində onların odlu və ya soyuq silah, döyüş sursatı, yaxud partlayıcı maddə xüsusiyyətlərinin əldə etmə vəziyyətinə gətirilməsi başa düşülməlidir. Təmir etmə isə onun itirilmiş məhv etmə xüsusiyyətini bərpa etmə başa düşülür. Təmir prosesində silah istifadə üçün yararlı vəziyyətə gətirilməlidir. 

 Qeyd etmək lazımdır ki, yivsiz odlu ov silahının, onun komplekt hissələrinin və onun üçün döyüş sursatının qanunsuz hazırlanması 228-ci maddədən fərqli olaraq, CM-in 229.1 maddəsində nəzərdə tutulan cinayətin tərkibini yaradır. 

 229-cu maddə formal tərkibli cinayət olduğu üçün, onun başa çatmış hesab olunması üçün hər hansı kriminal nəticənin baş verməsi tələb olunmur. Hazırlama zamanı odlu silah tam hazır vəziyyətə gətirildiyi, təmir etmədə isə tam şəkildə yararlı vəziyyətdə olduğu andan cinayət başa çatmış hesab olunur. Hazırlama prosesi zamanı şəxs yaxalandıqda əməl cinayət etməyə cəhd kimi tövsif olunacaqdır. 

 Şəxs silahı hazırladıqdan yaxud təmir etdikdən sonra, həm də onun gəzdirir və ya saxlayırsa əməl cinayətlərin məcmusu kimi həm 228 həm də 229-cu maddələri ilə tövsif olunur. Odlu silahın komplekt hissələrini taladıqdan sonra silah hazırlayarsa yəni eyni ilə şəxsin məsuliyyəti iki maddə ilə 232 və 229-cu maddələrlə yaranır. 

 Cinayət Məcəlləsinin 229.4-cü maddəsi qanunsuz olaraq qaz silahının, soyuq silahın, soyuq atıcı silahın hazırlanmasına görə məsuliyyəti müəyyən edir. Bunları da hazırlama anlayışı eyni ilə 229.1-ci maddə də olduğu kimidir. Onu da qeyd etmək lazımdır ki, qaz silahı, soyuq silahı yalnız hazırlamağa görə qanunverci məsuliyyət müəyyən etmişdir. Onların təmir etdirilməsinə görə cinayət qanunvericiliyində müddəa nəzərdə tutulmamışdır. 

 Obyekt – bilavasitə obyekt silah istehsalı və dövriyyəsi sahəsində ictimai təhlükəsizlik təşkil edir. 

 Obyektiv cəhətdən qanunsuz olaraq silah, onun komplekt hissələrini, döyüş sursatını, partlayıcı maddələrin və qurğuları hazırlama habelə odlu silahı təmir etmədə ifadə olunan hərəkətlərdir. 

 Subyekt - 16 yaşına çatmış fiziki anlaqlı şəxsdir.

 Subyektiv cəhətdən – yalnız birbaşa qəsdlə törədilir. Təqsirkar şəxs bu cinayətlərin predmetini qanunsuz olaraq hazırladığını və ya odlu silahı təmir etdiyini dərk edir və bunu arzu edir. Motivin cinayətin tövsifinə təsiri yoxdur. Lakin hazırlamaqda məqsəd sonradan hansısa cinayəti törətməkdirsə, əməl həm də niyyətində olduğu cinayəti törətməyə hazırlığa görə məsuliyyətə səbəb olur.

 Ağırlaşdıran tərkib ünsürlərindən eyni əməllərin, qabaqcadan əlbir olan bir qrup şəxs tərəfində törədilməsi, və təkrar törədilməsi qeyd olunmuşdur. Şəxsin bir halda CM-in 229.1 ci maddəsində göstərilən əməli, sonradan 229.4-cü əməli törətməsi məzmun baxımından fərqli olduqları üçün təkrarlıq hesab oluna bilməz. Təkrarlıq zaman fasiləsi ilə belə hallara yolvermədə ifadə olunur. Məsələn, şəxs qanunsuz odlu silah hazırlayır və üstündən 3 gün keçdikdən sonra yenə odlu silah hazırlamaq üçün komplekt hissələr alır və hazırlayır. 229-cu maddənin xüsusilə ağırlaşdıran halda mütəşəkkil dəstə tərəfindən törədilməsi halı da mövcuddur. 

 Odlu silahı diqqətsiz saxlama (CM 230).  Azərbaycan Respublikasının “Xidməti və Mülki silah haqqında” qanunun 15-ci maddəsinin 2-ci hissəsinə görə, silah onun mühafizəsi, təhlükəsizliyini təmin edən və kənar şəxslər tərəfindən onun ələ keçirilməsini istisna edən şəraitdə saxlanılmalıdır. Odlu silahı diqqətsiz saxlama haqqında danışarkən mütləq şəkildə Azərbaycan Respublikası Prezidentinin 24 avqust 2002-ci il tarixli Fərmanı ilə təsdiq edilmiş Xidməti və Mülki silahın uçotu, saxlanılması, gəzdirilməsi, daşınması, göndərilməsi və təyinatı üzrə istifadə olunması Qaydalarına müraciət etmək lazımdır. Elə Odlu silahı diqqətsiz saxlama dedikdə də, həmin bu qaydaları pozma başa düşülür. Lakın dispozisiyada qeyd olunduğu kimi burada cinayət məsuliyyətinin yaranması üçün odlu silahın diqqətsiz saxlanılması başqa şəxsin istifadəsi üçün şərait yaratmalıdır, və bu istifadə ağır nəticələrə səbəb olmalıdır. Odlu silahı diqqətsiz saxlamaq üçün ona qanuni sahibliyi həyata keçirmək tələb olunur, belə ki, qanunsuz olaraq odlu silahı diqqətsiz saxlama, 228-ci maddənin tərkibini yaradır. 

 Konstitusiya Məhkəməsinin 228.1, 229.1. 230-cu maddələrinin şərh edilməsi haqqında Plenum qərarına əsasən yivsiz odlu ov silahını diqqətsiz saxlama 230-cu maddə ilə məsuliyyətə səbəb olur. 230-cu maddənin predmeti yararlı vəziyyətdə olan odlu silahdır. Soyuq silah, partlayıcı maddələr, habelə döyüş sursatı bu maddənin predmetini təşkil etmirlər. 

 Odlu silahla bağlı Cinayət Məcəlləsinin digər maddələrindən fərqli olaraq 230-cu maddə maddi tərkiblidir. Cinayətin başa çatması üçün mütləq şəkildə qeyd olunan ağır nəticələr baş verməlidir. Ağır nəticələr dedikdə, odlu silahın diqqətsiz saxlanılması ilə, həmin silahın başqasının əlinə keçməsi və insan tələfatının, o cümlədən intihar, başqasının sağlamlığına ağır və ya az ağır zərər vurulması, əmlakın ciddi zədələnməsi və ya məhv olması kimi hallar başa düşülür. Bu kimi ağır halların yaranması ilə odlu silahı diqqətsiz saxlama arasında səbəbli əlaqə olmalıdır. Yəni əgər odlu silah diqqətsiz saxlanıldığına görə deyil, təsadüfən və axtarılaraq tapılmış və ondan istifadə edilmişdirsə, cinayət məsuliyyəti istisna edilir. Hərbi qulluqçunu odlu silahı diqqətsiz saxlaması, onun itirilməsinə və neqativ hallara yol açdıqda, CM-in 347-ci maddəsi ilə məsuliyyət yaranır. 

 Obyekt – bilavasitə obyekt – odlu silahla davranma sahəsində yaranan ictimai münasibətlərdir. Əlavə obyekt qismində insanların həyat və sağlamlığı, eyni zamanda mülkiyyət münasibətləri ola bilər. 

 Obyektiv cəhətdən - qanuni əsaslarla odlu silaha sahib olan şəxsin onu diqqətsiz saxlaması ilə yaranmış şərait nəticəsində həmin silahın başqa şəsin istifadə etməsinin ağır nəticələrə səbəb olmasında ifadə olunur. 230-cu maddə hərəkətsizliklə törədilən cinayətdir. Eyni zamanda obyektiv cəhətin nəticə və nəticə ilə hərəkərtsizlik arasında səbəbli əlaqə, dəqiq müəyyən olunmalıdır. 

 Subyekt - 16 yaşına çatmış odlu silaha qanuni sahiblik edən istənilən fiziki anlaqlı şəxs.

 Subyektiv cəhətdən – yalnız ehtiyatsızlıqla törədilir. Bu həm özünəgüvənmə, həm də etinasızlıqla ola bilər. 

 Silahın, döyüş sursatının, partlayıcı maddələrin və qurğuların mühafizəsi üzrə vəzifələri lazımınca yerinə yetirməmə (CM 231 ) 
 Maddəsinin dispozisiyasında qeyd olunmuşdur ki, odlu silahın, döyüş sursatının, partlayıcı maddələrin, və qurğuların mühafizəsi tapşırılmış şəxs tərəfindən öz vəzifələrinin lazımınca yerinə yetirilməməsi, onların talanmasına və ya məhf edilməsinə, yaxud digər ağır nəticələrə səbəb olduqda. Bu cinayət əməli öz xarici formasına görə CM-in 230-cu maddəsinə bənzəsə də, 231-ci maddənin subyekti xüsusidir və bu cinayət əməli şəxsin öz vəzifəsini lazımınca yerinə yetirməməsi nəticəsində törədilir. Şəxsin öz vəzifələrini lazımınca yerinə yetirməməsi dedikdə, Məsələn anbarda, silah istehsal edən müəssisələrdə, eyni zamanda onların satışı həyata keçirilən yerlərdə, mühafizə üzrə vəzifələrin lazımi qaydada yerinə yetirilməməsi başa düşülür. Odlu silah əgər onun mühafizəsi tapşırılmış, şəxs tərəfindən talanarsa əməl 231-ci maddə ilə deyil, CM-in 232-ci maddəsi, odlu silahın talanması kimi tövsif olunacaqdır. 

 Eynilə 230-cu maddə də olduğu kimi bu cinayət əməli maddi tərkiblidir, və cinayətin başa çatması üçün dispozisiyada qeyd olunan nəticələr və bu nəticələrlə vəzifələnin lazımı qaydada yerinə yetirilməməsi arasında səbəbli əlaqə olmalıdır. 

 Yenə Konstitusiya Məhkəməsinin Plenum qərarına əsasən, yivsiz odlu ov silahının mühafizəsi üzrə vəzifələrin lazımı qaydada yerinə yetirilməməsi, qeyd olunan halların baş verməsinə gətirib çıxararsa 231-ci maddə ilə məsuliyyətə səbəb olur. 

 Obyekt – bilavasitə obyekt – odlu silahla davranma sahəsində yaranan ictimai münasibətlərdir. Əlavə obyekt qismində şəxsiyyətin toxunulmazlığını təmin edən ictimai münasibətlər və mülkiyyət münasibətləri.

 Obyektiv cəhətdən - Odlu silahın, döyüş sursatının, partlayıcı maddələrin, və qurğuların mühafizəsi tapşırılmış şəxs tərəfindən öz vəzifələrinin sadalanan predmetlərin talanmasına və ya məhv edilməsinə, yaxud digər ağır nəticələrə səbəb olan şəkildə lazımınca yerinə yetirilməməsində ifadə olunur. 231-cu maddə də, hərəkətsizliklə törədilən cinayətdir. Eyni zamanda obyektiv cəhətin nəticə və nəticə ilə hərəkərtsizlik arasında səbəbli əlaqə, dəqiq müəyyən olunmalıdır. 

 Subyekt – xüsusidir, müqavilə və ya xüsusi sərəncam əsasında, xidməti vəzfələrinə görə odlu silahın yaxud bu cinayətin predmeti tapşırılmış 16 yaşına çatmış şəxs ola bilər. 
Subyektiv cəhətdən – yalnız ehtiyatsızlıqla törədilir. Bu həm özünəgüvənmə, həm də etinasızlıqla ola bilər. 

 Odlu silahı, döyüş sursatını, partlayıcı maddələri və qurğuları talama, yaxud hədə-qorxu ilə tələb etmə (CM 232) 
 Cinayət qanunvericiliyində buna oxşar bir sıra maddələr nəzərdə tutulmuşdur. Yəni talama, narkotik vasitə və psixotrop maddələri talama eyni zamanda mülkiyyət əleyhinə olan digər talama cinayətləri. Talama dedikdə, sadalanan predmetlərin, oğurluq, soyğunçuluq, quldurluq, dələduzluq, mənimsəmə, israf etmə yolu ilə ələ keçirmə başa düşülməlidir. Lakin Ali Məhkəmənin “Silahın, onun komplekt hissələrinin, döyüş sursatının, partlayıcı maddələrin və qurğuların qanunsuz hazırlanmasına, dövriyyəsinə və talanmasına dair işlər üzrə” Qərarında quldurluq istisna olmaqla həmin predmetlərin digər üsullarla talanmasını bu maddənin tərkibinə daxil etmişdir. 232-ci maddə formal tərkibli cinayətdir. Bitmə anı hədə qorxu ilə tələb etmədə predmetlər əldə olunmadan bitdiyi kimi, digər növ əldə etmə hallarında hərəkətlər predmetin qanunsuz olaraq oğurlandığı, mənimsənildiyi andan başa çatmış hesab olunur. Həmçinin Ali Məhkəmənin bu sahədə olan Plenum qərarında qeyd olunmuşdur ki, cinayət məsuliyyəti nəinki funksional istifadə üçün yararlı olan silahların talanması, həmçinin təmir edilmiş yararsız silah və odlu silah vəziyyətinə gətirilmiş təlim silahının talanması zamanı da yaranır. Təqsirləndirilən şəxs yanılaraq funksional istifadə üçün yararlı bilərək, səhvən yararsız silahı talamışdırsa, şəxsin əməli 232-ci maddəyə cəhd kimi tövsif olunacaqdır. 

 228.1-ci maddədə göstərilmiş yivsiz odlu ov silahının, onun komplekt hissələrinin və onun üçün döyüş sursatlarının talanması və ya hədə qorxu ilə tələb edilməsi, 232-ci maddənin tərkibini yaradır. 

 Odlu silahı ondan sonradan istifadə etmək məqsədi ilə, talama cinayətlərin məcmusu qaydasında, həm 232-ci maddə hə də törədilməsini planlaşdırılan cinayətə hazırlıq kimi tövsif olunacaqdır. Odlu silahın komplekt hissələrini talayıb, sonradan odlu silah hazırlama həm 232, həm də 229-cu maddə ilə məsuliyyətə səbəb olur. 

 Ağırlaşdıran tərkiblərdə: 232.2.1. qabaqcadan əlbir olan bir qrup şəxs tərəfindən 
 232.2.2. təkrar 

 232.2.3. şəxs tərəfindən öz qulluq mövqeyindən istifadə etməklə 

 232.2.4. həyat və sağlamlıq üçün təhlükəli olmayan zor tətbiq etməklə və ya belə zor tətbiq etmək hədəsi ilə törədildiyi hallar nəzərdə tutulmuşdur. 

Şəxs tərəfindən öz qulluq mövqeyindən istifadə etməklə törədilməsi dedikdə, həmin əşyaların müəyyən müddətə xüsusi vəzifələri yerinə yetirmək üçün, məsələn qarovulçu, növbə üzrə mühafizəçi, müvəqqəti verildiyi şəxsin onları talaması başa düşülür. 

Həyat və sağlamlıq üçün təhlükəli olmayan zor tətbiq etməklə və ya belə zor tətbiq etmək hədəsi ilə törədilmə dedikdə, döymə yaxud yüngül zərər yetirmə, əl qolunu bağlama, və.s üsullarla talamanı nəzərdə tutur. 

 Həmçinin bu cinayətin xüsusilə ağırlaşdıran hallarda, yəni mütəşəkkil dəstə tərəfindən törədilməsi, eyni zamanda həyat və sağlamlıq üçün təhlükəli olan zor tətbiq etməklə və ya belə zor tətbiq etmək hədəsi ilə törədilməsi nəzərdə tutulmuşdur. 

 Obyekt – 232-ci maddəsində qeyd olunan predmetlərin qanunla tənzimlənən dövriyyəsi sahəsində ictimai təhlükəsizlik və mülkiyyət münasibətləridir.

 Obyektiv cəhətdən - odlu silahı, döyüş sursatını, partlayıcı maddələri və qurğuları talama, yaxud hədə - qorxu ilə tələb etmədə ifadə olunan hərəkətlərdir. Bu cinayət yalnız hərəkətlə törədilir. 

 Subyekt – cinayəti törədərkən 14 yaşı tamam olmuş fiziki anlaqlı şəxs, eləcədə, odlu silahın və bu cinayətin digər predmetlərinin xidməti vəzifələrinə görə inanılıb tapşırılmış şəxs. 

 Subyektiv cəhətdən – yalnız birbaşa qəsdlə törədilir.

 İctimai qaydanın pozulmasına səbəb olan hərəkətləri təşkil etmə və ya bu cür hərəkətlərdə fəal iştirak etmə (CM 233) 

CM-in 233-cü maddəsində qeyd olunmuşdur ki, ictimai qaydanı kobud sürətdə pozan və ya hakimiyyət nümayəndələrinin qanuni tələblərinə tabe olmamaqla əlaqədar olan, yaxud nəqliyyatın, müəssisə, idarə və təşkilatın, normal fəaliyyətinin pozulmasına səbəb olan hərəkətlərin bir qrup şəxs tərəfindən törədilməsini təşkil etmə və ya bu cür hərəkətlərdə fəal iştirak etmə cinayət məsuliyyəti yaradır. Dispozisiyadan da göründüyü kimi, ictimai qaydanı pozan hərəkətlər və hakimiyyət nümayəndəsinə tabe olmamaqla bağlı hərəkətlərin bir qurup şəxs tərəfində törədilməsi yalnız 233-cü maddə ilə məsuliyyətə səbəb ola bilər. Xuliqanlıqdan fərqli olaraq zor tətbiq etmə, zor tətbiq etmə hədəsi yaxud əmlakın məhv edilməsi ilə müşayiət olunmur. 233-cü maddədə nəzərdə tutulan hərəkətlərin bir nəfər tərəfindən törədilməsi halında Xuliqanlıq cinayətinin tərkibi yoxdursa, İXM-ilə xırda xüliqanlığa görə məsuliyyəti yaranacaqdır. 

 İctimai qaydanın kobud sürətdə pozulması, xuliqanlıqda olduğu kimi mədəni, dini və s ictimai tədbirləri pozma, ictimai yerlərdə təsadüfi şəxsləri və ya şəxsi ucadan söymə, vətəndaşların dincliyini pozma kimi hərəkətlər başa düşülür. 

 Hakimiyyət nümayəndələrinin qanuni tələblərinə tabe olmamaq, yəni təqsirkar dərk edərək qanunazidd hərəkətləri dayandırmaq barədə hakimiyyət nümayəndəsinin tələblərinə qəsdən tabe olmur. Təbii ki, hakimiyyət nümayəndəsinin yalnız qanuni tələblərinə tabe olmamağı nəzərdə tutur. 

 Nəqliyyatın hərəkətinə mane olma yəni, bu hərəkətlərlə maşınların qarşısını kəsmə, hərəkətə mane olma başa düşülür. 

 Obyekt – ictimai qayda, habelə nəqliyyat, idarə və müəssisənin normal fəaliyyətini təmin edən ictimai münasibətlərdir.

 Obyektiv cəhətdən - ictimai qaydanı kobud sürətdə pozan və ya hakimiyyət nümayəndələrinin qanuni tələblərinə tabe olmamaqla əlaqədar olan, yaxud nəqliyyatın, müəssisə, idarə və təşkilatın, normal fəaliyyətinin pozulmasına səbəb olan hərəkətlərin bir qrup şəxs tərəfindən törədilməsini təşkil etmə, və ya fəal iştirak etmədə ifadə olunan fəal hərəkətlərdir. 

 Subyekt – cinayəti törədərkən 16 yaşı tamam olmuş, anlaqlı şəxsdir. 

 Subyektiv cəhətdən – yalnız birbaşa qəsdlə törədilir. Nəzərdən keçirilən cinayətin motiv və məqsədi müxtəlif ola bilər və bunlar tövsifə təsir etmir. 

 Bu cinayət formal tərkiblidir, sadalanan hərəkətlərin edildiyi andan cinayət başa çatmış hesab olunur. 

Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlər və ictimai mənəviyyat əleyhinə olan cinayətlər

Plan:

1. Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlər və ictimai mənəviyyat əleyhinə olan cinayətlərin ümumi anlayışı və xarakteristikası:
2. Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlərin anlayışı və tərkiblərinin təhlili:
3. İctimai mənəviyyat əleyhinə olan cinayətlərin anlayışı və tərkiblərinin təhlili. 

Sual 1. Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlər və ictimai mənəviyyat əleyhinə olan cinayətlərin anlayışı və ümumi xarakteristikası:
 Narkotik vasitələrin qanunsuz dövriyyəsi ilə əlaqədar cinayətlər son dövrlərdə Respublika ərazisində ən çox törədilən cinayətlərdən hesab olunur.  Nəzərə alsaq ki, dünyanın bir çox ölkələrində yeni növ sintetiq mənşəli narkotik vasitələr yaranır və onlar tranzit olaraq Azərbaycan Respublikasının da ərazisindən bir çox hallarda keçir, bu səbəbdən hüquq mühafizə orqanları tərəfindən ümumilikdə dövlət tərəfindən geniş tədbirlər görülür.  İctimai mənəviyyat əleyhinə olan bu cinayətlərin ictimai təhlükəliliyi ondadır ki,  narkotiklərin istifadəsi, qanunsuz dövriyyəsi bir fərdin yox , bütövlükdə cəmiyyətin, xüsusilə gənc nəslin mənəviyyatını korlayır, genefondunu zədələyir. 

    
Bu sahədə mübarizə beynəlxalq səviyyədə aparılır və bununla bağlı BMT-nin                                   3 Kovnvensiyası mövcuddur. 1961-ci il narkotik vasitələrin qanunsuz dövriyyəsi haqqında, 1971- ci il Psixotrop maddələrin qanunsuz dövriyyəsi haqqında və 1988-narkotik vasitələrin və psixotrop maddələrin qanunsuz dövriyyəsinə qarşı mübarizə haqqında Konvensiyalar.

    
Cinayət Məcəlləsinin 234.1-ci maddəsi son dövrlərə kimi şəxsi istehlak miqdarından artıq miqdarda narkotik vasitə və psixotrop maddələrin qanunsuz dövriyyəsi ilə bağlı idi, lakin 05 aprel 2022-ci il tarixdə qəbul edilmiş və qüvvəyə minmiş  dəyişikliklərə əsasən artıq şəxsi istehlak miqdarı deyil, belə vasitə və maddələrin xeyli miqdarına görə cinayət məsuliyyəti müəyyənləşdirilmişdir. Bundan əlavə əvvəllər satış məqsədi olmadan külli miqdarda narkotik vasitələrin qanunsuz dövriyyəsi ayrıca maddədə nəzərdə tutulmadığından belə olan hallarda hakim yalnız cəza təyinində ağırlaşdıran hal kimi nəzərə alırdı.  Dəyişikliyə əsasən isə  artıq külli miqdarda narkotik vasitələrin satış məqsədi olmadan qanunsuz dövriyyəsi hallarında 234.1--ci maddə ilə məsuliyyətə yaranacaqdır. 

  
 Ümumiyyətlə narkotik vasitələrin və psixotrop maddələrin cinayət məsuliyyəti müəyyənləşdirilərkən, bu sahədə qanunla təsdiq edilmiş  şəxsin cinayət məsuliyyətinə cəlb edilməsi üçün kifayət edən narkotik vasitə və psixotrop maddələrin miqdarına və onların külli miqdarına görə Siyahıya müraciət etmək lazımdır. Bundan başqa bu sahədə olan qanunvericilik aktları, ilk növbədə “Narkotik vasitələrin və psixotrop maddələrin qanunsuz dövriyyəsi haqqında” AR-nın Qanunu, Azərbaycan Respublikasının ərazisində dövriyyəsi qadağan edilmiş, məhdudlaşdırılmış və nəzarət edilən narkotik vasitələrin, psixotrop maddələrin, habelə Azərbaycan Respublikasının ərazisində idxalına, ixracına, tranzit nəql edilməsinə və istehsalına lisenziya  tələb olunan prekursorların siyahısı, narkotik vasitələrin və psixotrop maddələrin qanunsuz dövriyyəsi haqqında cinayət işləri üzrə Ali Məhkəmənun Plenum qərarları mövcuddur. 

Sual 2 Narkotik vasitələrin və psixotrop maddələrin qanunsuz dövriyyəsi ilə əlaqədar olan cinayətlərin anlayışı və tərkiblərinin təhlili:
Qanunsuz olaraq narkotik vasitələri, psixotrop maddələri və ya onların prekusorlarını hazırlama, istehsal etmə, əldə etmə, saxlama, daşıma, göndərmə və ya satma   ( CM 234 )  
 Son edilmiş dəyişikliklərə əsasən narkotik vasitələrin və psixotrop  maddələrin satış məqsədi olmadan şəxsi istehlak miqdarı deyil,  artıq xeyli miqdarda hazırlama, istehsal etmə, əldə etmə, saxlama, daşıma görə cinayət məsuliyyəti müəyyən edilmişdir. Maddənin dispozisiyasında qeyd olunmuş əldə etmə dedikdə, qanunun 1.0.9-cu maddəsinə görə həyata keçirilmə üsulundan asılı olmayaraq AR qanunvericiliyi ilə müəyyən olunmuş  qaydaları pozmaqla narkotik vasitələr, psixotrop maddələri və onların prekusorlarının alınması, hədiyyə kimi qəbul edilməsi, qarşılıqlı hesablaşma vasitəsi kimi mal və əşyalara dəyişdirilməsi başa düşülür.  Bu həmin maddələrin qeyri qanuni əldə edilməsidir. Talama və əkib becərmə istisna təşkil edir. Belə ki, bu əməllərə görə qanunverici ayrıca məsuliyyət müəyyən etmişdir. Bu əməllər 234.1-ci maddənin tərkibini yaratmır. İstintaq təcrübəsi onu göstərir ki,  daha cox əvəzli qaydada narkotik vasitələrini əldə etmə üsullarına rast gəlinir.

Saxlama – AR qanunvericiliyini pozmaqla şəxsin idarəçiliyində olan narkotik vasitə və psixotrip maddələri öz sərəncamında saxlanılmasına yönəlmiş bütün hərəkətlərdir. Burada saxlamanın yeri və müddəti fərq etmir, bu səbəbdən saxlama uzanan tərkiblidir. Ali Məhkəmənin Plenum qərarına görə başqa şəxsdən narkotik vasitəni , satış yaxud gəlir məqsədi olmadan alıb saxlayan şəxsdə saxlamağa görə məsuliyyətə cəlb edilir. Bu növ cinayətlərdə bu səbdən məqsəd dəqiq müəyyən edilməlidir. 

Hazırlama – Ali Məhkəmənin Plenum qərarında qeyd edilir ki, AR qanunvericiliyini pozmaqla istehlaka yarayan və ya yaramayan narkotik vasitə və psixotrop maddələrin hazırlanmasıdır. 1961-ci il Konvensiyasına əsasən bir növün digərinə çevirilməsi, saflaşdırılmasıda daxil, onun alınması ilə nəticələnən bütün hərəkətlər başa düşülür.  Plenum qərarına əsaəsn isə emal, bu maddələrin saflaşdırılması, birinin digərinə çevirilməsi, yaxud təsirinin gücləndirilməsidir.  Məntiqi olaraq hazırlama həm də, istehsalı əhatə edir. Məhkəmə və İstintaq təcrübəsində daha çox təbii xammaldan hazırlamaya rast gəlinir. 

 Daşıma – narkotik vasitə və psixotrop maddələrin daşınması və göndərilməsi anlayışları adətən bir yerdə verilir. Qanunun izahına görə AR-qanunvericiliyini pozmaqla narkotik vasitə və psixotrop maddələri şəxsin özündə, poçtla, nəqliyyat vasitəsi ilə, məlumatı olmayan şəxsdən istifadə etməklə, və digər yollarla yerinin dəyişdirilməsidir. Bu həm narkotik vasitələrin sahibi, həm də digər şəxslər tərəfindən həyata keçirilə bilər. Qanunvericilkdə, 234.1-ci maddədə yalnız daşımanı qeyd etmişdir. 

Ümumiləşdirilərək demək olar ki, 234.1-ci maddə ilə məsuliyyət məsələsi həll edilərkən işin halları dəqiq müəyyən olunmalıdır və məqsəd aydınlaşdırılmalıdır. İstintaq zamanı hökmən təqsirkarın həyat tərzi, qazanc mənbələri, narkotik istifadəçisi olub olmaması öyrənilməlidir.
   Maraq doğuran məsələlərdən biri də, şəxsin üzərində olan bir neçə növ narkotik vasitənin məsuliyyət məsələsidir. Ali Məhkəmənin Plenum qərarında deyilir ki, bir neçə növ narkotik vasitə olarsa onların hər birinə görə miqdar ayrı hesablanacaqdır. Məsələn şəxsin üzərində qurudulmuş halda 3 qram marixuana, və təmiz çəkisi 0.1 qram heroin varsa, və satış məqsədi yoxdursa, 234.1 ci maddə ilə məsuliyyətə cəlb edilə bilməz. Çünki, heroin 0.15 qram, qurudulmuş marixuananın isə, 5 qramı məsuliyyətə səbəb olur.

  Təhlil etdiyimiz maddənin digər tərkibi 234.2-ci maddədə əks olunan satış məqsədi ilə  narkotik vasitələrin, psixotrop maddələrin qanunsuz dövriyyəsidir. Satma dedikdə, narkotik vasitənin qanunsuz olaraq qazanc əldə etmək ,yaxud digər şəxsi maraq məqsədi ilə, yayılmasına yönəldilmiş hərəkətlər başa düşülür. Bu formal tərkibli cinayətlərdə məqsəd mütləq düzgün müəyyən olunmalıdır. Hüquq mühafizə orqanları tərəfindən satmaq niyyətinin olması müəyyən edilərkən başqa sübutlarla yanaşı narkotik vasitənin miqdarı, əvvəlcədən razılaşma, narkotik vasitənin çəkilib torbalara yığılması, tərəzinin olması nəzərə alınır. Satma niyyətinin olduğu andan cinayət başa çatmış hesab edilir. Təcrübədə daha çox rast gəlinən cinayətin törədilmə hallarından biridə, narkotik vasitənin dövlət sərhədindən keçirilməsi yolu ilə AR-in ərazisində satışının həyata keçirilməsidir. Belə olan hallarda şəxsin məsuliyyəti həm “Qçaqmalçılıq” (CM 206), həm də satış məqsədi ilə narkotik vasitələrin qanunsuz dövriyyəsi ilə məcmu yaradacaqdır. 

Obyekt – ictimai qayda, ictimai mənəviyyatla bağlı ictimai münasibətlərdir.

Obyektiv cəhətdən  - narkotik vasitələrin və psixotrop maddələrin qanunsuz dövriyyəsi ilə bağlı hərəkətlərdir. 

Subyekt – cinayəti törədərkən 16 yaşı tamam olmuş, fiziki, anlaqlı şəxsdir. 

Subyektiv  cəhətdən – yalnız  birbaşa qəsdlə törədilir. 234.2-ci maddədə  məqsəd subyektiv cəhətin zəruri əlaməti kimi çıxış edir,  belə ki, şəxsin məqsədi satış olmalıdır, və bu istintaq tərəfindən dəqiq müəyyən olunmalıdır. 

Narkotik vasitələri, psixotrop maddələri və ya onların prekusorlarını talama və ya hədə - qorxu ilə tələb etmə (CM 235) 

CM-in 235-ci maddəsi narkotik vasitələrin, psixotrop maddələrin və ya onların prekursorlarının cinayət yolu ilə əldə edilmə formalarına hədə-qorxu ilə tələb etməyə görə məsuliyyəti nəzərdə tutur.  Əvvəllər təkcə narkotik vasitələri talamağa görə məsuliyyət müəyyən edilmişdi. AR Cinayət qanunverciliyində hə də hədə qorxu ilə talamağa görə məsuliyyət müəyyən olundu.  Talama dedikdə, mülkiyyət əleyhinə cinayətlərdə olduğu kimi oğurluq, soyğuçuluq, quldurluq, dələduzlu  yolu ilə narkotik vasitələrin əldə edilməsi başa  düşülür. Hədə qorxu ilə tələb etmə isə, hədənin anlayışında olduğu kimi, zor tətbiq etmədən hədənin həyata keçirilməsidir. Talamanın yerləri barədə istintaq təcrübəsində fərqli məqamlar mövcuddur. Ali Məhkəmənin Plenum qərarına görə təsərrüfat məqsədi ilə əkilən və ya mühafizə olunan ərazidən narkotik vasitələri yığma talama hesab edilir. Burada narkotik vasitələrə qanuni və ya qanunsuz yolla sahiblik edəndən talama, cinayətin tövsifinə təsir etmir. Məsələn apteklərdən talama, yaxud əkib becərilən yerdən talam və .s. Təbii şəkildə bitmiş narkotik vasitələrin yaxud mühafizə olunmayan ərazidən narkotik vasitələri yığmaq məqsədində asılı olaraq 234.1 yaxud 234.2 ci maddə ilə məsuliyyət yaradır. 

Talama həm də satmaq məqsdi ilə törədilərsə, həm də 234.2-ci maddəyə hazırlıq yaradır. Tövsifedici əlamətlər içərisində 235.3.3-cü maddədə qeyd olunan şəxsin öz qulluq mövqeyindən istifadə etməklə talamanın həyata keçirilməsi diqqəti cəlb edir. Bu kimi hallara daha çox səhiyyə orqanlarında çalışan şəxslər tərəfində narkotik vasitələrin mənimsənilməsi, oğurlanmasını misal göstərmək olar. Saxta reseptlə aptekdən narkotik vasitə əldə edilməsi həm narkotik vasitələri talama hə də, 239-cu maddə reseptləri saxtalaşdırma ilə məsuliyyətə cəlb edilir.  Talama cinayətlərinin başa çatma anları müxtəlifdir. Məsələn oğurluqda, narkotik vasitənin üzərində sərəncam vermək hüququ yarandığı andan, quldurluqda basqın edildiyi andan başa çatmış hesab edilir. 

Obyekt – ictimai qayda, ictimai mənəviyyatla bağlı ictimai münasibətlərdir.
Obyektiv cəhətdən  - narkotik vasitələrin və psixotrop maddələrin talama və hədə qorxu ilə tələb etmədə ifadə olunan hərəkətlərdir.

Subyekt – cinayəti törədərkən 14 yaşı tamam olmuş, fiziki, anlaqlı şəxsdir. 

Subyektiv  cəhətdən –birbaşa qəsdlə törədilir. 
        Narkotik vasitələri, psixotrop maddələri istehlakına təhrik etmə  (CM 236 ) 

 Qanunun 1.0.16 –cı maddəsinə görə istehlaka təhrik dedikdə, bədii, audio, video və.s materiallar, o cümlədən kompyuterləşdirilmiş informasiya və digər vasitələrlə düzünə və ya dolayı yolla narkotik vasitə psixotrop maddələrin istehlakına təhrik etmə. Ali Məhkəmənin Plenum qərarına əsasən, dilə tutma, təklif etmə, məsləhət vermə, aldatma və.s üsullarla narkotik vasitələrin və psixotrop maddələrdə istifadə həvəsi yaratmağa yönəldilmiş hər hansı qəsdən edilmiş hərəkətlər başa düşülür. Bu cinayət əməli gənclər arasında narkotik vasitələrdən istifadə edənlərin sayının artmasına gətirib çıxarır. Cinayətin başa çatması üçün şəxsin narkotikdə həqiqətən istifadə edib etməməsinin fərqi yoxdur, təhrik edilən andan cinayət başa çatmış hesab edilir. Təhrik bir dəfə və ya dəfələrlə ola bilər. Zərərçəkmiş əgər təhrik olunana qədər ara sıra istifadə edən şəxs olmuşsa, onu mütəmadi bunu etməyə təhrik edən şəxsdə bu maddə ilə məsuliyyətə cəlb edilir. Yaxud narkotik vasitəni siqaret kimi doldurub çəkən şəxsi , onu daha ağır yollarla məsələn inyeksiya yolu ilə qəbul etməyə təhrik edən şəxsdə təhrik etməyə görə məsuliyyətə cəlb edilir. Əgər şəxs konkret təhrik etmədən üstüörtülü şəkildə narkotik vasitələrin dırnaqarası yaxşı şey kimi təqdim etmək, yaxud qeyri müəyyən şəxslər üçün ümumi şəkildə narkotik haqqında müsbət yönümlü danışan şəxsin əməli 236.1-ci maddə ilə məsuliyyətə cəlb edilə  bilməz. Bu kimi hallar qanunvericilkdə hələ ki, müəyyən olunmamışdır. 

Təcrübə onu göstərir ki, təhrik edən şəxs sonradan narkotik vasitəni satan şəxsdir. Belə olan hallarda şəxsin əməli cinayətlərin məcmusu qaydasında həm də satışa görə yaranacaqdır. 236-cı maddənin tövsifedici əlamətləri:

  236.2.1. qabaqcadan əlbir olan bir qrup şəxs və ya mütəşəkkil dəstə tərəfindən törədildikdə;
236.2.2. təkrar törədildikdə;
236.2.3. bilə-bilə yetkinlik yaşına çatmayan, iki və ya daha çox şəxs barəsində törədildikdə;
236.2.4. zor tətbiq etməklə və ya belə zor tətbiq etmək hədəsi ilə törədildikdə

beş ildən on ilədək müddətə azadlıqdan məhrum etmə ilə cəzalandırılır.
236.3. Bu Məcəllənin 236.1 və 236.2-ci maddələrində nəzərdə tutulmuş əməllər ehtiyatsızlıqdan zərərçəkmiş şəxsin ölümünə və ya başqa ağır nəticələrə səbəb olduqda

 Əməlin təkrar törədilməsini, iki və daha artıq şəxs barəsində törədilməsindən fərqləndirmək lazımdır. Belə ki, təkrar törədilmə dedikdə-bir nəfəri təhrik etdikdən sonra vahid niyyətlə əhatə edilməyən sonradan digər şəxsi də təhrik etmədir. İki və daha çox şəxsi təhrik etmə isə, vahid niyyətlə əhatə olunan iki və daha artıq şəxsi istehlaka təhrik etmədə ifadə olunur. 236.1-ci maddə yalnız qeyri zorakı üsullarla təhrik etməni nəzərdə tutur. Zor tətbiq edilməsi və ya belə zorun tətbiqi hədəsi ilə törədilməsi ağırlaşdıran hal hesab edilir. Zor tətbiq edərkən şəxsin sağlamlığına ağır və ya az ağır zərər gələrsə əməl cinayətlərin məcmusu qaydasında tövsif olunur.  Ehtiyatsızlıqdan zərərçəkmiş şəxsin ölümüŞ yüksək doza ilə narkotikin qəbulu, və digər ağır nəticələr dedikdə isə sonradan xəstəliyə tutulma, infeksiya və digər hallar nəzərdə tutulur. 

Obyekt – ictimai qayda, ictimai mənəviyyatla bağlı ictimai münasibətlərdir.
Obyektiv cəhətdən  - narkotik vasitələrin və psixotrop maddələrin istehlakına təhrik etmədə ifadə olunan fəal hərəkətlər.

Subyekt – cinayəti törədərkən 16 yaşı tamam olmuş, fiziki, anlaqlı şəxsdir. 

Subyektiv  cəhətdən –birbaşa qəsdlə törədilir. 
Qanunsuz olaraq tərkibində narkotik maddələr olan bitkiləri kultivasiya etmə   (CM 237) 

 AR-ın qanunveriliyini pozmaqla tərkibində narkotik maddələr olan bitkilərin əkilməsi, yetişdirilməsi, və ya onların toplanmasıdır. 

Əkmə dedikdə,  toxumun və ya ştilin torpaq sahəsinə əkilməsi başa düşülür. Bununla bağlı nəzəriyyədə alimlərin fikir müxtəlifliyi mövcuddur. Bəzi tədqiqatçıların fikrincə əkmə yalnız torpaq sahəsinə əkməni nəzərdə tutur, lakin təcrübə onu göstərir ki, bəzən ştili kənar ərazidə yetişdirməklə, yaxud ümumiyyətlə torpaq sahəsinə deyil, müasir aqrotexniki üsullarla suda narkotik vasitə yetişdirilir. Bir çox hallarda kortəbii bitən marixuananı, konkret əkib becərmədən fərqləndirmək lazımdır. Bunun üçün işin istintaqı zamanı mütləq şəkildə aqrotexniki ekspertiza keçirilməlidir. Torpaqdan kənar toxumun cücərdilərək sonradan əkilməsi, kultivasiya cinayətinə hazırıq hesab edilir. Lakin toxumun dibçəkdə yaxud yeşikdə yetişdirilməsi, özlüyündə bitmiş kultivasiya cinayəti hesab edilir. 

Təcrübi fəaliyyətdə kultivasiya cinayətləri törədilərkən, şəxsin ailə üzvlərinin də bu cinayətdə iştirakçılığı olur. Ailənin digər tərkiblərinin belə hərəkətləri 237-ci maddəyə köməkçilik kimi tövsif edilməlidir. 

Yetişdirmə dedikdə, əkilən narkotik vasitələrə qulluq edilməsi başa düşülür. 

Bu cinayət formal tərkibli cinayət olduğuna görə, kultivasiya edilən andan bitmiş hesab edilir, məhsulun əldə edilib edilməməsinin, əməlin tövsifinə təsiri yoxdur.  237-ci maddə tam olaraq istehlak məqsədini əhatə etdiyinə görə əməlin əlavə olaraq 234.1-ci maddə ilə tövsifinə ehtiyac qalmır. Lakin istehlaka görə əkdiyi narkotiki sonrada qanunsuz saxlayarsa, daşıyarsa əməl məcmu qaydasında həm də 234.1-ci maddə ilə tövsif olunacaqdır.  Əkilən narkotik vasitə satış məqsədi ilə əkilirsə, bu əməlləri həyata keçirərsə, həm 237 həm də 234.1 yaxud 234.4.3-cü maddə ilə, yox kultivasiya anında tutularsa 237 və 234.2 –ci maddəyə hazırlığa görə məsuliyyətə yaranacaqdır. Tovsifedici tərkib əlamətlərində:

237.2. Eyni hərəkətlər:
237.2.1. qabaqcadan əlbir olan bir qrup şəxs və ya mütəşəkkil dəstə tərəfindən törədildikdə;
237.2.2. təkrar törədildikdə;
237.2.3. külli miqdarda törədilməsi qeyd edilmişdir.

  Qeyd etmək lazımdır ki, kultivasiya edilən narkotik vasitələrin hansı miqdarının cinayət məsuliyyəti yaratması, nə qədərinin külli miqdar hesab edilməsi , 28 iyun 2005-ci il tarixli şəxsin cinayət məsuliyyətinə cəlb edilməsi üçün kifayət edən narkotik vasitələrin və psixotrop maddələrin miqdarına, habelə onların külli miqdarına görə - Siyahının 3-cü hissəsində qeyd edilmiş,  qanunsuz kultivasiya edilən tərkibində narkotik maddələr olan bitkilərin Siyahısı ilə müəyyənləşdirilir. 
Obyekt – ictimai qayda, ictimai mənəviyyatla bağlı ictimai münasibətlərdir.
Obyektiv cəhətdən  - narkotik vasitələrin kultivasiyası, əkmə, yetişdirmə, toplamada ifadə edilən hərəkətlər. 

Subyekt – cinayəti törədərkən 16 yaşı tamam olmuş, fiziki, anlaqlı şəxsdir. 

Subyektiv  cəhətdən –birbaşa qəsdlə törədilir. 
Sual 3. İctimai mənəviyyat əleyhinə olan cinayətlərin anlayışı 

və tərkiblərinin təhlili.
 Pornoqrafiq materialları və ya əşyaları qanunsuz yayma (CM 242) Pornoqrafik materialların yayılmaının ictimai təhlükəliliyi onların yetkinlik yaşına çatmayan şəxslərin normal psixi və fiziki inkişafına mənfi təsir etməsi ilə izah olunur. Bundan əlavə pornoqrafik materiallar çox vaxt cinsi eybəcərliklərin meydana gəlməsinə səbəb olur. Nəhayət pornoqrafik materiallarla tanış olma, seksual xarakterli zorakılıq hərəkətləri, əxlaqsız hərəkətlər və digər cinsi cinayətlərin törədilməsinə səbəb ola bilər.
 Bu cinayətin əsas bilavasitə obyekti ictimai mənəviyyətdir.

 Cinayətin profilaktik-pornoqrafik xaratkerli materiallar və ya əşyalardır.

 Pornoqrafik – cinsi münasibətlərlə bağlı olan şeylərin açıq təsviridir. Pornoqrafik predmet və materiallara qanun bu xarakterli nəşrləri. kino və ya video materialları, şəkilləri və s. əşyaları aid edir.

Sair əşyalar qismində heykəllər, cinsi orqanların fiqurları (maketləri) audioyazmalar, kompakt disklər və s. çıxış edir. 

Pornoqrafik materialları erotik xarakterli əsərlərdən ayırmaq lazımdır.

Erotika və parnoqrafiyanın arasında olan fərq cinsi münasibətlərin təsvir edilmə üsullarında ifadə olunur. Belə ki, pornoqrafik materiallar heç bir mənəvi, bədii dəyər daşımırlar, bu materialların müəllifləri, rejisorları, aktyorları çox vaxt məlum olmurlar, (onlar göstərilmir) eləcə də bu materiallarda cinsi orqanların, cinsi aktların və digər seksual hərəkətlərin iri planı əks olunur. Göstərilən əlamətlər üzrə də pornoqrafiyanı erotikadan ayırmaq çox çətindir. Buna görə də bu zaman sənətşünaslıq ekspertizası keçirilməlidir.

 Cinayətin obyektiv cəhəti bu hərəkətlərdə ifadə olunur: yayma və ya reklam məqsədilə qanunsuz hazırlama: qanunsuz yayma, qanunsuz reklam etmə; qanunsuz ticarət.

 Hazırlama – istənilən üsulla pornoqrafik materialların və əşyaların yaradılmasıdır. Bu üsullara aiddir: kitab yazma; ssenari yayma və ya reklam məqsədilə hazırlanması zamanı yaranır. Pornoqrafik materialları və ya əşyaları şəxs əgər öz şəxsi istehlakı üçün yaradırsa, cinayət tərkibi yaranmır.

 Yayma-pornoqrafik materialların digər şəxslərə verilməsi, yayılmasıdır. 

Yayma həm əvəzli, həm də əvəzsiz olaraq müvəqqəti (oxumaq, baxmaq üçün vermə)  verilə bilər.  Yayma o zaman cinayət məsuliyyətinə səbəb olur ki, bu materialları qeyri müəyyən şəxslər dairəsinə yaysın. Pornoqrafik materialların ailə üzvləri, tanışlar arasında yayılması cinayət məsuliyyətinə səbəb olmur.

Reklam etmə-belə materialları kütləvi nümayiş etdirilmədə və ya onlar haqqında qeyri-müəyyən şəxslər dairəsinə istənilən üsulla (məktub, KİV-də reklam və s.) məlumatların verilməsində ifadə olunur.

Ticarət–pornoqrafik materialların realizə edilməsini nəzərdə tutur. Ticarət həmişə əvəzli xarakter daşıyır, yəni alqı-satqı müqaviləsinin bağlanmasını tələb edir.

Qanunvericilik quruluşuna görə cinayət formal tərkiblidir və qanunda göstərilən hərəkətlərin hər hansı birini edildiyi andan başa çatmış hesab olunur.

 Cinayət subyektiv cəhətdən birbaşa qəsdlə törədilir. Pornoqrafik materialların hazırlanması zamanı məqsəd yayma, reklam etmə subyektiv cəhətin zəruri əlaməti kimi çıxış edir.

 Cinayətin subyekt 16 yaşına çatmış, fiziki, anlaqlı şəxslərdir.
 Fahişəliyə cəlb etmə  (CM  243) 

  Cinayətin əsas bilavasitə obyekti - ictimai mənəviyyat, fakültətiv obyekti isə insanın sağlamlığı, onun şərəf və ləyaqəti, şəxsi həyatın, mülkiyyətin toxunulmazlığıdır. 

Cinayətdən zərərçəkmiş kimi həm kişi, həm də qadın cinsindən olan şəxslər çıxış edə bilərlər. Yetkinlik yaşına çatmayanları fahişəliyə cəlb etməyə görə məsuliyyət CM-in 243 maddəsi ilə deyil, CM-in 171-ci maddəsi ilə yaranır. Beləliklə, bu cinayətlərdə zərərçəkmiş qismində 18 yaşdan yuxarı yaşı olan şəxslər çıxış edirlər.

Cinayətin obyektiv cəhəti fahişəliyə cəlb etmədə ifadə olunur.

Fahişəlik – müəyyən mükafatlandırmaya görə müxtəlif şəxslərlə cinsi əlaqəyə müntəzəm olaraq girməkdir. 

fahişəliyin əlamətləri:

-cinsi əlaqəyə girmə ənənəvi olaraq bu anlayış altında qadının kişi ilə əlaqəsi başa düşülür. İndi isə fahişəliyə kişinin qadınla cinsi əlaqəyə girməsini (kişi fahişəliyi), hətta qadının qadınlarla və kişinin kişilərlə (homoseksual fahişəlik) cinsi əlaqəyə girməsini aid etmək olar;

-müxtəlif şəxslərlə cinsi əlaqəyə girmək;

- cinsi əlaqəyə mükafatlandırmaya görə girmək. Mükafatlandırma çox vaxt pulla olur, bundan əlavə geyim, kosmetika, zinət əşyaları, bu və ya digər xidmətlərin ödənilməsi formasında da ola bilər;

- mükafatlandırılmaya dair qabaqcadan razılıq;

- cinsi əlaqəyə müntəzəm olaraq girmə;

Fahişəliyə cəlb etmə dedikdə, fahişəliklə məşğul olmağa sövq edən bütün hərəkətlər başa düşülür. Cəlb etmə zorla və ya bunsuz olur. Zor olmadan cəlb etmə (məsləhət, söz vermə və s.) yalnız yetkinlik yaşına çatmayan şəxslərə aid olduqda hüquqi əhəmiyyət daşıyır və əməl CM-in 171-ci maddəsi ilə tövsif olunur. Yetkinlik yaşına çatmış şəxslərə dair isə edilmiş  bu cür hərəkətlər cinayət hüquqi əhəmiyyət kəsb etmir. 

Zor tətbiq etmə - zərərçəkmişə qarşı istənilən xarakterli fiziki zorun tətbiq edilməsini nəzərdə tutur.
Zor tətbiq etmə hədəsi-insanın iradəsinə zidd olaraq onun psixikasına təsir etmə və eləcə də cəlb edilən şəxs üçün arzu olunmaz olan məlumatların yayılması hədəsidir.

Şantaj – cəlb edilən şəxsi biabır edən məlumatların yayılması hədəsi və ya yayılması, cəlb edilən şəxs üçün arzu olunmaz olan məlumatların yayılması hədəsidir.

 Aldatma zərərçəkmişə bilə-bilə yalan məlumatların verilməsində və ya onun bilməli olduğu məlumatlar haqqında susmada ifadə olunur. Bu cinayət qanunvericilik quruluşuna görə formal tərkiblidir.

Subyektiv cəhətdən cinayət birbaşa qəsdlə törədilir. Subyektiv cəhətin zəruri əlaməti kimi gəlir və digər fayda etmək məqsədi çıxış edir. 

CM 234.2-ci maddəsi bu cinayətin tövsifedici əlamətlərini nəzərdə tutur.

Cinayətin subyekti – ümumidir. 16 yaşına çatmış anlaqlı şəxslərdir.

Əxlaqsız yuvaları saxlama   (CM 244)  
Cinayətin əsas bilavasitə obyekti ictimai mənəviyyatdır. Cinayətin predmeti fahişəliklə məşğul olmaq üçün əxlaqsız yuvalarıdır. Əxlaqsız yuvaları fahişəliklə məşğul olmaq üçün xüsusi təchiz edilmiş yaşayış sahələridir (otaq, bina, mənzil). Beləliklə, əgər bu yuvalarda cinsi əlaqəyə mükafatlandırma olmadan girirlərsə və ya bu hal bir dəfə yuvalarda cinsi əlaqəyə mükafatlandırma olmadan girirlərsə, və ya bu hal bir dəfə baş verirsə əməldə cinayət tərkibi yaranmır. Əxlaqsızlıq yuvaları cinsi əlaqəyə girmək üçün müntəzəm olaraq təqdim edilməsidir.
Öz xarakterinə görə əxlaqsızlıq yuvalrı müxtəlif olur: kişi fahişəxanaları, qadın fahişəxanaları, homoseksualistlər fahişəxanası və s.

Cinayətin obyektiv cəhəti üç hərəkətdə ifadə olunur:

1) əxlaqsızlıq yuvalarını təşkil etmə;
2) əxlaqsız yuvaları saxlama;
3) bu məqsədlə binalar vermə.

 Əxlaqsız yuvalarının təşkil edilməsi dedikdə, onların yaradılmasına yönəlmiş bütün hərəkətlər başa düşülür: mənzil axtarılması, onun sahibi ilə müqavilənin bağlanması, təchiz edilməsi, müştərilərin seçilməsi və s. Cinayət məsuliyyəti əxlaqsızlıq yuvalarının işə başlanmasından asılı olmayaraq bu yuvaların əxlaqsızlıq yuvalarının işə başlanmasından asılı olmayaraq bu yuvaların təşkil edilməsinə görə yaranır.

 Əxlaqsızlıq yuvaları sazlama dedikdə, bu sahələrdə təmizləyə riayət olunması, mühafizə olunması, o qaydalara riayət olunmasına nəzarət etməni başa düşmək lazımdır.

 Fahişəliklə məşğul olmaq üçün mənzil sahələri vermə – fahişəliklə məşğul olmaq üçün mənzil sahələrini onların sahibləri tərəfindən mütəmadi olaraq (3 dəfədən çox) əvəzli və ya əvəzsiz verilməsidir.

Subyektiv cəhətdən cinayət birbaşa qəsdlə törədilir. Motiv əhəmiyyət kəsb etmir. Fahişəliklə məşğul olmaqdan ibarət olan məqsəd subyektiv cəhətin zəruri əlaməti kimi çıxış edir.

 Cinayətin subyekti ümumidir. 16 yaşına çatmış, fiziki, anlaqlı şəxsdir. 

Bu cinayətin tövsifedici əlamətləri kimi bu cinayətin təkrar törədilməsi və qabaqcadan əlbir olar bir qrup şəxs və ya mütəşəkkil dəstə tərəfindən törədilməsidir. 
Tərtib etdilər:
“Cinayət hüququ” kafedrasının rəisi,

polis polkovniki, h.ü.f.d.,dosent 

